
ᐱᔭᕇᔅᓯᒍᑎ 1: ᐊᓯᕈᑦᑕᐅᒍᓐᓇᖏᑦᑐᖅ, 

ᐱᓕᕆᑦᑎᐊᕈᓐᓇᖅᑐᖅ, ᐊᒻᒪᓗ ᐅᑉᐱᕆᔭᐅᔪᖅ 

ᐱᓕᕆᔾᔪᑎ 

 

  ᐱᓕᕆᐊᕆᔭᐅᒍᒪᔪᖅ  
 

ᑐᙵᕕᖓ ᐊᓯᕈᑦᑕᐅᓕᒪᒍᓐᓇᓐᓂᒻᒧᑦ ᐱᓕᕆᔾᔪᑎᐅᑉ ᐃᓂᖃᒻᒪᑦ ᐱᓕᕆᒍᓐᓇᓐᓂᒻᒥᓂ ᐱᔭᐅᑎᑦᑎᒍᓐᓇᓂᖓᓂᒃ ᑕᐃᒫᓪᓗᐊᖃᑎᒌᑦᑎᑦᑎᓂᒻᒥᒃ, 

ᐊᔅᓱᐋᓗᒃ ᐱᐅᔪᓂᒃ ᐱᔨᔅᓯᕈᑎᓂᒃ ᐃᓘᓐᓇᓕᒫᖏᓐᓂ ᐊᕕᑦᑐᔅᓯᒪᓂᓕᒫᖏᓐᓂ ᓄᓇᕗᑉ, ᖃᓄᑎᒋᑐᐃᓐᓇᐅᒐᓗᐋᖃᑕ ᓄᓇᓕᐅᑉ ᐊᖏᓂᖏᑦ 

ᐅᕝᕙᓘᓐᓃᑦ ᐅᖓᓯᓐᓂᖏᑦ. ᐃᓂᑖᑦᑎᑕᐅᑉᐸᑕ ᐃᓄᐃᑦ ᐃᓅᖃᑎᒌᓂᒻᒧᑦ ᐱᕕᐊᓐᓇᑦᑐᖁᑎᖏᑦ ᐱᔨᔅᓯᕈᑎᑦ ᐱᓕᕆᔾᔪᑎᓕᐊᕆᓯᒪᔪᓄᑦ ᐊᒻᒪᓗ 

ᐊᐅᓚᔾᔪᑎᓄᑦ ᐱᓕᕆᔾᔪᑎᒋᔭᐅᓲᓄᑦ, ᐃᓄᓕᕆᔨᒃᑯᑦ ᑐᕌᔅᓯᒐᓱᐊᒻᒪᑕ ᐃᓕᖅᑯᓯᒃᑯᑦ ᐋᖅᑭᒍᑎᓚᕆᖁᓪᓗᒍ ᐱᓯᒪᔅᓯᓂᖅ ᐅᑉᐱᕆᔭᐅᔪᖅ ᓄᓇᓕᓐᓂᒃ 

ᐱᔨᔅᓯᑉᐸᑦᑕᖏᓐᓂᒃ. ᑖᓐᓇ ᐊᔪᖏᓐᓂᔅᓴᐅᓕᑦᑎᑦᑎᒻᒪᑦ ᐱᓕᕆᒍᓐᓇᓂᖓᓂᒃ ᐱᔭᐅᑎᑦᑎᒍᑎᒋᓗᓂᐅᒃ ᐊᓯᔾᔨᑦᑕᖏᑦᑐᒥᒃ, ᐃᓕᖅᑯᓯᒃᑯᑦ 

ᐃᑉᐱᒍᓱᑦᑎᐊᓂᒻᒥᒃ, ᐊᒻᒪᓗ ᑕᑎᒋᒐᔅᓴᐅᑦᑎᐊᑦᑐᓂᒃ ᐃᔨᔅᓯᕈᑎᓂᒃ ᓱᕈᓯᓐᓄᑦ, ᒪᒃᑯᒃᑐᓄᑦ, ᐊᒻᒪᓗ ᐃᓚᒌᓄᑦ ᓄᓇᕗᒻᒦᑦᑐᓄᑦ. 

ᑖᓐᓇ ᐱᓕᕆᐊᖑᒋᐋᖃᑦᑎᑦᑎᒻᒪᑦ ᐱᑕᖃᖏᓐᓂᖏᓐᓂᒃ ᐃᖅᑲᓇᐃᔭᕕᐅᑉ ᐃᖅᑲᓇᐃᔭᑦᑎᖃᕈᓐᓇᓂᖓᓂᒃ, ᓈᒪᑦᑎᔅᓯᒪᓪᓚᕆᖁᓪᓗᒍ ᐃᓄᐃᑦ 

ᐃᓅᖃᑎᒌᓐᓂᒻᒧᑦ ᐱᕕᐊᓐᓇᑦᑐᖁᑎᖏᓐᓄᑦ, ᐊᒻᒪᓗ ᐱᓯᒪᓗᓂ ᐃᓄᓕᒫᓄᑦ ᐅᑉᐱᕆᔭᐅᓂᒻᒥᒃ ᓇᓗᓇᖏᑦᑎᐊᓐᓂᖓᒍᑦ ᐊᒻᒪᓗ ᓵᑕᔅᓴᐅᒍᓐᓇᓂᖓᓄᑦ. 

ᑖᓐᓇ ᐊᔪᕈᓐᓃᑉᐸᓪᓕᐊᓂᐊᒻᒪᑦ ᐊᑑᑎᖃᓂᑉᐹᑎᒍ ᓯᕗᓪᓕᐅᑎᒋᐊᓕᑦᑎᒍ: 

• ᓴᙱᑎᕆᓂᖅ ᑲᑐᔾᔨᖃᑎᒌᒃᑯᑦ ᐱᓕᕆᑦᓯᐊᕙᐅᔾᔪᑎᖏᓐᓂᒃ 

• ᐱᐅᓯᑎᑦᓯᒋᐊᕐᓂᖅ ᐱᔾᔪᓯᕐᓂᒃ, ᐱᓕᒻᒪᑦᓴᐅᑎᓂᒃ, ᐊᒻᒪ ᑲᑐᔾᔨᖃᑎᒌᒍᑎᓂᒃ ᐱᕙᓪᓕᐅᑎᓂᕐᓴᐅᖁᓪᓗᒋᑦ ᓱᕈᓰᑦ ᖃᓄᐃᓐᓂᖏᓐᓄᑦ 

ᖃᐅᔨᓴᐅᑎᐅᕙᑦᑐᑦ 

 

  ᐊᑑᑎᖃᓐᓂᑉᐹᑦ ᐱᔭᕇᔅᓯᓂᒻᒥᒃ ᖃᐅᔨᑎᑦᑎᒍᑏᑦ  

1. ᐳᓴᓐᑎᖏᑦ ᓄᑖᕈᕆᐊᒃᑕᐅᓯᒪᔪᑦ ᐱᓕᕆᔾᔪᑎᓕᐊᕆᓯᒪᔪᑦ ᐊᑐᓕᑦᑎᑕᐅᓯᒪᔪᑦ: 

o ᑭᓱᓂᒃ ᖃᐅᔨᓴᔅᓯᓲᖑᒪᖔᑕ: ᖃᐅᔨᒪᒋᐊᔅᓯᓲᖑᓪᓗᑎᒃ ᐱᔭᕇᑦᑕᐅᒍᑎᖏᓐᓂᒃ ᐊᒻᒪᓗ ᐊᑐᕈᓐᓇᔅᓯᑎᑕᐅᒍᑎᖏᓐᓂᒃ ᐋᖅᑭᒋᐊᑦᑕᐅᓯᒪᔪᑦ 

ᐱᔨᔅᓯᕈᑎᑦ ᐱᓕᕆᔾᔪᑎᓕᐊᕆᓯᒪᔪᑦ ᑕᐃᒃᑯᐊ ᒪᓕᑎᑦᑎᕙᑦᑐᑦ ᐅᐸᑦᑕᐅᖄᕐᖓᐅᑕᐅᕙᑦᑐᓂᒃ ᐃᖅᑲᓇᐃᔭᑦᑎᓂᒃ ᐱᔭᐅᑎᑦᑎᔪᓂᒃ 

ᐃᓕᖅᑯᓯᒃᑯᑦ ᐊᒻᒪᓗ ᐊᐅᓚᔾᔪᑎᒃᑯᑦ ᐊᓯᕈᑦᑕᖏᑦᑐᓂᒃ ᐱᔨᔅᓯᕈᑎᓂᒃ. 

o ᑐᕌᒐᖅ: 100% ᐱᕙᓪᓕᐋᑎᑕᐅᓂᖏᑦ ᐱᓕᕆᔾᔪᑎᓕᐊᕆᓯᒪᔪᑦ ᐱᕙᓪᓕᐊᑦᑎᐊᓪᓗᑎᒃ ᐊᑐᓕᑦᑎᑕᐅᓂᖏᑦ. 

o ᓱᒻᒪᑦ ᑖᓐᓇ ᓱᖁᑕᐅᒻᒪᖔᑦ: ᐊᓯᕈᑦᑕᐃᓕᒪᒍᓐᓇᓂᖓ, ᐱᓕᕆᑦᑎᐊᕈᓐᓇᓐᓂᖓ, ᐊᒻᒪᓗ ᐅᑉᐱᕆᔭᐅᔪᖅ ᐱᓕᕆᔾᔪᑎ ᕿᒥᓪᓗᒋᔭᐅᒻᒪᑦ 

ᐊᑑᑎᖃᑦᑎᐊᓂᖓ ᓱᕈᓯᓐᓄᑦ ᐊᒻᒪᓗ ᐃᓚᒋᓄᑦ ᐱᔨᔅᓯᕈᑎᑦ ᓄᓇᕗᒻᒥ. ᐃᓂᑖᑦᑎᑕᐅᓂᖏᓐᓄᑦ ᐃᓄᐃᑦ ᐃᓅᖃᑎᒌᓐᓂᒻᒧᑦ 

ᐱᕕᐊᓐᓇᑦᑐᖁᑏᑦ ᐱᔨᔅᓯᕈᑎᓕᐊᕆᔭᐅᓗᑎᒃ ᐱᓕᕆᔾᔪᑎᓕᐊᕆᓯᒪᔪᑦ ᐊᒻᒪᓗ ᐃᒪᓐᓇᐅᓚᕆᑦᑎᓪᓗᒋᑦ ᐊᓯᔾᔨᑦᑕᖏᓪᓗᑎᒃ ᐱᔨᔅᓯᕈᑎᐅᑉ 

ᐱᔭᐅᑎᐅᓂᖓ, ᐃᓄᓕᕆᔨᒃᑯᑦ ᐱᓯᒪᔅᓯᒻᒪᑕ ᐃᓄᓕᒫᓄᑦ ᐅᑉᐱᕆᔭᐅᓂᒻᒥᒃ ᐊᒻᒪᓗ ᓵᑕᔅᓴᐅᓂᒻᒥᒃ. 

 

2. ᐅᓄᓐᓂᖏᑦ ᐊᔪᕈᓐᓃᔅᓴᑎᑦᑎᓂᒻᒥᒃ ᐃᓕᓐᓂᐊᑦᑎᑦᑎᒍᑎᑦ ᐱᓕᕆᐋᕆᔭᐅᖃᑦᑕᔅᓯᒪᔪᑦ: 

o ᑭᓱᓂᒃ ᖃᐅᔨᓴᔅᓯᓲᖑᒪᖔᑕ: ᖃᐅᔨᒪᒋᐊᔅᓯᓲᖑᒻᒪᑕ ᐊᖏᓂᖓᓂᒃ, ᐱᐅᓂᖓᓂᒃ ᐊᒻᒪᓗ ᐃᓕᓐᓂᐊᑦᑕᐅᓂᖓᓂᒃ ᐊᔪᕈᓐᓃᔅᓴᑎᑦᑎᓂᒻᒧᑦ 

ᐱᓕᕆᔾᔪᑏᑦ ᐃᒪᓐᓇᐅᓚᕆᖁᓪᓗᒋᑦ ᐃᖅᑲᓇᐃᔭᑦᑎᑦ ᐊᑐᕆᐋᖃᑦᑕᖏᓐᓂᒃ ᐱᓕᕆᑦᑎᐊᕈᓐᓇᓂᖃᓪᓗᑎᒃ ᐊᒻᒪᓗ ᖃᐅᔨᒪᓂᖃᓪᓗᑎᒃ 

ᐊᑐᓕᑦᑎᑦᑎᖁᓪᓗᒋᑦ ᓄᑖᓂᒃ ᐱᓕᕆᔾᔪᑎᓕᐊᕆᓯᒪᔪᓂᒃ ᐊᑑᑎᖃᑦᑎᐊᓪᓗᑎᒃ. 

o ᑐᕌᒐᖅ: ᑕᒪᐃᑎᒍᑦ ᐊᔪᕈᓐᓃᔅᓴᑎᑦᑎᓂᖅ ᐃᓘᓐᓇᖏᓐᓂᒃ ᐃᖅᑲᓇᐃᔭᑦᑎᓕᒫᓂᒃ ᐱᔭᕇᔅᓯᓚᐅᒻᒪᑕ ᐊᑐᑦᑕᐅᖃᑦᑕᑦᑐᓂᒃ ᕿᒥᕐᕈᓂᐅᔪᓂᒃ. 

o ᓱᒻᒪᑦ ᑖᓐᓇ ᓱᖁᑕᐅᒻᒪᖔᑦ: ᐱᓕᕆᐊᖃᓗᐋᑕᓪᓗᑎᒃ ᐱᐅᓂᔅᓴᐅᓕᑦᑎᑦᑎᓂᒻᒥᒃ ᐃᖅᑲᓇᐃᔭᕕᐅᑉ ᐊᑑᑎᖃᑦᑎᐋᓂᖓᓂᒃ ᐊᒻᒪᓗ 

ᐃᖅᑲᓇᐃᔭᑦᑎᑦ ᐱᕙᓪᓕᐊᑎᑕᐅᓂᖏᓐᓂ, ᐃᓄᓕᕆᔨᒃᑯᑦ ᓴᖅᑭᑦᑎᒻᒪᑕ ᐊᓯᕈᖏᑎᒐᔅᓴᐅᔪᒥᒃ ᑐᙵᕕᒻᒥᒃ ᐊᑯᓂ ᑕᐅᕗᖓᑐᖃᒃ 

ᑲᔪᓯᑦᑎᐊᓂᒻᒥᒃ ᐊᒻᒪᓗ ᖃᓄᐃᒍᓐᓃᑦᑎᐊᕈᓐᓇᓐᓂᖓᓂᒃ ᐱᔨᔅᓯᕈᑎᐅᑉ ᐱᔭᐅᑎᑕᐅᔪᑉ. ᑭᖑᕙᓯᖏᓪᓗᓂ ᐊᔪᕈᓐᓃᒡᓴᑎᑦᑎᓂᖅ ᐊᒻᒪᓗ 

ᐱᐅᓇᓪᓗᓂ ᖁᓚᖏᑦᑎᐋᓕᑦᑎᑦᑎᓂᒻᒧᑦ ᐱᓕᕆᔾᔪᑏᑦ ᐊᐅᓚᓂᖃᑐᐃᓐᓇᖏᓪᓗᑎᒃ ᓯᕗᓪᓕᐅᑎᒋᐊᖃᓐᓂᖏᑦ ᑭᓯᐊᓂ 

ᐱᔭᐅᒋᐊᖃᓪᓚᕆᒻᒪᑕ ᐱᓕᕆᒋᐋᓂᑦ ᑐᕌᓪᓗᑎᒃ ᓴᓇᓂᒻᒥᒃ ᐱᓕᕆᔾᔪᑎᒥᒃ ᓱᕈᓯᓐᓂᒃ, ᐃᓚᒌᓂᑦ, ᐊᒻᓗ ᓄᓇᓕᓐᓂᒃ 

ᑕᑎᒋᔭᐅᒍᓐᓇᑦᑐᓂᒃ.   



2  

  ᐱᓕᕆᒋᐋᓐᓂᑦ ᐊᑑᑎᖃᓂᑉᐹᓂᒃ ᖃᐅᔨᑎᑦᑎᔾᔪᑎᓂᒃ  

ᖃᐅᔨᒪᒋᐊᑦᑕᐅᖁᓪᓗᒋᑦ ᐊᒻᒪᓗ ᐱᕙᓪᓕᐊᑦᑎᐊᓚᕆᖁᓪᓗᒋᑦ ᐱᔭᕇᑦᑕᐅᒍᑎᖓᓄᑦ ᓈᓴᐅᑎ 1, ᒪᑯᐊ ᐱᓕᕆᔾᔪᑏᑦ ᐋᖅᑭᔅᓱᑦᑕᐅᕙᓪᓕᐋᒻᒪᑕ: 

1. ᖃᐅᔨᒪᒋᐊᔅᓯᓂᒻᒧᑦ ᐱᓕᕆᔾᔪᑎ: 

o ᐋᖅᑭᔅᓱᔅᓯᒪᕕᒃ ᖃᐅᔨᒪᒋᐊᑦᑕᐅᖁᓪᓗᒍ ᒪᓕᑦᑎᐊᓐᓂᖅ ᐋᖅᑭᒋᐊᑦᑕᐅᓯᒪᔪᓂᒃ ᐱᓕᕆᔾᔪᑎᓕᐊᕆᓯᒪᔪᓂᒃ ᐃᓘᓐᓇᓕᒫᖏᓐᓂ 

ᐱᔨᔅᓯᕈᑎᓕᒫᑦ ᐊᕕᑦᑐᔅᓯᒪᓂᐅᔪᓂ. 

o ᑖᓐᓇ ᐱᓕᕆᔾᔪᑎ ᐱᔭᐅᑎᑦᑎᓂᐊᒻᒪᑦ ᖃᐅᔨᒪᔪᑎᒥᒃ ᖃᐅᔨᒪᒋᐊᔅᓯᔨᐅᔪᓄᑦ ᐊᒻᒪᓗ ᐊᐅᓚᑦᑎᓂᒻᒥᒃ, ᓇᓗᓇᐃᑯᑕᓕᔅᓯᕙᓪᓗᓂ 

ᑕᐃᒃᑯᓂᖓ ᐱᓕᕆᔾᔪᑎᓕᐊᕆᓯᒪᔪᓂᒃ ᐃᓘᓐᓇᖏᓐᓂᒃ ᐊᑐᓕᑦᑎᑦᑎᓯᒪᖏᑦᑐᓂᒃ ᐊᒻᒪᓗ ᓇᓗᓇᐃᓗᓂᒋᑦ 

ᖃᓄᐃᓕᕙᓪᓕᐋᓂᐅᔪᑦ  ᐊᑕᕕᐅᑦᑎᐊᑦᑐᑦ ᐱᓕᕆᐊᕆᔭᐅᒐᓱᒋᐋᓕᓐᓄᑦ. 

2. ᐊᔪᕈᓐᓃᔅᓴᑎᑦᑎᓂᒻᒥ ᐊᐅᓚᑦᑎᓂᒻᒥᒃ ᐱᓕᕆᔪᑎ: 

o ᖃᐅᔨᒪᔪᑎᖃᕝᕕᒃ ᐅᓂᒃᑳᓕᐅᐸᒃᑐᖅ ᐊᔪᕈᓐᓃᔅᓴᓂᒻᒥ ᐱᓕᕆᖃᑕᐅᒧᖤᒃ, ᐱᔭᕇᔅᓯᓂᐅᔪᑦ ᖃᓄᑎᒋᐅᓂᖏᓐᓂᒃ, ᐊᒻᒪᓗ 

ᐃᖅᑲᓇᐃᔭᑦᑎᑦ ᑭᐅᔾᔪᑎᖏᓐᓂᒃ ᐃᓕᓴᑎᑕᐅᓂᑦ ᐊᑑᑎᖃᑦᑎᐊᓂᖏᓐᓂᒃ. 

o ᐱᓕᕆᔾᔪᑎ ᐱᓕᕆᒍᓐᓇᔅᓯᑎᑦᑎᓂᐊᒻᒪᑦ ᐊᐅᓚᑦᑎᔨᓂᒃ ᓇᓗᓇᐃᔅᓯᖁᓪᓗᒋᑦ ᐱᑕᖃᖏᓐᓂᖏᓐᓂᒃ ᐊᔪᕈᓐᓃᔅᓴᓂᒻᒥᒃ 

ᐃᓕᓐᓂᐊᑦᑕᐅᔪᓂᒃ ᐊᒻᒪᓗ ᓈᒻᒪᑦᑎᔅᓯᒪᔪᓂᒃ ᐃᓕᓐᓂᐊᓂᐅᔪᓂᒃ ᐱᓕᕆᐊᕆᔭᐅᖁᓪᓗᒋᑦ ᐃᖅᑲᓇᐃᔭᑦᑎᑦ ᐱᒋᐊᖃᑦᑕᖏᑦ. 

3. ᑭᐅᔾᔪᑎᓂᒃ ᐊᒻᒪᓗ ᕿᒥᕐᕈᓂᒻᒧᑦ ᐱᓕᕆᒍᑎᑦ: 

o ᐱᓕᕆᒍᑎᑦ ᐃᖅᑲᓇᐃᔭᑦᑎᓄᑦ ᐊᒻᒪᓗ ᓄᓇᓕᓐᓄᑦ ᐱᔭᐅᑎᑦᑎᒍᑎᒋᓂᐊᓪᓗᒍ ᐅᖃᐅᓯᕆᔭᐅᔪᓂᒃ ᐱᓕᕆᒍᓐᓇᑦᑎᐊᓐᓂᒻᒥ ᐊᒻᒪᓗ 

ᐊᑐᑎᖃᑦᑎᐊᓂᖓᓂᒃ ᓄᑖᕈᕆᐊᑦᑕᐅᓂᖏᓐᓂᒃ ᐱᓕᕆᔾᔪᑎᓕᐊᕆᓯᒪᔪᑦ ᐊᒻᒪᓗ ᐊᔪᖁᓐᓃᔅᓴᑎᑦᑎᓂᒻᒧᑦ ᐱᓕᕆᔾᔪᑏᑦ. 

 

  ᐱᕙᓪᓕᐊᓂᕆᔭᐅᔪᖅ ᐅᓪᓗᒥᒧᑦ  

 

• ᐱᓕᕆᔾᔪᑎᓕᐊᕆᓯᒪᔪᓂᑦ ᐊᔪᕆᔅᓯᐅᔾᔨᓯᒪᔪᑦ ᐋᖅᑭᒋᐊᑦᑕᐅᓂᖏᑦ: ᑕᒪᔾᔭᐅᔪᑦ ᐱᓕᕆᔾᔪᑎᓕᐊᕆᓯᒪᔪᑦ ᐱᓕᕆᐊᕆᔭᐅᓯᒪᒻᒪᑕ ᑕᒪᐃᑎᒍᑦ 

ᕿᒥᕐᕈᔭᐅᓪᓗᑎᒃ ᓈᒻᒪᑦᑎᐊᖁᓪᓗᖏᑦ ᐃᓕᖅᑯᓯᒻᒧᑦ ᓯᕗᓪᓕᐅᑎᔭᐅᒋᐊᓕᓐᓂᒃ ᐊᒻᒪᓗ ᐊᐅᓚᔾᔪᑎᑦ ᐱᔭᐅᒋᐋᖃᓐᓂᖏᓐᓂᒃ. ᑖᓐᓇ 

ᐱᕙᓪᓕᐊᑦᑎᐊᓐᓂᖅ ᐃᓚᓕᐅᔾᔨᓯᒪᓕᒻᒪᑦ ᐃᓄᐃᑦ ᖃᐅᔨᒪᓂᖏᓐᓂᒃ, ᑭᐅᔾᔪᑎᖏᓐᓂᒃ ᑕᐃᒃᑯᐊ ᐊᑑᑎᖃᓂᑉᐹᑦ ᐱᔨᔅᓯᕈᑎᓕᕆᔨᑦ 

ᐃᒻᒥᒃᑰᖓᓂᖏᓐᓂᒃ, ᐊᒻᒪᓗ ᑐᑭᓯᑦᑎᐊᓂᐅᔪᓂᒃ ᓄᓇᓕᒥᒃ ᐊᐱᔅᓱᓂᐅᔪᓂᒃ. ᐅᓄᑦᑐᑦ ᐱᓕᕆᔾᔪᑎᓕᐊᕆᓯᒪᔪᑦ ᓄᑖᕈᕆᐊᑦᑕᐅᓯᒪᓕᑦᑎᓪᓗᒋᑦ, 

ᑕᐃᒃᑯᐊᓪᓗᐊᖅ ᐃᒻᒥᒃᑰᖓᓂᑦ ᓱᓕ ᕿᒥᕐᕈᔭᐅᒻᒪᑕ ᐊᒻᒪᓗ ᑕᐅᕗᖓᒃᑲᓐᓂᖅ ᐊᐱᔅᓱᕈᑎᒋᔭᐅᒋᐋᖃᓐᓂᐊᑦᑐᑎᒃ ᑭᖑᓪᓕᑉᐹᒥ 

ᐊᑐᓕᑦᑎᑕᐅᒋᐋᓚᐅᖏᓐᓂᖏᓐᓂ. ᐋᖅᑭᒋᐊᑦᑕᐅᓯᒪᔪᑦ ᐊᔪᕆᔅᓯᐅᔾᔨᓯᒪᔪᑦ, ᐱᔭᕇᑦᑕᐅᓯᒪᓕᑐᐊᖃᑕ, ᐱᔭᐅᑎᑦᑎᓂᐊᒻᒪᑕ ᑐᑭᓯᓇᑦᑎᐊᑦᑐᓂᒃ 

ᐊᒻᒪᓗ ᐊᑑᑎᖃᑦᑎᐊᑦᑐᓂᒃ ᒪᓕᑦᑎᑦᑎᒍᑎᓂᒃ ᐃᓘᓐᓇᓕᒫᖏᓐᓄᑦ ᐃᖅᑲᓇᐃᔭᑦᑎᓕᒫᓄᑦ 

• ᐊᔪᕈᓐᓃᔅᓴᑎᑦᑎᓂᒻᒧᑦ ᐋᖅᑭᔅᓱᔅᓯᒪᕕᐅᔪᑉ ᐱᕙᓪᓕᐊᑎᑕᐅᓂᖏ: ᐱᓕᕆᐋᕆᔭᐅᕙᓪᓕᐊᓗᓂ ᐱᓕᕆᐊᕆᔭᐅᓂᖓ ᐊᔪᕈᓐᓃᔅᓴᑎᑦᑎᓃᑦ 

ᐱᓕᕆᐋᕆᔭᐅᕙᓪᓕᐊᒻᒪᑕ, ᐱᓕᕆᐊᕆᔭᐅᓪᓗᐊᑕᓪᓗᑎᒃ ᐱᔭᐅᒍᓐᓇᓂᖏᑦ ᐃᖅᑲᓇᐃᔭᑦᑎᓄᑦ ᐃᓘᓐᓇᓕᒫᖏᓐᓂ ᐅᖓᓯᑦᑐᓃᑦᑐᑦ 

ᐊᕕᑦᑐᔅᓯᒪᓂᐅᔪᓂᒃ. 

• ᑐᖓᓕᖓ ᒥᓂᔅᑕᐅᑉ ᐅᖃᐅᔾᔨᒋᐊᑎᑦ ᑲᑎᒪᔨᕋᓛᖏᑦ ᐋᖅᑭᔅᓯᓚᐅᒻᒪᑕ ᖃᐅᔨᒪᒋᐊᔅᓯᖁᓪᓗᒋᑦ ᐱᓕᕆᑦᑎᐊᑦᑎᑦᑎᒐᓱᐊᓂᒻᒧᑦ ᐸᕐᓇᒍᑎᐅᑉ 

ᐊᑐᓕᑦᑎᑕᐅᓂᖓᓂᒃ. 

• ᐱᓕᕆᔾᔪᑎᓕᐊᕆᓯᒪᔪᑦ ᕿᒥᕐᕈᔭᐅᓂᖓᓄᑦ ᑲᑎᒪᔨᕋᓛᑦ ᐋᖅᑭᔅᓯᓚᐅᒻᒪᑕ ᑐᕌᑦᑎᑕᐅᒐᓱᐊᑐᒥᒃ ᐃᒪᓐᓇᐅᓚᕆᑦᑎᑦᑎᒐᓱᐊᓗᑎᒃ 

ᐱᓕᕆᐊᕆᔭᐅᕙᓪᓕᐊᔪᑦ ᐋᖅᑭᒍᑎᖁᓪᓗᒋᑦ ᐱᓕᕆᐊᕆᔭᐅᔪᒥᒃ ᐊᐅᓚᑦᑎᔨ ᐱᓕᕆᔾᔪᑎᖓᓄᑦ ᐃᓘᓐᓇᑎᒃ ᐱᓕᕆᔾᔪᓯᑦ ᑕᐅᑐᑦᑕᐅᓗᑎᒃ ᐃᓄᐃᑦ 

ᐃᓅᖃᑎᒋᓂᕐᒧᑦ ᐱᕕᐋᕐᓇᖅᑐᖁᑎᖏᑕ (ISV) ᐃᑦᑐᐋᕕᖓᒍᑦ. 

ᐱᔭᕇᔅᓯᒍᑎ 2: ᓱᕈᓰᑦ ᐊᒻᒪᓗ ᒪᒃᑯᑦᑐᑦ ᐱᓕᕆᖃᑎᒋᔭᐅᔪᑦ ᓱᕈᓯᐅᑉ 

ᖃᓄᐃᖏᑦᑎᐊᑦᑎᑕᐅᓂᖓᓄᑦ ᐱᔨᔅᓯᕈᑏᑦ ᐊᒻᒪᓗ 

ᐊᑦᑕᓇᑦᑐᒦᖏᓐᓂᖓᓄᑦ, ᐋᓐᓂᐊᖃᖏᓐᓂᖓᓄᑦ, 

ᐊᒻᒪᓗ ᐃᑲᔪᑦᑕᐅᑦᑎᐊᓂᖓᓄᑦ. 
 

  ᐱᓕᕆᐊᕆᔭᐅᒍᒪᔪᖅ  

ᐃᒪᓐᓇᐅᓚᕆᖁᓪᓗᒋᑦ ᑕᒃᑯᐊ ᓱᕈᓰᑦ ᐊᒻᒪᓗ ᒪᒃᑯᑦᑐᑦ ᐱᓯᒪᔭᐅᔪᑦ ᐊᑦᑕᓇᑦᑐᒦᖁᓇᒋᑦ, ᐃᑲᔪᑦᑕᐅᓗᑎᒃ, ᐊᒻᒪᓗ 

ᐱᕙᓪᓕᐊᑦᑎᐊᑦᑐᐋᓗᓗᑎᒃ ᐱᓕᕆᐋᖃᓂᒻᒥᓄᑦ ᑎᒥᖏᓐᓂᒃ, ᐃᑉᐱᒍᓱᓐᓂᖏᓐᓂᒃ, ᐊᒻᒪᓗ ᐱᕙᓪᓕᐊᓂᖏᓐᓂ ᐱᒋᐊᖃᑦᑕᖏᓐᓂᒃ ᒪᑯᑎᒎᓇ 

ᐊᓯᕈᑦᑕᖏᓐᓂᖓᒍᑦ ᐊᒻᒪᓗ ᐃᓕᖅᑯᓯᐅᑉ ᐱᓕᕆᒋᐊᓲᖑᓂᖓᓄᑦ ᐱᓯᒪᔅᓯᓂᒻᒧᑦ ᐱᓕᕆᒍᓯᓐᓂ. ᑖᓐᓇ ᐱᔭᕇᔅᓯᓂᖅ ᐱᒻᒪᕆᐅᓕᑦᑎᑦᑎᒻᒪᑦ 

ᒥᑭᓂᔅᓴᐅᓕᑦᑎᑦᑎᓂᒻᒥᒃ ᖁᒃᓴᓇᓐᓂᖓᓂᒃ, ᐊᔪᖏᓐᓂᔅᓴᐅᓕᑦᑎᑦᑎᓪᓗᓂ ᖃᐅᔨᒪᒋᐊᓯᓂᒻᒧᑦ ᐱᓕᕆᔾᔪᑎᓂᒃ, ᐊᒻᒪᓗ ᐃᒪᓐᓇᐅᓚᕆᑦᑎᑦᑎᒐᓱᐊᓪᓗᓂ 

ᐃᓘᓐᓇᖏᓐᓂᒃ ᓱᕈᓯᓐᓂᒃ ᐊᒻᒪᓗ ᒪᒃᑯᑦᑐᓂᒃ ᐱᖃᑦᑕᖁᔨᓪᓗᓂ ᐃᑲᔪᑦᑕᐅᒍᑎᓂᒃ ᐱᒋᐊᖃᑦᑕᖏᓐᓂᒃ. ᑐᕌᑦᑕᐅᒐᓱᐊᑐᖅ ᐱᔭᐅᑎᑦᑎᒐᓱᐊᓗᓂ 

ᓇᔪᒐᐅᔪᓂᒃ ᓱᕈᓯᓐᓄᑦ ᐱᕙᓪᓕᐋᑦᑎᐊᕕᐅᒍᓐᓇᑦᑐᓂᒃ ᐃᓂᒋᔭᐅᔪᓂ ᐊᑦᑕᓇᑦᑐᖃᖏᑦᑐᓂᒃ ᐊᒻᒪᓗ ᖃᓄᐃᖏᑦᑎᐊᕕᐅᔪᓂᒃ. ᑖᓐᓇ 

ᐊᔪᖏᓐᓂᔅᓴᐅᓕᑦᑎᑦᑎᓂᐊᒻᒪᑦ ᒪᑯᓂᖓ ᐊᑑᑎᖃᓂᑉᐹᓂᒃ ᓯᕗᓪᓕᐅᑎᒋᐋᓕᓐᓂᒃ: 

 

• ᐱᐅᓯᑎᑦᓯᒋᐊᕐᓂᖅ ᐃᓕᖅᑯᓯᕆᔭᓄᑦ ᐊᑑᑎᖃᕐᓂᕐᓴᓂᒃ ᐊᒻᒪ ᓄᓇᓕᓐᓅᖓᓂᕐᓴᓂᒃ ᐃᓚᒌᑦ ᖃᓄᐃᖏᑦᓯᐊᕆᐊᖃᕐᓂᖏᓐᓄᑦ ᐱᓕᕆᐊᑦᓴᓂᒃ ᐊᒻᒪ 

ᐱᔨᑦᓯᕋᐅᑎᓂᒃ”. 

• ᐱᐅᓯᑎᑦᓯᒋᐊᕐᓂᖅ ᐱᔾᔪᓯᕐᓂᒃ, ᐱᓕᒻᒪᑦᓴᐅᑎᓂᒃ, ᐊᒻᒪ ᑲᑐᔾᔨᖃᑎᒌᒍᑎᓂᒃ ᐱᕙᓪᓕᐅᑎᓂᕐᓴᐅᖁᓪᓗᒋᑦ ᓱᕈᓰᑦ ᖃᓄᐃᓐᓂᖏᓐᓄᑦ 

ᖃᐅᔨᓴᐅᑎᐅᕙᑦᑐᑦ 

• ᐱᐅᓯᑎᑦᓯᒋᐊᕐᓂᖅ ᐱᓕᕆᐊᖑᕙᑦᑐᓂᒃ ᐊᐅᓚᑦᓯᔾᔪᑎᖏᓐᓂᑦ, ᐱᕙᓪᓕᐅᑎᔾᔪᑎᖏᓐᓂᒃ ᐊᒻᒪ ᑲᑐᔾᔨᖃᑎᒌᒍᑎᓂᒃ 

 

  ᐊᑑᑎᖃᓐᓂᑉᐹᑦ ᐱᔭᕇᔅᓯᓂᒻᒥᒃ ᖃᐅᔨᑎᑦᑎᒍᑏᑦ  
 

1. ᒥᑭᓂᔅᓴᐅᓕᓐᓂᖏᑦ ᐊᑐᓕᖅᑭᑦᑖᖃᑦᑕᓂᖏᑕ ᓱᕈᓯᐅᑉ ᐃᓄᓕᕆᔨᒃᑯᓐᓂᒃ ᐱᔭᐅᖔᖃᑦᑕᓂᖏᑦ: 

• ᑭᓱᓂᒃ ᖃᐅᔨᓴᔅᓯᓲᖑᒪᖔᑕ: ᖃᐅᔨᒪᒋᐊᔅᓯᓲᖑᓪᓗᓂ ᖃᓄᑎᒋᐅᓂᖏᓐᓂᒃ ᓱᕈᓯᐅᑉ ᖃᓄᐃᖏᑦᑎᐊᓂᖓᓂᒃ ᓄᖃᑦᑎᑕᐅᓂᖏᓐᓂᒃ 

ᐱᒍᓐᓇᑦᑕᖏᓐᓂᒃ ᐱᓕᕆᔾᔪᑎᐅᑉ ᐱᓕᕆᒍᓐᓇᓂᖓᓂᒃ ᐱᓕᕆᐊᕆᔭᐅᖁᓪᓗᒋᑦ ᒪᙳᖏᑦ ᑕᐃᒪᐃᑎᑦᑎᔪᑦ ᐊᑑᑎᖃᑦᑎᐊᓪᓗᑎᒃ. 

• ᑐᕌᒐᖅ: ᐱᐅᓇᑦᑐᑦ ᐱᕙᓪᓕᐋᑦᑎᐊᓐᓃᑦ ᒥᑭᓂᔅᓴᐅᓕᑦᑎᑕᐅᓂᖏᓐᓂ ᐅᑎᑦᑕᕋᐅᔭᓂᖏᑕ ᖃᓄᑎᒋᐅᓂᖏᑦ. 

• ᓱᒻᒪᑦ ᑖᓐᓇ ᓱᖁᑕᐅᒻᒪᖔᑦ: ᐊᑦᑕᓇᖏᓪᓚᕆᖁᓪᓗᒋᑦ ᐊᒻᒪᓗ ᖃᓄᐃᖏᑦᑎᐊᓪᓗᑎᒃ ᓱᕈᓯᑦ ᐃᓚᓕᐅᑎᓯᒪᒻᒪᑦ ᑲᔪᓯᑦᑎᐊᓂᖓᓄᑦ 

ᐱᔭᐅᑎᑕᐅᓂᖏᓐᓄᑦ ᐱᔨᔅᓯᕈᑏᑦ ᓄᓇᓕᖏᓐᓄᑦ ᓄᓇᕗᑉ. ᐅᑎᑦᑕᓂᖓ ᓄᖃᑦᑎᑦᑎᓂᐅᑉ ᓇᓗᓇᐃᔅᓯᒍᓐᓇᒻᒪᑦ ᐱᓕᕆᔾᔪᑎᐅᑉ ᓴᙲᑦᑑᓂᖓᓂᒃ, 

ᐃᓂᖃᓕᑦᑎᑦᑎᓪᓗᑎᒃ ᐃᓚᒌᓂᒃ ᐊᒻᒪᓗ ᓱᕈᓯᓐᓂᒃ ᑲᐃᕙᑦᑐᒦᓕᓪᓗᑎᒃ ᐊᓯᕈᑦᑕᑦᑐᐋᓗᒻᒥ ᐊᒻᒪᓗ ᖁᐊᔅᓲᔅᓯᒪᓗᐊᓂᒻᒥ. ᒥᑭᓂᔅᓴᐅᓕᑦᑎᓪᓗᒋᑦ 

ᑕᒪᒃᑯᐊ ᐊᑐᒃᑲᓂᖃᑦᑕᓂᖏᑦ ᓴᖅᑭᔮᑦᑎᑦᑎᒻᒪᑕ ᐱᓕᕆᔾᔪᑎᐅᑉ ᐱᓕᕆᒍᓐᓇᓂᖓᓂᒃ ᐱᓕᕆᐊᕆᔭᐅᓗᑎᒃ ᒪᙳᖏᑦ ᑕᐃᒪᐃᑎᑦᑎᔪᑦ 

ᐊᑑᑎᖃᑦᑎᐊᓪᓗᑎᒃ, ᐱᔭᐅᑎᑦᑎᓗᓂ ᐊᑐᑯᑖᒍᓐᓇᑦᑐᒥᒃ ᐊᑲᙱᓕᐅᕈᑎᓂᒃ ᐱᔭᐅᙱᖔᓪᓗᑎᒃ ᐊᑐᑲᐃᓐᓇᑐᐃᓐᓇᑦᑐᑦ ᐋᖅᑭᒍᑏᑦ. 

2. ᐳᓴᓐᑎᖏᑦ ᓱᕈᓰᑦ ᐱᖃᑦᑕᖅᑐᑦ ᐊᕐᕌᒍᑕᒪᑦ ᖃᐅᔨᓇᓱᑦᑕᐅᓂᒻᒥᒃ: 

• ᑭᓱᓂᒃ ᖃᐅᔨᓴᔅᓯᓲᖑᒪᖔᑕ: ᖃᐅᔨᒪᒋᐊᔅᓯᓲᖑᓪᓗᓂ ᐃᓚᖓᓂᒃ ᓱᕈᓯᐅᑉ ᑕᒪᒃᑭᓕᒫᓪᓗᒋᑦ ᐊᕐᕌᒍᑕᒪᑦ ᖃᐅᔨᓇᓱᐊᑦᑕᐅᖃᑦᑕᓐᓂᖓᓂᒃ, 

ᐃᓚᒋᔭᐅᓪᓗᓂ ᖃᐅᔨᓇᓱᐊᑦᑕᐅᓗᓂ ᑎᒥᖓᑕ ᐋᓐᓂᐊᖃᖏᓐᓂᖓ, ᐃᑉᐱᒍᓱᓐᓂᖓᑕ ᖃᓄᐃᖏᑦᑎᐊᓂᖓ, ᐊᒻᒪᓗ ᐱᕈᑉᐸᓪᓕᐊᓂᖓᑕ 

ᐱᕙᓪᓕᐋᑦᑎᐊᓐᓂᖓ. 

• ᑐᕌᒐᖅ: 100%-ᖏᑦ ᓱᕈᓯᑦ ᐱᓯᒪᔭᐅᔪᑦ ᐱᖃᑦᑕᑦᑐᑦ ᐊᕐᕌᒍᑕᒪᑦ ᖃᐅᔨᓴᑦᑕᐅᕙᓪᓗᑎᒃ ᐊᒻᒪᓗ ᖃᐅᔨᒪᒋᐊᑦᑕᐅᕙᓪᓗᑎᒃ ᒪᑐᕆᒃᔅ ᐱᓕᕆᔾᔪᑎᖓᒍᑦ. 

• ᓱᒻᒪᑦ ᑖᓐᓇ ᓱᖁᑕᐅᒻᒪᖔᑦ: ᐊᕐᕌᒍᑕᒪᑦ ᖃᐅᔨᓴᑦᑕᐅᓂᑦ ᑕᐃᒫᓪᓗᐊᑦᑐᑎᒃ ᐃᑉᐱᒋᔭᐅᑦᑎᐊᕆᐊᖃᒻᒪᑕ, ᐱᒐᔅᓴᐅᑎᑦᑎᓪᓗᑎᒃ ᐋᖅᑭᔅᓱᔅᓯᒪᔪᓂᒃ 

ᖃᐅᔨᓴᑦᑕᐅᒍᑎᓂᒃ ᐊᑐᓂ ᓱᕈᓯᐅᑉ ᐋᓐᓂᐊᖃᖏᓐᓂᖓᓂᒃ, ᐱᕙᓪᓕᐊᓂᖓᓂᒃ, ᐊᒻᒪᓗ ᐃᑉᐱᓐᓂᐋᓂᖓᑕ ᖃᓄᐃᖏᑦᑎᐊᓂᖓᓂᒃ. ᑕᒪᒃᑯᐊ 

ᖃᐅᔨᓴᔅᓯᒍᑎᑦ ᐱᓕᕆᐊᕆᔭᐅᒍᒪᑦᑎᐊᒻᒪᑕ ᐱᓕᕆᐊᖃᓪᓗᐊᑕᓪᓗᑎᒃ ᓱᕈᓯᓕᒫᓂᒃ, ᐱᕕᖃᓕᑦᑎᑦᑎᓪᓗᓂ ᐃᓄᓕᕆᔨᒃᑯᓐᓂᒃ ᓈᒻᒪᑦᑎᔅᓯᒪᓗᑎᒃ 

ᓄᖃᒃᑎᑦᑎᓂᑦ ᐊᒻᒪᓗ ᐱᓕᕆᒋᐊᕈᑎᔅᓴᐃᑦ ᓈᒻᒪᖁᓪᓗᒋᑦ ᐃᒻᒥᓂᔅᓱᑦᑐᓄᑦ ᐱᔭᐅᒋᐊᓕᓐᓂᒃ. ᐃᓚᓕᐅᑎᔭᐅᓂᖏᓄᑦ ᐃᓄᐃᑦ ᐃᓅᖃᑎᒌᓐᓂᒻᒧᑦ 

ᐱᕕᐊᓇᒃᑐᖁᑎᖏᑦ ᑕᒪᒃᑯᓄᖓ ᐱᓕᕆᔾᔪᑎᓄᑦ, ᐃᓄᓕᕆᔨᒃᑯᑦ ᐃᒪᓐᓇᐅᓚᕆᑦᑎᑦᑎᒐᓱᐊᒻᒪᑕ ᐱᓯᒪᔅᓯᓂᒻᒧᑦ ᐱᓕᕆᔾᔪᓯᐅᕙᒃᑐᑦ 

ᐋᖅᑭᒍᑎᓯᒪᖁᓪᓗᒋᑦ ᐃᓕᖅᑯᓯᒻᒧᑦ ᐊᒻᒪᓗ ᐃᓅᖃᑎᒌᓂᒻᒧᑦ ᓯᕗᓪᓕᐅᑎᔭᐅᒋᐊᓕᓐᓄᑦ ᓄᓇᕗᑉ ᓄᓇᓕᖏᓐᓄᑦ, ᐱᓯᒪᔅᓯᓗᑎᒃ ᐅᐱᓇᓂᒻᒥᒃ ᐊᒻᒪᓗ 

ᓴᙱᓂᔅᓴᐅᔪᓂᒃ ᐱᔭᕇᔅᓯᓂᔪᓂᒃ.  

  ᐱᓕᕆᒋᐋᓐᓂᑦ ᐊᑑᑎᖃᓂᑉᐹᓂᒃ ᖃᐅᔨᑎᑦᑎᔾᔪᑎᓂᒃ  
 

1. ᒪᑐᕆᒃᔅ ᐱᓯᒪᔅᓯᓂᒻᒥᒃ ᐊᐅᓚᑦᑎᓂᖅ ᐊᒻᒪᓗ ᐅᓂᒃᑳᓕᐅᓂᒻᒧᑦ ᐱᓕᕆᔾᔪᑎ: 

o ᐱᔾᔪᑎᒋᔭᖓ: ᖃᐅᔨᒪᔾᔪᑎᔅᓴᖃᕕᓪᓗᐊᑕᖅ ᖃᐅᔨᒪᒋᐊᔅᓯᒍ ᖃᐅᔨᒪᒋᐊᑦᑕᐅᖁᓪᓗᒋᑦ ᐱᔭᕇᔅᓯᒍᑎᑦ, ᓄᖃᑦᑎᑦᑎᓂᒻᒧᑦ 
ᐱᔭᕇᔅᓯᒪᕕᐅᒋᐋᓕᑦ, ᐊᒻᒪᓗ ᖁᒃᓴᓇᓂᖏᑕ ᖃᓄᐃᓘᔅᓯᒪᓂᖏᑦ. 

o ᐱᓕᕆᔾᔪᑎᒋᔭᐅᓲᖑᓂᖓ: 

• ᖃᐅᔨᒪᒋᐊᔅᓯᓲᖑᒻᒪᑦ ᐱᓕᕆᐊᕆᔭᐅᔪᑉ ᖃᐅᔨᒪᔭᐅᒋᐊᓂᖏᓐᓂᒃ ᐊᒻᒪᓗ ᓴᖅᑭᑎᑦᑎᓲᖑᓪᓗᓂ ᐃᒻᒥᓂᑦ ᐊᐅᓚᒍᓐᓇᓪᓗᓂ 

ᖃᐅᔨᑎᑦᑎᒍᑎᑦ ᖄᖏᐅᑎᓯᒪᔪᓄ ᓄᖃᑦᑎᑦᑎᓂᐅᔪᓄᑦ. 

• ᐱᔭᐅᑎᑦᑎᓲᖑᓪᓗᓂ ᖃᐅᔨᒪᒋᐊᔅᓯᔨᓄᑦ ᖃᐅᔨᒪᒋᐊᔅᓯᔾᔪᑎᖃᕕᓐᓂᒃ ᖃᐅᔨᒪᒋᐊᑦᑕᐅᖁᓪᓗᒋᑦ ᐅᑎᑦᑕᕋᐅᔭᓂᖓᓄᑦ 

ᖃᓄᐃᓕᕙᓪᓕᐊᓂᐅᕙᑦᑐᑦ ᐊᒻᒪᓗ ᐊᔅᓱᐋᓗᒃ ᖁᔅᓴᓇᑦᑐᑦ ᐱᓕᕆᐊᕆᔭᐅᒋᐊᓕᑦ. 

• ᐃᓚᓕᐅᔾᔨᓪᓗᓂ ᖃᓄᐃᖏᑦᑎᐊᓐᓂᒻᒥ ᖃᐅᔨᓴᔅᓯᓂᒻᒧᑦ ᐃᓕᕆᔾᔪᑎᓂᒃ ᑭᒡᓕᓕᔮᖏᑦᑐᓂᒃ ᖃᐅᔨᒪᒋᐊᓯᓂᐅᔪᓂᒃ. 

2. ᖃᐅᔨᓴᔅᓯᓂᒻᒥᒃ ᐱᒋᐊᕕᔅᓴᓕᐅᔅᓯᓂᖅ ᐊᒻᒪᓗ ᖃᐅᔨᒪᒋᐊᔅᓯᓂᒻᒧᑦ ᐃᓕᕆᔾᔪᑎ: 

o ᐱᔾᔪᑎᒋᔭᖓ: ᐃᒪᓐᓇᐅᓚᕆᑦᑎᑦᑎᒻᒪᑦ ᓱᕈᓯᓕᒫᓂᒃ ᐱᓯᒪᔭᐅᔪᓂᒃ ᐱᒋᐊᕕᔅᓴᓕᐅᑦᑕᐅᓯᒪᓪᓗᑎᒃ ᐊᒻᒪᓗ ᑕᒪᐃᑎᒍᑦ ᐊᕐᕌᒍᑕᒪᑦ 
ᖃᐅᔨᓴᑦᑕᐅᕙᓪᓗᑎᒃ. 

o ᐱᓕᕆᔾᔪᑎᒋᔭᐅᓲᖑᓂᖓ: 

• ᐃᒻᒥᓂᒃ ᐊᐅᓚᔾᔭᓱᑦ ᐃᖅᑲᐃᑎᑦᑎᒍᑎᑦ ᖃᐅᔨᓴᑦᑕᐅᓂᐅᓂᐋᓕᑦᑐᓂᒃ. 

• ᐅᓂᒃᑳᔅᓯᒪᔪᑦ ᐱᔭᕇᑦᑕᐅᓂᖏᑕ ᖃᓄᑎᒋᐅᓂᖏᑦ ᐊᒻᒪᓗ ᖃᐅᔨᓴᑦᑕᐅᓂᒻᒧᑦ ᖃᐅᔨᔭᐅᔪᑦ ᑐᓴᑦᑎᑕᐅᖁᓪᓗᒋᑦ ᐱᔨᔅᓯᕈᑎᒥᒃ 

ᐸᓐᓇᓐᓃᑦ. 

• ᐱᔭᐅᑎᑦᑎᓲᖑᓪᓗᓂ ᐊᕕᑦᑐᔅᓯᒪᓂᒻᒥ ᐅᓂᒃᑳᓕᐊᖑᓯᒪᔪᓂᒃ ᓇᓗᓇᐃᑕᐅᖁᓪᓗᒋᑦ ᐱᒋᐊᖃᓂᕆᔭᐅᔪᑦ ᐃᓚᒃᑲᓐᓂᖏᓐᓂᒃ 

ᐃᑲᔪᑦᑕᐅᒍᑎᓂᒃ. 

3. ᓄᖃᑦᑎᑦᑎᓂᑦ ᖁᒃᓴᓇᓂᖓᓂᒃ ᖃᐅᔨᓴᔅᓯᓂᒻᒧᑦ ᐱᓕᕆᔾᔪᑎ: 

o ᐱᔾᔪᑎᒋᔭᖓ: ᓇᓗᓇᐃᓯᓲᖑᒪᑦ ᖃᓄᐃᓕᕙᓪᓕᐊᓂᕆᔭᐅᔪᓂᒃ ᐊᑐᒃᑲᓂᑦᑕᐅᔪᓂ ᓄᖃᑦᑎᑦᑎᓂᐅᔪᓂ ᐊᒻᒪᓗ ᑐᓴᑦᑎᑦᑎᓲᖑᓪᓗᑎᒃ 

ᑐᕌᑕᐅᒐᓱᐊᑐᓂᒃ ᓄᖃᑦᑎᑎᓂᒻᒧᑦ ᐱᓕᕆᒋᐋᕈᑎᔅᓴᓂᒃ. 

o ᐱᓕᕆᔾᔪᑎᒋᔭᐅᓲᖑᓂᖓ: 

• ᑲᑎᔅᓱᑦᑕᐅᓯᒪᔪᑦ ᖃᐅᔨᒪᔪᑎᑦ ᓇᓗᓇᐃᔅᓯᒍᑎᒋᔭᐅᓗᑎᒃ ᐱᓕᕆᔾᔪᑎᓕᐊᕆᓯᒪᔪᓅᖓᔪᑦ ᐅᕝᕙᓘᓐᓃᑦ ᐊᑐᒃᑲᓂᖃᑦᑕᑦᑐᓄᑦ 

ᖁᒃᓴᓇᓂᖏᑕ ᖃᓄᐃᓕᖓᓂᖏᓄᑦ. 

• ᐱᔭᐅᑎᑦᑎᓲᖑᓪᓗᓂ ᑐᑭᓯᑦᑎᐊᕈᓐᓇᓐᓂᐅᔪᓂᒃ ᐱᐅᓂᔅᓴᐅᓕᑦᑎᑦᑎᓂᒻᒧᑦ ᐃᓚᒌᓂᒃ ᐃᑲᔪᕈᑎᓂᒃ ᐱᓕᕆᔾᔪᑎᓂᒃ ᐊᒻᒪᓗ 

ᓄᖃᑦᑎᑦᑎᓵᓕᓂᒻᒧᑦ ᐱᓕᕆᒐᓱᐊᓂᐅᔪᓂᒃ. 

 

  ᐱᕙᓪᓕᐊᓂᕆᔭᐅᔪᖅ ᐅᓪᓗᒥᒧᑦ  

 

• ᐊᔪᖏᓐᓂᔅᓴᐅᓕᑦᑎᑕᐅᓯᒪᔪᑦ ᐱᓕᕆᐊᕆᔭᐅᔪᓂᒃ ᖃᐅᔨᒪᒋᐊᔅᓯᓂᖅ: ᐱᕙᓪᓕᐊᑎᑕᐅᓂᖓ ᒪᑐᕆᒃᔅ ᐅᓂᒃᑳᓕᐅᓂᒻᒧᑦ ᐱᓕᕆᔪᑎ 

ᐱᓕᕆᐊᕆᔭᐅᕙᓪᓕᐊᓕᒻᒪᑦ ᐱᐅᓂᔅᓴᐅᓕᑦᑎᑦᑎᒍᑎᒋᔭᐅᒐᓱᐊᓪᓗᓂ ᓯᕿᙳᔭᐅᑉ ᐃᑲᕐᕋᓪᓗᐊᖓᓂ ᖃᐅᔨᒪᒋᐊᔅᓯᓂᖅ ᐱᓕᕆᐊᕆᔭᐅᔪᒥᒃ 

ᐱᓕᕆᓂᐅᓚᐅᑦᑐᓂ, ᓄᖃᑦᑎᑦᑎᓂᒻᒧᑦ ᐱᔭᕇᔅᓯᒪᕕᐅᒋᐊᓕᓐᓂᒃ, ᐊᒻᒪᓗ ᖃᐅᔨᒋᐊᓂᒻᒥᒃ ᐱᓕᕆᓂᐅᔪᓂᑦ. ᑖᓐᓇ ᐊᑐᑦᑕᐅᑎᑦᑎᓚᕆᒻᒪᑦ 

ᐱᓕᕆᐊᕆᔭᐅᔪᓂᒃ ᖃᐅᔾᔩᑦᑐᕆᔭᐅᖁᓇᒋᑦ ᐊᒻᒪᓗ ᓄᖃᑦᑎᑦᑎᓂᑦ ᑭᖑᕙᓯᖏᓪᓗᑎᒃ ᐊᒻᒪᓗ ᐊᑑᑎᖃᑦᑎᐊᓪᓗᑎᒃ. 

o ᐱᓕᕆᐊᕆᔭᐅᔪᓂᒃ ᐊᐅᓚᑦᑎᓂᒻᒧᑦ ᐱᓕᕆᔾᔪᑎ ᐱᒋᐊᑦᑎᑕᐅᓯᒪᔪᖅ ᐱᓕᕆᐊᕆᔭᐅᖏᓐᓇᑦᑐᓂ ᕿᒥᕐᕈᓂᐅᔪᓂ ᐊᒻᒪᓗ 

ᖃᐅᔨᒪᒋᐊᔅᓯᓂᐅᔪᓂ ᐃᒪᓐᓇᐅᓚᕆᖁᓪᓗᒋᑦ ᐃᓚᒋᓕᐅᑎᓯᒪᓂᖓ ᖃᐅᔨᒪᔪᑎᐅᑉ ᓇᓕᐊᓄᐋᑉᐸᓪᓕᐊᓂᖓ. 

o ᐱᓕᕆᐊᕆᔭᐅᔪᒥᒃ ᐊᐅᓚᑦᑎᓂᒧᑦ ᐃᖅᑲᓇᐃᔭᑦᑎᓂᒃ ᐊᔪᕈᓐᓃᔅᓴᑎᑦᑎᓂᖅ ᐱᒋᐊᑦᑎᑕᐅᓚᐅᒻᒪᑦ ᐊᒻᒪᓗ ᐊᑐᑦᑕᐅᓕᑦᑐᓂ. 

• ᖃᐅᔨᓴᔅᓯᓂᒻᒧᑦ ᐋᖅᑭᔅᓱᔅᓯᒪᕕᐅᔪᖅ: ᐱᓕᕆᒍᑎᒋᔭᐅᖃᑦᑕᓂᐊᓕᑦᑐᖅ ᖃᐅᔨᓴᔅᓯᓂᒻᒧᑦ ᐱᓕᕆᔾᔪᑎ ᓯᕗᓪᓕᑉᐹᔅᓯᐅᑎᓕᐊᕆᔭᐅᓕᒪᑦ 

ᐱᖃᓯᐅᔾᔨᖁᓪᓗᒍ ᑕᒪᒃᑮᔪᒥᒃ ᖃᐅᔨᒪᒋᐋᔅᓯᒍᑎᑦ ᓱᕈᓯᐅᑉ ᑎᒥᖓᓂᒃ, ᐃᑉᐱᓐᓂᐊᓂᖓᓂᒃ, ᐊᒻᒪᓗ ᐱᕙᓪᓕᐊᓂᖓᓄᑦ ᐱᒋᐊᓕᖏᓐᓂᒃ. 

ᖃᐅᔨᓇᓱᐊᕈᑎᒥᒃ ᖃᐅᔨᓇᓱᐊᔅᓯᓂᖅ ᓂᕈᐊᑦᑕᐅᓯᒪᔪᓂ ᐊᕕᑦᑐᔅᓯᒪᓂᐅᔪᓂ ᐱᒋᐊᕕᔅᓴᓕᐅᑦᑕᐅᓯᒪᓕᒻᒪᑦ ᐃᒪᓐᓇᐅᓚᕆᖁᓪᓗᒋᑦ 

ᐃᓕᖅᑯᓯᒃᑯᑦ ᐊᒻᒪᓗ ᐊᐅᓚᔾᔪᑎᒃᑯᑦ ᐊᑑᑎᖃᑦᑎᐊᖃᓪᓗᒋᑦ. 

o ᐊᑦᑕᓇᑦᑕᐅᓕᒪᓂᒻᒧᑦ ᖃᐅᔨᓴᔅᓯᒍᑎᑦ ᐃᓘᓐᓇᖏᓐᓂᒃ ᓱᕈᓯᓕᒫᓂᒃ ᐊᒻᒪᓗ ᒪᒃᑯᑦᑐᓂᒃ ᐱᓯᒪᔭᐅᔪᓂᒃ ᐱᓕᕆᐊᕆᔭᐅᓲᖑᒪᑕ 

ᑕᖅᑭᑕᒫᑦ ᑕᐃᒪᐃᑯᔭᐅᓂᖓᓄᑦ ᓄᑖᒧᑦ ᑎᑎᕋᑦᑕᐅᓯᓂᖓᓄᑦ ᐃᑲᔪᑦᑎ ᑐᖓᓕᖅ ᒥᓂᔅᑕᒧᑦ (ADM) ᐊᑐᐊᖅᑕᐅᖁᔭᐅᔪᖅ. 

• ᓱᕈᓯᕐᒥᑦ ᐱᑦᑎᐋᖏᓐᓂᖅ ᐊᒻᒪᓗ ᐃᑉᐱᒍᓱᖏᓐᓂᒧᑦ ᐊᖏᖃᑎᒋᒍᑎ (CANRA) ᐃᖅᑲᓇᐃᔭᖃᑎᒌᑦᑐᑦ ᐱᓕᕆᖃᑎᖃᒃᑲᓐᓂᓕᒻᒪᑕ 

ᐱᖓᔪᒋᔭᐅᔪᒥᒃ ᐱᓕᕆᖃᑕᐅᔪᒥᒃ ᐃᓘᓐᓇᖓᓂ ᐱᓕᕆᔪᓐᓇᓂᖃᕕᐅᔪᑉ ᕿᒥᕐᕈᔭᐅᓂᖓᓂᒃ. 

• ᐅᓂᒃᑳᓕᐅᓂᖅ ᐃᑉᐱᒋᔭᐅᑦᑎᐊᕆᐊᖃᒻᒪᑕ ᐋᓐᓂᓐᓃᑦ ᐊᒻᒪᓗ ᑐᖁᔪᑦ ᐱᓕᕆᔾᔪᑕᐅᓪᓗᐊᑕᓱᑦ ᒫᓐᓇ ᕿᒥᕐᕈᔭᐅᒻᒪᑕ ᓄᑖᓂᒃ 

ᖃᐅᔨᒪᒋᐊᔅᓯᓂᒻᒧᑦ ᐱᓕᕆᒍᑎᖃᒃᑐᑎᒃ ᐊᒻᒪᓗ ᐃᓚᓕᐅᑎᓯᒪᓪᓗᓂ ᐃᖅᑲᓇᐃᔮᕆᔭᐅᕙᓪᓕᐊᓂᖓ ᐱᓕᕆᐊᕆᔭᐅᔪ ᐊᐅᓚᑦᑎᓂᒻᒧᑦ 

ᐱᓕᕆᔾᔪᑎᒥ ᐃᑲᔪᑦᑕᐅᖁᓪᓗᒍ ᐊᓯᔾᔨᑦᑕᖏᓐᓂᖓ ᐅᓂᒃᑳᓕᐅᓂᒻᒥ.  

  



5  

 

ᐱᔭᕇᔅᓯᒍᑎ 3: ᐃᓄᐃᑦ ᐃᓅᖃᑎᒌᓐᓂᒻᒧᑦ ᐊᓐᓂᓐᓇᑦᑐᖁᑎᖏᑦ ᐊᒻᒪᓗ 

ᑕᕝᕙᐅᖂᔨᓕᑦᑎᑦᑎᓃᑦ ᐊᔅᓲᓂᔅᓴᖅ ᐃᓚᓕᐅᑎᔭᐅᓯᒪᓂᔅᓴᐅᒻᒪᑕ ᓱᕈᓯᐅᑉ 

ᖃᓄᐃᖏᑦᑎᐊᓂᖓᓄᑦ ᒪᓕᒐᓕᐊᖑᓯᒪᔪᒧᑦ, ᐊᑐᐊᒐᒻᒧᑦ, ᐱᓕᕆᓂᒻᒧᑦ, 

ᖃᐅᔨᓇᓱᐊᓂᒻᒧᑦ, ᐊᒻᒪᓗ ᖃᐅᔨᓇᓱᐊᓯᓂᒻᒧᑦ. 

 

  ᐱᓕᕆᐊᕆᔭᐅᒍᒪᔪᖅ  
 

ᐃᓂᑖᑦᑎᑕᐅᓯᒪᔪᑦ ᐃᓄᐃᑦ ᐃᓅᖃᑎᒋᓐᓂᒻᒧᑦ ᐱᕕᐊᓐᓇᑦᑐᖁᑎᖏᑦ ᐃᓘᓐᓇᖏᓐᓂ ᖃᓄᐃᓕᖓᓂᕆᔭᖏᓐᓂ ᓱᕈᓯᐅᑉ ᐊᒻᒪᓗ ᐃᓚᒌᑦ 

ᐱᔨᔅᓯᑦᑕᐅᒍᑎᖏᑦ, ᐃᓕᖅᑯᓯᒃᑯᑦ ᐋᖅᑭᒍᑎᓚᕆᑦᑎᑕᐅᒐᔭᒻᒪᑕ ᐱᓕᕆᔾᔪᓯᑦ ᑕᐃᒃᑯᐊ ᐃᑉᐱᒍᓱᑦᑎᐊᑦᑐᑦ ᐃᓄᐃᑦ ᐱᖅᑯᓯᖏᓐᓂᒃ, ᐃᓚᒌᑦ 

ᐋᖅᑭᔅᓱᔅᓯᒪᓂᖏᓐᓂᒃ, ᐊᒻᒪᓗ ᐱᓕᕆᒋᐊᓂᑦ ᖃᓄᐃᖏᑦᑎᐊᓐᓂᒻᒥᒃ. ᑖᓐᓇ ᓴᖅᑭᑎᑦᑎᒻᒪᑦ ᐱᓕᕆᔾᔪᑎᒥᒃ ᓴᖅᑭᔮᑦᑎᑦᑎᔪᒥᒃ ᐊᑐᑦᑕᐅᓯᒪᔪᒥᒃ ᐊᒻᒪᓗ 

ᐃᓕᖅᑯᓯᒃᑯᑦ ᓯᕗᓪᓕᐅᑎᒋᐊᓕᓐᓂᒃ ᐃᓄᐃᑦ ᓄᓇᓕᖏᓐᓂ, ᐃᒪᓐᓇᐅᓚᕆᖁᓪᓗᒋᑦ ᑕᒃᑯᐊ ᐃᓚᒌᑦ ᐊᒻᒪᓗ ᓱᕈᓰᑦ ᐃᑉᐱᒍᓱᖁᓪᓗᒋᑦ 

ᑐᑭᓯᐋᔭᐅᓂᖏᓐᓂᒃ, ᐃᑲᔪᑦᑕᐅᓂᖏᓐᓂᒃ, ᐊᒻᒪᓗ ᐃᑉᐱᒋᔭᐅᑦᑎᐊᓂᖏᓐᓂᒃ. 

 

ᑖᓐᓇ ᐱᔭᕇᔅᓯᒍᑎ ᐋᖅᑭᔅᓯᒪᕕᖃᒻᒪᑦ ᓯᕗᓪᓕᐅᑎᒋᐊᖃᓂᖓᓂ “ᐊᔪᖏᓐᓂᔅᓴᐅᓕᑦᑎᑦᑎᓪᓗᓂ ᐃᓕᖅᑯᓯᒃᑯᑦ ᐊᑑᑎᓕᓐᓂᒃ ᐊᒻᒪᓗ ᓄᓇᓕᒨᖓᔪᓂᒃ 

ᐃᓚᒋᑦ ᖃᓄᐃᖏᑦᑎᐊᓂᖏᓐᓄᑦ ᐱᓕᕆᔾᔪᑎᓂᒃ ᐊᒻᒪᓗ ᐱᔨᔅᓯᕈᑎᓂᒃ”. 

 

  ᐊᑑᑎᖃᓐᓂᑉᐹᑦ ᐱᔭᕇᔅᓯᓂᒻᒥᒃ ᖃᐅᔨᑎᑦᑎᒍᑏᑦ  

1. ᐳᓴᓐᑎᖏᑦ ᐃᖅᑲᓇᐃᔭᑦᑎᑦ ᐱᔭᕇᔅᓯᕙᑦᑐᑦ ᐃᓄᐃᑦ ᐃᓕᖅᑯᓯᖏᓐᓅᖓᔪᓂᒃ ᐱᓕᕆᒍᓐᓇᑦᑎᐊᓐᓂᒻᒥᒃ ᐊᔪᕈᓐᓃᔅᓴᑎᑕᐅᓂᒻᒥᒃ: 

o ᑭᓱᓂᒃ ᖃᐅᔨᓴᔅᓯᓲᖑᒪᖔᑕ: ᖃᐅᔨᒪᒋᐊᔅᓯᓲᖑᓪᓗᓂ ᐃᓚᖏᓐᓂᒃ ᐃᖅᑲᓇᐃᔭᑦᑎᓂᒃ ᑕᐃᒃᑯᓂᖓ ᐱᔭᕇᔅᓯᓯᒪᔪᓂᒃ ᐊᔪᕈᓐᓃᔅᓴᓂᒻᒥᒃ 

ᐊᔪᖏᓐᓂᔅᓴᐅᓕᑦᑎᑦᑎᔪᖤᒃ ᑐᑭᓯᐊᓂᖏᓐᓂᒃ ᐃᓄᐃᑦ ᐃᓕᖅᑯᓯᖏᓐᓂᒃ ᐱᖅᑯᓯᖏᓐᓂᒃ, ᐊᓐᓂᓐᓇᑦᑐᖁᑎᖏᓐᓂᒃ, ᐊᒻᒪᓗ ᐃᓚᒋᓄᑦ 

ᐱᓕᕆᒋᐊᕈᑕᐅᓯᒪᔪᓂᒃ. 

o ᑐᕌᒐᖅ: 100%-ᖏᑦ ᐃᖅᑲᓇᐃᔭᑦᑎᑦ ᐊᔪᕈᓐᓃᔅᓴᑎᑕᐅᓯᒪᔪᑦ ᑲᓱᓐᓂᕆᖃᑦᑕᓲᖑᓂᒃ ᕿᒥᕐᕈᓂᐅᔪᓂᒃ. 

o ᓱᒻᒪᑦ ᑖᓐᓇ ᓱᖁᑕᐅᒻᒪᖔᑦ: ᐃᓄᐃᑦ ᐃᓅᖃᑎᒌᓐᓂᒻᒧᑦ ᐱᕕᐊᓐᓇᑦᑐᖁᑎᖏᑦ ᑐᙵᕕᒋᔭᐅᒻᒪᑕ ᓱᕈᓯᒻᒥᒃ ᐊᒻᒪᓗ ᐃᓚᒌᓂᒃ ᐱᔨᔅᓯᕈᑎᓄᑦ 

ᓄᓇᕗᒻᒥ. ᓯᕗᓪᓕᐅᑎᒋᐊᖃᑦᑐᓕᐊᕆᓗᒋᑦ ᐃᓕᖅᑯᓯᒻᒧᑦ ᐱᓕᕆᑦᑎᐊᕈᓐᓇᓂᕆᔭᐅᔪᖅ, ᐃᓄᓕᕆᔨᒃᑯᑦ ᐃᓚᓐᓇᐅᓚᕆᑦᑎᑦᑎᒐᓱᐊᒻᒪᑕ 

ᐅᐸᑦᑕᐅᖄᙵᐅᑕᐅᕙᑦᑐᑦ ᐃᖅᑲᓇᐃᔭᑦᑎᑦ ᐊᒻᒪᓗ ᐃᓱᒪᓕᐅᑏᑦ ᑐᑭᓯᖁᓪᓗᒋᑦ, ᐊᒻᒪᓗ ᐃᑉᐱᒍᓱᑦᑎᐊᓪᓗᑎᒃ ᐃᓄᐃᑦ 

ᐱᓕᕆᒋᐋᓐᓂᖏᓐᓂᒃ ᐃᓚᒌᑦ ᐊᒻᒪᓗ ᓄᓇᓕᐅᑉ ᖃᓄᐃᖏᑦᑎᐊᓂᖏᓐᓂᒃ. ᑖᓐᓇ ᐅᐱᕆᖃᑕᐅᑎᓕᑦᑎᑦᑎᓲᖑᒪᑦ, ᒥᑭᓂᔅᓴᐅᓕᑦᑎᑦᑎᓪᓗᓂ 

ᐃᓕᖅᑯᓯᒃᑯᑦ ᐊᐳᑦᑕᕈᑎᓂᒃ, ᐊᒻᒪᓗ ᐊᑐᑦᑕᐅᓂᔅᓴᐅᑎᑦᑎᓪᓗᓂ ᐃᖅᑲᓇᐃᔭᖃᑎᒌᓂᖏᓐᓂᒃ ᐃᓚᒌᑦᑐᑦ ᐊᒻᒪᓗ ᐱᔨᔅᓯᕈᑎᓂᒃ 

ᐱᔭᐅᑎᑦᑎᕙᒃᑐᓄᑦ. 

 

2. ᐅᓄᓐᓂᖏᑦ ᐃᓄᒻᒧᑦ ᓯᕗᓕᑦᑕᐅᔪᑦ ᖃᐅᔨᓇᓱᐊᓐᓃᑦ ᐊᒻᒪᓗ ᖃᐅᔨᓴᔅᓯᓂᑦ ᐱᓕᕆᐊᒃᓴᓂᒃ: 

o ᑭᓱᓂᒃ ᖃᐅᔨᓴᔅᓯᓲᖑᒪᖔᑕ: ᖃᐅᔨᒪᒋᐊᔅᓯᓲᖑᓪᓗᓂ ᐱᕙᓪᓕᐊᑎᑕᐅᓂᖓᓂᒃ ᖃᐅᔨᓇᓱᐊᓂᒻᒧᑦ ᐱᓕᕆᐊᒃᓴᐃᑦ 

ᓴᓇᓯᒪᓂᓕᐅᑦᑕᐅᓯᒪᔪᑦ ᐊᒻᒪᓗ ᓯᕗᓕᑦᑕᐅᓪᓗᑎᒃ ᐃᓄᐃᑦ ᓄᓇᓕᖏᓐᓄᑦ ᖃᐅᔨᓴᑦᑕᐅᖁᓪᓗᒋᑦ ᓱᕈᓯᑦ ᐊᒻᒪᓗ ᐃᓚᒌᑦ 

ᐱᔨᔅᓯᑕᐅᒍᑎᖏᑦ ᐊᒻᒪᓗ ᒪᓕᑦᑎᑕᐅᓗᑎᒃ ᐱᐅᓯᒋᐋᕈᑎᑦ. 

o ᑐᕌᒐᖅ: ᐊᑑᑎᖃᓐᓂᑉᐹᑦ ᐃᓄᐃᑦ ᐱᓕᕆᖃᑎᒌᓐᓂᖏᑦ ᓇᓗᓇᐃᔅᓯᓚᐅᒻᒪᑕ ᐱᕙᓪᓕᐊᓂᖏᓐᓂᒃ ᐱᒋᐊᑦᑎᑕᐅᓂᖏᑕ ᐱᓕᕆᒃᓴᐃᑦ 

ᐊᒻᒪᓗ ᐱᒋᐊᑎᑕᐅᓂᖏᑦ. 

o ᓱᒻᒪᑦ ᑖᓐᓇ ᓱᖁᑕᐅᒻᒪᖔᑦ: ᐃᓄᒧᑦ ᓯᕗᓕᑦᑕᐅᔪᑦ ᖃᐅᔨᓇᓱᐊᓐᓂᑦ ᐱᔪᓐᓇᓐᓂᖅᑖᑦᑎᑦᑎᒻᒪᑕ ᓄᓇᓕᓐᓂᒃ ᖃᐅᔨᓴᔅᓯᖁᓪᓗᒋᑦ 

ᐱᔨᔅᓯᕈᑎᓂᒃ ᓇᒻᒥᓂᖅ ᑐᑭᓯᓂᕆᔭᓐᓂᒃ, ᐃᒪᓐᓇᐅᓚᕆᑦᑎᑦᑎᓗᑎᒃ ᑕᒪᒃᑯᐊ ᐱᐅᓂᔅᓴᐅᓕᑦᑎᑦᑎᓂᑦ ᑐᑭᖃᑦᑎᐊᖁᓪᓗᒋᑦ ᐊᒻᒪᓗ 

ᐱᓕᕆᒋᐊᕈᓐᓇᓪᓗᑎᒃ ᓄᓇᓕᒻᒥ ᓯᕗᓪᓕᐅᑎᒋᐊᓕᓐᓂᒃ. ᐃᓚᒋᔭᐅᒃᑲᓐᓂᓪᓗᓂ, ᐃᓚᓕᐅᔾᔨᓗᓂ ᑭᐅᔾᔪᑎᓂᒃ ᐃᓛᒌᓂᖓᓪᓗᑎᒃ ᐊᒻᒪᓗ 

ᐱᓯᒪᔅᓯᔨᐅᕙᑦᑐᓂᒃ ᐃᒪᓐᓇᐅᓚᕆᖁᓪᓗᒋᑦ ᑕᒪᒃᑯᐊ ᐱᔨᔅᓯᕈᑎᑦ ᓴᖅᑭᓯᒪᔪᑦ ᓈᒻᒪᑦᑎᔅᓯᒪᓗᑎᒃ ᐊᑐᑦᑕᐅᓯᒪᔪᓄᑦ ᐊᑐᓪᓚᕆᑦᑐᓂ. ᑖᓐᓇ 

ᐱᓕᕆᒋᐊᓐᓂᖅ ᐱᓯᒪᔅᓯᒻᒪᑦ ᐃᑉᐱᓐᓇᓂᖓᓂᒃ ᓇᒻᒥᓂᖃᑎᐅᓂᒻᒥᒃ ᐊᒻᒪᓗ ᓵᑕᔅᓴᐅᓂᒻᒥᒃ ᐃᓗᐊᓂ ᐱᓕᕆᔾᔪᑎᐅᑉ.  

  ᐱᓕᕆᒋᐋᓐᓂᑦ ᐊᑑᑎᖃᓂᑉᐹᓂᒃ ᖃᐅᔨᑎᑦᑎᔾᔪᑎᓂᒃ  

ᖃᐅᔨᒪᒋᐊᑦᑕᐅᖁᓪᓗᒋᑦ ᐊᒻᒪᓗ ᐱᕙᓪᓕᐊᑦᑎᐊᓚᕆᖁᓪᓗᒋᑦ ᒪᑯᓇᓂ ᐱᔭᕇᑦᑕᐅᒍᑎᖓᓄᑦ ᓈᓴᐅᑎ 3−ᒥ, ᒪᑯᐊ ᐱᓕᕆᔾᔪᑏᑦ ᐱᕙᓪᓕᐊᑎᑕᐅᒻᒪᑕ: 

1. ᐃᓕᖅᑯᓯᒃᑯᑦ ᐱᓕᕆᑦᑎᐊᕈᓐᓇᓐᓃᑦ ᐊᔪᕈᓐᓃᔅᓴᓂᒻᒧᑦ ᐱᓕᕆᔾᔪᑎᓂ: 

o ᐱᔾᔪᑎᒋᔭᖓ: ᖃᐅᔨᒪᒋᐊᔅᓯᓲᖑᓪᓗᓂ ᐃᖅᑲᓇᐃᔭᑦᑎᓂᒃ ᐱᓕᕆᖃᑕᐅᔪᓂᒃ ᐊᒻᒪᓗ ᐱᔭᕇᔅᓯᔪᓄᑦ ᖃᔅᓯᐅᓂᕆᔭᐅᔪᓂᒃ ᐃᓕᖅᑯᓯᒃᑯᑦ 

ᐱᓕᕆᑦᑎᐊᕈᓐᓇᓂᓐᓂᒃ ᐊᔪᕈᓐᓃᔅᓴᓂᒻᒧᑦ ᐃᓕᓐᓂᐊᕈᑎᓂᒃ. 

o ᐱᓕᕆᔾᔪᑎᒋᔭᐅᓲᖑᓂᖓ: 

• ᐅᓂᒃᑳᔅᓯᒪᔪᑦ ᐃᒻᒥᓂᔅᓱᑦᑐᑦ ᐱᕙᓪᓕᐊᓂᖏᑦ ᐊᒻᒪᓗ ᐱᔭᐅᑎᑦᑎᕙᑦᑐᓂᒃ ᐃᖅᑲᐃᑎᑦᑎᒍᑎᑦ ᐱᔭᕇᑦᑕᐅᓯᒪᖏᑦᑐᓂᒃ 

ᐃᓕᓐᓂᐊᕈᑎᓂᒃ. 

• ᐱᖃᓯᐅᔾᔨᓪᓗᓂ ᑭᐅᔾᔪᑎᓄᑦ ᐱᓕᕆᒍᑎᓂᒃ ᐱᓕᕆᖃᑎᒋᔭᐅᔪᓄᑦ ᐋᖅᑭᒋᐊᑦᑕᐅᖁᓪᓗᒋᑦ ᐊᔪᕈᓐᓃᔅᓴᓂᒻᒧᑦ ᐃᓗᓕᕆᔭᐅᔪᑦ. 

• ᓴᖅᑭᑎᑦᑎᓗᓂ ᐊᕕᒃᑐᔅᓯᒪᓂᒻᒥ ᐅᓂᒃᑳᓕᐊᕆᓯᒪᔪᓂᒃ ᑕᐃᒫᓪᓗᐊᖃᑎᒌᓚᕆᖁᓪᓗᒋᑦ ᐊᔪᕈᓐᓃᔅᓴᑎᑦᑎᓂᒻᒥᒃ ᐱᒍᓐᓇᓐᓃᑦ. 

2. ᖃᐅᔨᓇᓱᐊᓂᒻᒧᑦ ᐱᓕᕆᐊᒃᓴᖅ ᑐᖅᑯᐃᕖᒃ: 

o ᐱᔾᔪᑎᒋᔭᖓ: ᐃᒡᓗᖃᑦᑎᑦᑎᓪᓗᓂ ᐊᒻᒪᓗ ᖃᐅᔨᒪᒋᐊᔅᓯᓪᓗᓂ ᐃᓄᒧᑦ ᓯᕗᓕᑦᑕᐅᔪᑦ ᖃᐅᔨᓇᓱᐊᓂᒻᒥᒃ ᐱᒋᐊᑦᑎᑦᑎᓃᑦ, 
ᖃᐅᔨᔭᖏᓐᓂᒃ, ᐊᒻᒪᓗ ᐊᑦᑐᐃᓂᖏᓐᓂᒃ ᐱᔨᔅᓯᕈᑎ ᐱᔭᐅᑎᑕᐅᔪᑦ ᐱᐅᓯᒋᐊᕈᑎᖏᓐᓂᒃ. 

o ᐱᓕᕆᔾᔪᑎᒋᔭᐅᓲᖑᓂᖓ: 

• ᖃᐅᔨᒪᒋᐊᔅᓯᓲᖑᓪᓗᓂ ᐱᓕᕆᐊᓴᒧᑦ ᐱᔭᕇᑦᑕᐅᓯᒪᕕᐅᒋᐊᓕᓐᓂᒃ, ᐱᓕᕆᔾᔪᓯᐅᓲᓂᒃ, ᐊᒻᒪᓗ ᐱᔭᕇᑦᑕᐅᒍᑎᖏᓐᓂᒃ. 

• ᐃᒪᓐᓇᐅᓪᓚᕆᑦᑎᑦᑎᓪᓗᓂ ᖃᐅᔨᔭᐅᔪᑦ ᐱᔭᐅᒍᓇᑦᑎᑕᐅᓪᓗᑎᒃ ᐊᑐᐊᒐᓕᐅᑦᑎᓄᑦ ᐊᒻᒪᓗ ᐱᔨᔅᓯᕈᑎᓂᒃ ᐱᔭᐅᑎᑦᑎᔨᐅᔪᓄᑦ. 

• ᐃᓚᓕᐅᔾᔨᓪᓗᓂ ᖃᐅᔨᒪᓂᒻᒥᒃ ᐱᖃᖃᑎᒌᓐᓂᒻᒧᑦ ᐃᓕᓐᓂᐊᓂᐅᔪᓂᒃ ᐊᑐᓕᑦᑎᑕᐅᖁᓪᓗᖏᑦ ᖃᐅᔨᒐᓱᐊᓐᓂᒻᒧᑦ ᑐᑭᓯᓂᐅᔪᑦ 

ᐱᓕᕆᔾᔪᑎᒋᔭᐅᓕᑦᑕᐅᑎᒋᓗᑎᒃ. 

3. ᓄᓇᓕᒻᒧᑦ ᑭᐅᔪᑎᒋᔭᐅᔪᑦ ᐃᓚᓕᐅᔾᔨᓂᒻᒧᑦ ᐱᓕᕆᔾᔪᑎ: 

o ᐱᔾᔪᑎᒋᔭᖓ: ᓄᐊᑦᑎᓲᖑᒻᒪᑦ ᐅᖃᐅᓯᕆᔭᐅᔪᓂᒃ ᐃᓚᒌᓂᑦ, ᐱᓯᒪᔅᓯᔨᐅᔪᓂᑦ, ᐊᒻᒪᓗ ᓄᓇᓕᒥ ᓯᕗᓕᑦᑎᐅᔪᓂᒃ ᖃᓄᑎᒋ ᐱᔨᔅᓯᕈᑏᑦ 
ᐋᖅᑭᒍᑎᓯᒪᑦᑎᐊᒪᖔᑕ ᐃᓄᐃᑦ ᐃᓅᖃᑎᒌᓐᓂᒻᒧᑦ ᐱᕕᐊᓐᓇᑦᑐᖁᑎᖏᓐᓄᑦ. 

o ᐱᓕᕆᔾᔪᑎᒋᔭᐅᓲᖑᓂᖓ: 

• ᐊᐱᖅᓱᓐᓃᑦ ᐃᓚᒌᓂᒃ ᐊᒻᒪᓗ ᐱᓯᒪᔅᓯᔨᐅᔪᓂᒃ ᑕᒪᒃᑯᓂᖓ ᐊᑐᖃᑦᑕᔅᓯᒪᔭᖏᓐᓂᒃ ᐱᓕᕆᔾᔪᑎᒃᑯᑦ. 

• ᐱᓲᖑᓪᓗᓂ ᐱᐅᓈᔅᓯᒪᓂᖓᓂᒃ ᑐᑭᓯᑦᑎᐊᕈᓐᓇᓂᐅᑉ ᐱᔨᔅᓯᕈᑎ ᐊᑑᑎᖃᑦᑎᐊᓂᖓᓂᒃ ᐊᒻᒪᓗ ᐃᓕᖅᑯᓯᒃᑯᑦ 

ᐋᖅᑭᒍᑎᓯᒪᓂᖓᓂᒃ. 

 
  ᐱᕙᓪᓕᐊᓂᕆᔭᐅᔪᖅ ᐅᓪᓗᒥᒧᑦ  

• ᐃᓕᖅᑯᓯᒃᑯᑦ ᐱᓕᕆᑦᑎᐊᕈᓇᓐᓂᖅ ᐊᔪᕈᓐᓃᔅᓴᓂᒻᒧᑦ ᐱᕙᓪᓕᐊᓂᒻᒥᒃ: ᐃᓄᓕᕆᔨᒃᑯᑦ ᐃᖅᑲᓇᐃᔭᖃᑎᖃᒻᒪᑕ ᐃᓄᐃᑦ ᐃᓐᓇᒪᕆᖏᓐᓂᒃ, 

ᖃᐅᔨᒪᓂᒻᒥᒃ ᐱᓯᓚᒡᓯᔨᐅᔪᓂᒃ, ᐊᒻᒪᓗ ᐃᓕᖅᑯᓯᒃᑯᑦ ᐅᖃᐅᔾᔨᒋᐋᑦᑎᓂᒃ ᓴᓇᓯᒪᓂᓕᐅᑦᑕᐅᖁᓪᓗᒍ ᐊᔪᕈᓐᓃᔅᓴᓂᒻᒧᑦ ᐃᓕᓐᓂᐊᒐᔅᓴᐃᑦ 

ᓈᒻᒪᑦᑎᔅᓯᒪᔪᑦ ᓄᓇᕗᑉ ᓱᕈᓯᖏᓐᓄᑦ ᐊᒻᒪᓗ ᐃᓚᒌᓄᑦ ᐱᔨᔅᓯᕈᑎᐅᑉ ᐃᓗᓕᖏᓄᑦ. ᐃᓕᓐᓂᐊᒐᔅᓴᐃᑦ ᐱᓕᕆᐋᖃᒻᒪᑕ ᐃᓄᐃᑦ ᐱᓕᕆᔾᔪᓯᖏᓐᓂᒃ 

ᐸᖅᑭᒃᓯᔨᐅᓂᒻᒧᑦ, ᐱᖅᑯᓯᒃᑯᑦ ᐊᑭᕋᑦᑑᑎᓂᒻᒥᒃ ᐱᖁᔨᕗᖔᕈᑎᓂᒃ, ᐊᒻᒪᓗ ᐱᒻᒪᕆᐅᓂᖏᓐᓂᒃ ᐃᓚᒌᓂᐅᑉ. 

• ᐃᓄᒻᒧᑦ ᓯᕗᓕᑦᑕᐅᓗᓂ ᖃᐅᔨᓇᓱᐊᓂᕐᒥ ᐱᓕᕆᖃᑎᒌᓐᓂᑦ: ᐱᒋᐊᓂᖓ ᐱᓕᕆᖃᑎᖃᓐᓂᐅᑉ ᐃᓄᐃᑦ ᐃᖅᑲᓇᐃᔭᕕᖁᑎᖏᓐᓂᒃ 

ᐋᖅᑭᑕᐅᓯᒪᓕᒻᒪᑕ ᓇᓗᓇᐃᑦᑕᐅᖁᓪᓗᒋᑦ ᖃᐅᔨᓇᓱᐊᓂᒻᒧᑦ ᓯᕗᓪᓕᐅᑎᒋᐊᓕᑦ ᐊᒻᒪᓗ ᓴᓇᔭᐅᓗᓂ ᐋᖅᑭᔅᓱᔅᓯᒪᕕᐅᔪᑦ ᑕᐃᒃᑯᐊ ᓄᓇᓕᒻᒧᑦ 

ᐊᐅᓚᑕᐅᔪᑦ ᐊᔪᕈᓐᓃᑦᑎᑕᐅᕙᓪᓕᐊᓂᒻᒧᑦ ᐱᓕᕆᓃᑦ. 

ᐱᔭᕇᔅᓯᒍᑎ 4: ᓱᕈᓰᑦ ᐊᒻᒪᓗ ᒪᒃᑯᑦᑐᑦ ᑲᑦᑐᑎᐅᑎᓲᖑᒪᑕ ᓱᕈᓯᓐᓄᑦ 

ᐊᒻᒪᓗ ᐃᓚᒌᓄᑦ ᐱᔨᔅᓯᕈᑎᓄᑦ ᓇᙱᓂᔅᓴᒥᒃ ᐃᓚᓕᐅᑎᓯᒪᓂᔅᓴᐅᒻᒪᑕ 

ᐃᓚᒥᓐᓄᑦ, ᓄᓇᓕᒻᒥᓐᓄᑦ, ᐊᒻᒪᓗ ᐃᓄᐃᑦ ᐃᓕᖅᑯᓯᖏᓐᓄᑦ. 

 
 

  ᐱᓕᕆᐊᕆᔭᐅᒍᒪᔪᖅ  
ᐊᑐᑦᑕᐅᓂᔅᓴᐅᑎᑦᑎᓗᓂ ᐊᒻᒪᓗ ᐃᑲᔪᑦᑕᐅᓗᓂ ᑲᓲᑎᓯᒪᓂᖏᑦ ᓱᕈᓯᑦ, ᐃᓚᖏᑦ, ᐊᒻᒪᓗ ᐃᓄᐃᑦ ᐃᓕᖅᑯᓯᖏᓄᑦ ᓯᕗᓕᐅᑎᒋᐊᖃᓕᑦᑎᓪᓗᒋᑦ 

ᐃᓕᖅᑯᓯᒃᑯᑦ ᐱᓕᕆᒋᐊᔅᓴᕋᐃᓂᖅ ᐱᔨᔅᓯᕈᑎᓂᒃ ᑕᐃᒃᑯᓂᖓ ᓴᙱᓂᔅᓴᐅᓕᑦᑎᑦᑎᔪᒃ ᐃᓚᒌᓐᓂᕆᔭᖏᓐᓂᒃ, ᓄᓇᓕᐅᑉ ᐱᓕᕆᖃᑎᖃᓂᖓᓂᒃ, ᐊᒻᒪᓗ 

ᐱᖅᑯᓯᒃᑯᑦ ᐱᓕᕆᓂᐅᔪᓂᒃ. ᑖᓐᓇ ᐱᔭᕇᓐᓂᖅ ᐱᓕᕆᐊᖃᓪᓗᐊᑕᒻᒪᑦ ᐃᒪᓐᓇᐅᓚᕆᑦᑎᑦᑎᒐᓱᐊᓂᖓᓂᒃ ᑕᒃᑯᐊ ᓱᕈᓰᑦ ᐱᓯᒪᔭᐅᔪᑦ ᐋᖅᑭᐅᒪᑎᑦᑎᓗᑎᒃ 

ᑐᑭᖃᑦᑎᐊᑦᑐᓂᒃ ᐃᓚᒌᓐᓂᐅᔪᓂᒃ ᐃᓚᖏᓐᓂᒃ ᐊᒻᒪᓗ ᓄᓇᓕᖏᓐᓂᒃ, ᐱᓯᒪᓗᑎᒃ ᐃᑉᐱᓐᓂᐊᓂᒻᒥᒃ ᑭᓇᐅᓂᒻᒥᓂᒃ ᐊᒻᒪᓗ ᐱᒋᔭᐅᓂᒻᒥᓐᓂᒃ. 

ᕿᑎᕆᔭᐅᔪᖅ ᑖᔅᓱᒧᖓ ᐱᓕᕆᓇᓱᐋᓐᓂᐅᔪᒧᑦ ᐊᖏᓪᓕᒋᐋᓐᓂᐅᒻᒪᑦ ᐃᓕᖅᑯᓯᒃᑯᑦ ᐱᓕᕆᓂᐅᔪᒥᒃ ᐊᒻᒪᓗ ᐃᑲᔪᓂᐅᔪᓂᒃ ᐱᔪᓐᓇᔅᓯᑎᑦᑎᔪᓂᒃ ᐃᓚᒌᓂᒃ 

ᐊᒻᒪᓗ ᓴᙱᓂᔅᓴᐅᓕᑦᑎᑦᑎᓪᓗᑎᒃ ᓄᓇᓕᒻᒨᖓᓂᐅᔪᓂᒃ. 

ᑖᓐᓇ ᐱᔭᕇᔅᓯᓂᐅᔪᖅ ᓯᕗᒧᐊᓐᓂᐊᒻᒪᑦ ᒪᑯᓇᓂ ᐊᑑᑎᖃᓐᓂᑉᐹᒍᔪᓂ ᓯᕗᓪᓕᐅᑎᒋᐊᓕᓐᓂᒃ: 

• ᐱᐅᓯᑎᑦᓯᒋᐊᕐᓂᖅ ᐊᒻᒪ ᐱᕙᓪᓕᐅᑎᔪᓐᓇᓂᕐᓴᐅᑎᑦᓯᓇᓱᐊᕐᓂᖅ ᑎᒍᐊᕋᓲᑎᓂᒃ, ᑎᒍᐊᖑᐊᖃᕐᓂᕐᒥᒃ, ᐊᒻᒪ ᐃᓚᒌᓂᒃ ᐱᔨᑦᓯᕋᐅᑎᓂᒃ; 

• ᐱᐅᓯᑎᑦᓯᒋᐊᕐᓂᖅ ᐃᓕᖅᑯᓯᕆᔭᓄᑦ ᐊᑑᑎᖃᕐᓂᕐᓴᓂᒃ ᐊᒻᒪ ᓄᓇᓕᓐᓅᖓᓂᕐᓴᓂᒃ ᐃᓚᒌᑦ ᖃᓄᐃᖏᑦᓯᐊᕆᐊᖃᕐᓂᖏᓐᓄᑦ ᐱᓕᕆᐊᑦᓴᓂᒃ ᐊᒻᒪ 

ᐱᔨᑦᓯᕋᐅᑎᓂᒃ; 

• ᐱᐅᓯᑎᑦᓯᒋᐊᕐᓂᖅ ᑭᑭᑦᓯᑦᑕᐃᓕᒪᐅᑎᑦᓴᓂᒃ ᐊᒻᒪ ᐱᕙᓪᓕᐅᑎᑦᓯᒋᐊᕐᓂᖅ ᓄᓇᕗᑦ ᓯᓚᑖᓅᖅᑕᐅᕙᑦᑐᑦ ᐱᓪᓗᒋᑦ ᐱᔨᑦᓯᕋᐅᑎᓂᒃ 

 

  ᐊᑑᑎᖃᓐᓂᑉᐹᑦ ᐱᔭᕇᔅᓯᓂᒻᒥᒃ ᖃᐅᔨᑎᑦᑎᒍᑏᑦ  

 

1. ᐳᓴᓐᑎᖏᑦ ᓱᕈᓰᑦ ᐱᓕᕆᖃᑎᒋᔭᐅᔪᑦ ᐃᓗᖅᑯᓯᒃᑯᑦ ᐱᓕᕆᔾᔪᑎᓂ: 

o ᑭᓱᓂᒃ ᖃᐅᔨᓴᔅᓯᓲᖑᒪᖔᑕ: ᖃᐅᔨᒪᒋᐊᔅᓯᓲᖓᒪᑦ ᐃᓚᖓᓂᒃ ᓱᕈᓯᐅᑉ ᐱᓯᒪᔭᐅᓂᖓᓂᒃ ᑕᐃᒃᑯᓂᖓ ᐱᓕᕆᖃᑕᐅᔪᓂᒃ ᐱᓕᕆᔾᔪᑎᓂ 

ᐃᓕᓴᐃᕙᑦᑐᓂᒃ ᐱᖅᑯᓯᒻᒥᒃ ᐱᓕᕆᑦᑎᐊᕈᓴᓂᐅᔪᓂᒃ, ᐅᖃᓪᓚᒍᓯᒻᒥᒃ, ᐊᒻᒪᓗ ᐃᓕᖅᑯᓯᒃᑯᑦ ᐱᓕᕆᒍᓯᓐᓂᒃ. 

o ᑐᕌᒐᖅ: ᐱᐅᓈᑦᑐᑦ ᐱᕙᓪᓕᐋᑦᑎᐊᓐᓂᕆᔭᐅᔪᑦ ᓱᕈᓯᕐᓂ ᐊᒻᒪᓗ ᒪᒃᑯᑦᑐᓂ ᐱᓕᕆᖃᑕᐅᓂᕆᔭᐅᔪᓄᑦ ᖃᔅᓯᐅᖃᑦᑕᓂᖏᓐᓂᒃ. 

o ᓱᒻᒪᑦ ᑖᓐᓇ ᓱᖁᑕᐅᒻᒪᖔᑦ: ᑕᐃᒃᑯᓄᖓ ᓱᕈᓯᓐᓄᑦ ᐱᓯᒪᔭᐅᔪᓄᑦ, ᐊᖅᑭᐅᒪᑎᑦᑎᔪᓄᑦ ᑲᓱᔅᓯᒪᓂᐅᔪᓂᒃ ᐃᓚᒥᓐᓄᑦ ᐊᒻᒪᓗ ᓄᓇᓕᖏᓐᓄᑦ 

ᐱᑕᖃᕆᐊᖃᓪᓚᕆᒻᒪᑕ ᐃᑉᐱᓐᓂᐊᓂᖏᓄᑦ ᐊᒻᒪᓗ ᐃᓅᖃᑎᒋᓂᒻᒧᑦ ᖃᓄᐃᖏᑦᑎᐊᓂᖏᓄᑦ. ᐃᓕᖅᑯᓯᒻᒧᑦ ᐱᓕᕆᔾᔪᑏᑦ 

ᐱᔭᐅᑎᑦᑎᓲᖑᒻᒪᑕ ᐱᓕᕆᒋᐊᕕᔅᓴᐅᔪᓂᒃ ᓱᕈᓯᓐᓄᑦ ᐃᓕᒍᓐᓇᔅᓯᓗᑎᒃ ᐱᖅᑯᓯᒻᒥᒃ ᐱᓕᕆᑦᑎᐊᕈᓐᓇᓂᐅᔪᓂᒃ, ᐱᓕᕆᖃᑕᐅᓗᑎᒃ ᓄᓇᓕᒻᒥ 

ᐃᓅᓯᒻᒥ, ᐊᒻᒪᓗ ᐱᓯᒪᔅᓯᓂᒻᒥᒃ ᐃᑉᐱᒍᓱᓐᓂᒻᒥᒃ ᑭᓇᐅᓂᒻᒥᒃ. ᑕᒪᒃᑯᐊ ᐱᓕᕆᔾᔪᑎᑦ ᒥᑭᓂᔅᓴᐅᓕᑦᑎᑦᑎᓲᖑᒻᒥᒻᒪᑕ ᐃᑉᐱᓂᐊᓂᕆᔭᐅᔪᓄᑦ 

ᐊᑦᑐᐃᓂᐅᔪᓂᒃ ᐊᕕᑦᑎᓂᒻᒧᑦ ᑲᓱᑦᑎᑕᐅᓪᓗᑎᒃ ᓱᕈᓰᑦ ᐃᓕᖅᑯᓯᖏᑕ ᒪᙳᖏᓐᓄᑦ ᐊᒻᒪᓗ ᑭᖑᕐᖑᑎᔭᖏᓐᓄᑦ. 

 

2. ᐃᓚᒋᑦ ᑕᓱᖃᑦᑕᐅᑎᓂᖏᑕ ᐅᓄᓐᓂᖏᑦ: 

o ᑭᓱᓂᒃ ᖃᐅᔨᓴᔅᓯᓲᖑᒪᖔᑕ: ᖃᐅᔨᒪᒋᐊᔅᓯᓲᖑᓪᓗᓂ ᐳᓴᓐᑎᖏᓐᓂᒃ ᓱᕈᓰᑦ ᑲᔪᓯᑦᑎᐊᓪᓗᑎᒃ ᐅᑎᓪᓗᑎᒃ ᐃᓚᒥᓐᓄᑦ ᐊᒻᒪᓗ 

ᖃᐅᔨᓇᓱᐊᑦᑕᐅᓪᓗᑎᒃ ᐊᓯᕈᑉᐸᓪᓕᐊᖏᓐᓂᖏᑦ ᐃᓗᐃᑦᑐᕈᑦᑎᑕᐅᒃᑲᓐᓂᓐᓂᖏᓄᑦ. 

o ᑐᕌᒐᖅ: ᐱᐅᓈᑦᑐᖅ ᐱᕙᓪᓕᐊᑦᑎᐊᓐᓂᖅ ᐃᓗᐃᑦᑐᕈᑦᑎᑕᐅᒃᑲᓐᓂᓐᓂᒻᒧᑦ ᖃᓄᑎᒋᐅᓂᖅ. 

o ᓱᒻᒪᑦ ᑖᓐᓇ ᓱᖁᑕᐅᒻᒪᖔᑦ: ᐃᓗᐃᑦᑐᕈᑦᑎᑕᐅᒃᑲᓐᓂᓐᓂᖅ, ᐊᑦᑕᓇᖏᓐᓂᖅ ᐊᒻᒪᓗ ᓈᒻᒪᑦᑎᐊᑦᑐᖅ, ᐱᔭᐅᓂᔅᓴᐅᓕᑦᑎᑦᓲᖑᒻᒪᑦ ᐃᓚᒌᓄᑦ 

ᒪᒥᓴᓐᓂᒻᒥᒃ ᐊᒻᒪᓗ ᒥᑭᓂᔅᓴᐅᓕᑦᑎᑦᑎᓪᓗᓂ ᐊᑯᓂ ᑕᐅᕗᖓᑐᖃᒃ ᖁᐋᔅᓵᔅᓯᒪᓗᐊᓂᒻᒥᒃ ᐊᑯᓂᐅᓗᐋᑦᑐᐋᓗᒃ ᐱᓯᒪᔭᐅᑎᑕᐅᓂᒻᒧᑦ. 

ᐱᓕᕆᔾᔪᑎᒋᔭᐅᖃᑦᑕᓂᐊᓕᑦᑐᑦ ᐱᓕᕆᒋᐊᓐᓂᑦ ᐃᒪᓐᓇᐅᓚᕆᑦᑎᑦᑎᒻᒪᑕ ᑕᒪᓐᓇ ᐃᓗᐃᑦᑐᕈᑦᑎᑕᐅᒃᑲᓐᓂᓐᓂᒻᒥᒃ ᐱᓕᕆᒐᓱᐊᓐᓂᑦ 

ᐃᑲᔪᔅᓱᑦᑕᐅᑦᑎᐋᒻᒪᑕ, ᐸᕐᓇᑦᑕᐅᑦᑎᐊᑐᑎᒃ, ᐊᒻᒪᓗ ᐊᓯᕈᖏᑎᒐᔅᓴᐅᓂᖏᑦ. ᓄᐊᑦᑎᓂᖅ ᑭᐅᔾᔪᑎᓂᒃ ᐃᓚᒌᓂᑦ ᐊᒻᒪᓗ ᓄᓇᓕᓐᓂᒃ 

ᑕᐅᕗᖓᒃᑲᓐᓂᖅ ᓴᙱᓂᔅᓴᐅᓕᑦᑎᑕᐅᒻᒪᑕ ᑕᒪᒃᑯᐊ ᐱᓕᕆᓇᓱᐋᓐᓂᐅᔪᑦ, ᐃᒪᓐᓇᐅᓚᕆᑦᑎᑦᑎᓪᓗᑎᒃ ᐱᔨᔅᓯᕈᑎᑦ ᐋᖅᑭᒍᑎᓯᒪᓗᑎᒃ 

ᐃᓄᐃᑦ ᓯᕗᓪᓕᐅᑎᖁᔭᖏᓐᓄᑦ ᐊᒻᒪᓗ ᐱᓕᕆᒋᐊᓪᓗᑎᒃ ᐱᔭᐅᒋᐋᖃᓪᓚᕆᑦᑐᓂᒃ ᓱᕈᓯᓐᓄᑦ ᐊᒻᒪᓗ ᐸᖅᑭᔅᓯᔨᒋᔭᖏᓄᑦ.   

  ᐱᓕᕆᒋᐋᓐᓂᑦ ᐊᑑᑎᖃᓂᑉᐹᓂᒃ ᖃᐅᔨᑎᑦᑎᔾᔪᑎᓂᒃ  

ᖃᐅᔨᒪᒋᐊᑦᑕᐅᖁᓪᓗᒍ ᐊᒻᒪᓗ ᐱᔭᕇᑦᑕᐅᓗᓂ ᐱᕙᓪᓕᐊᑦᑎᐊᓐᓂᖅ ᐱᔭᕇᑦᑕᐅᒍᑎᖓᓄᑦ ᓈᓴᐅᑎ 4−ᒥ, ᒪᑯᐊ ᐱᓕᕆᔾᔪᑏᑦ ᐱᕙᓪᓕᐊᑎᑕᐅᒻᒪᑕ: 

 

1. ᐃᓕᖅᑯᓯᒻᒥᒃ ᐱᓕᕆᔾᔪᑎᒥ ᐱᓕᕆᖃᑕᐅᓂᒻᒥᒃ ᖃᐅᔨᒪᒋᐊᔅᓯᒍᑎ: 

o ᐱᔾᔪᑎᒋᔭᖓ: ᖃᐅᔨᒪᒋᐊᔅᓯᓲᖑᓪᓗᓂ ᓱᕈᓯᐅᑉ ᐱᓕᕆᖃᑎᒋᔭᐅᓂᖓᓂᒃ ᐃᓕᖅᑯᓯᒻᒥ ᐃᓕᕆᓂᐅᔪᓂ, ᐅᓂᒃᑳᓕᐅᓂᒻᒥ ᐱᓕᕆᔾᔪᑎᐅᑉ 
ᖃᓄᐃᑦᑑᓂᖓᓂᒃ, ᐅᐸᔅᓯᒪᖃᑕᐅᖃᑦᑐᓂᒻᒥᒃ, ᐊᒻᒪᓗ ᑭᐅᔾᔪᑎᓂᒃ. 

o ᐱᓕᕆᔾᔪᑎᒋᔭᐅᓲᖑᓂᖓ: 

• ᐱᓕᕆᒍᓐᓇᑦᑎᑦᑎᓪᓗᓂ ᐱᓕᕆᐊᕆᔭᐅᔪᓂᒃ ᐃᖅᑲᓇᐃᔮᓕᓐᓂᒃ ᑎᑎᖃᒃᓯᒪᔪᓕᐅᕈᓐᓇᑦᑎᑦᑎᓗᓂ ᒫᓐᓇ ᐃᑲᕐᕋᒻᒥ. 

• ᐃᓚᓕᐅᔾᔨᓱᖑᓪᓗᓂ ᑭᐅᔾᔪᑎᖏᓐᓂᒃ ᓱᕈᓯᑦ ᐊᒻᒪᓗ ᐃᓚᒌᑦ ᐱᓕᕆᔾᔪᑎᓂ ᐊᑑᑎᓕᓐᓂᒃ. 

• ᐱᔭᐅᑎᑦᑎᓲᖑᓪᓗᓂ ᐊᕕᑦᑐᔅᓯᒪᓂᒻᒥ ᖃᐅᔨᒪᔪᑎᓂᒃ ᓇᓗᓇᐃᑦᑕᐅᖁᓪᓗᒋᑦ ᐱᔭᐅᒋᐊᖃᓂᖏᑦ ᐱᓕᕆᔾᔪᑎᑦ 

ᐊᖏᓪᓕᒋᐊᑦᑕᐅᓂᖏᑦ. 

2. ᐃᓗᐃᑦᑐᕈᑦᑎᑕᐅᒃᑲᓐᓂᓐᓂᒻᒥᒃ ᖃᐅᔨᒪᒋᐊᔅᓯᓂᒻᒧᑦ ᐱᓕᕆᔾᔪᑎ: 

o ᐱᔾᔪᑎᒋᔭᖓ: ᖃᐅᔨᒪᒋᐊᔅᓯᓲᖑᓪᓗᓂ ᐃᓗᐃᑦᑐᕈᑦᑎᑕᐅᒃᑲᓐᓂᓐᓂᒻᒧᑦ ᐱᕐᓇᒍᑎᓂᒃ, ᐱᔭᕇᑦᑕᐅᓯᒪᕕᒋᔭᕆᐊᓕᖏᓐᓂᒃ, ᐊᒻᒪᓗ ᐊᑯᓂ 

ᑕᐅᕗᖓᑐᖃᒃ ᐱᔭᕇᑦᑕᐅᒍᑎᖏᓐᓂᒃ. 

o ᐱᓕᕆᔾᔪᑎᒋᔭᐅᓲᖑᓂᖓ: 

• ᐅᓂᒃᑳᖅᓯᒪᔪᑦ ᐱᓕᕆᐊᕆᔭᐅᕙᓪᓕᐊᓂᖏᓐᓂᒃ ᐱᔭᕇᑦᑕᐅᖁᓪᓗᒋᑦ ᐃᓗᐃᑦᑐᕈᑦᑎᑕᐅᒃᑲᓐᓂᓐᓃᑦ, ᐃᓚᒋᔭᐅᓗᑎᒃ ᐃᓚᒋᓄᑦ 

ᐃᑲᔪᕈᑎᑦ ᐱᔭᐅᑎᑕᐅᔪᑦ. 

• ᖃᐅᔨᒪᒋᐊᔅᓯᓲᖑᓪᓗᓂ ᐃᓗᐃᑦᑐᕈᑦᑎᑕᐅᒃᑲᓐᓂᓚᐅᑦᑎᓪᓗᒍ ᐊᓯᕈᑦᑕᖏᓐᓂᖓ ᖃᐅᔨᒋᐊᑦᑕᐅᓂᖓᒍᑦ ᖃᐅᔨᓇᔅᓯᒍᑏᑦ. 

• ᓴᖅᑭᑎᑦᑎᓲᖑᓪᓗᓂ ᑐᑭᓯᑦᑎᐊᕈᕕᓐᓇᓐᓂᐅᔪᓂᒃ ᐊᐳᑦᑕᕈᑎᒋᔭᐅᓪᓗᐋᑕᓲᓂᒃ ᐃᓗᐃᑦᑐᕈᑦᑎᑕᐅᒃᑲᓐᓂᓐᓂᒻᒥᒃ ᑐᓴᑦᑕᐅᖁᓪᓗᒋᑦ 

ᐊᑐᐊᒐᐅᑉ ᐊᓯᕈᓐᓂᖏᑦ. 

3. ᓄᓇᓕᒻᒥᒃ ᐱᓕᕆᖃᑎᖃᓂᒻᒧᑦ ᑭᐅᔾᔪᑎᒥᒃ ᐱᓕᕆᔾᔪᑎ: 

o ᐱᔾᔪᑎᒋᔭᖓ: ᓄᐊᑦᑎᓱᖑᒪᑦ ᐅᖃᐅᓯᕆᔭᐅᔪᓂᒃ ᐃᓚᒌᓂᑦ ᐊᒻᒪᓗ ᓄᓇᓕᓐᓂᒃ ᐃᓕᖅᑯᓯᒃᑯᑦ ᐱᓕᕆᔾᔪᑎᓂᒃ ᐊᒻᒪᓗ 
ᐃᓗᐃᑦᑐᕈᑦᑎᑕᐅᒃᑲᓐᓂᓐᓂᒻᒧᑦ ᐱᓕᕆᐋᖑᓂᑦ. 

o ᐱᓕᕆᔾᔪᑎᒋᔭᐅᓲᖑᓂᖓ: 

• ᓄᐊᑦᑎᓲᖑᓪᓗᓂ ᐱᐅᓈᔅᓯᒪᓂᖓ ᖃᐅᔨᒪᔪᑎᐅᑉ ᖃᓄᖅ ᐱᔨᔅᓯᕈᑎᑦ ᐊᑦᑐᐃᓲᖑᒪᖔᑕ ᐃᓚᒋᑦ ᐊᒻᒪᓗ ᓄᓇᓕᐅᑉ 

ᑲᓱᔅᓯᒪᓂᖏᓐᓂᒃ. 

• ᐱᓲᖑᓪᓗᓂ ᐃᒪᓐᓇᐃᓘᖁᔨᔾᔪᑎᓂᒃ ᐱᐅᓂᔅᓴᐅᓕᑦᑎᑦᑎᓂᒻᒧᑦ ᐃᓕᖅᑯᓯᒃᑯᑦ ᐃᓗᐃᑦᑎᕈᑦᑎᑕᐅᒃᑲᓐᓂᓐᓂᒻᒧᑦ ᐃᑲᔪᕈᑎᓄᑦ. 

• ᑕᒪᒃᑮᔪᖅ ᐱᒋᐊᑦᑎᑦᑎᓂᖅ 

4. ᓄᓇᓕᒻᒥᒃ ᐱᓕᕆᖃᑎᖃᓂᒻᒧᑦ ᑭᐅᔾᔪᑎᒥᒃ ᐱᓕᕆᔾᔪᑎ: 

o ᖃᐅᔨᓇᓱᐊᑦᑕᐅᓂᖓᑕ ᐱᓕᕆᐊᕆᔭᐅᓂᖓ 

o ᐊᐅᓚᔾᔪᑎᖓᓂᑦ ᐊᓯᐋᓄᔅᓯᓂᖅ 

 

 

  ᐱᕙᓪᓕᐊᓂᕆᔭᐅᔪᖅ ᐅᓪᓗᒥᒧᑦ  
 

• ᐃᓕᖅᑯᓯᒃᑯᑦ ᐱᓕᕆᔾᔪᑎ ᐱᓕᕆᐋᕆᔭᐅᓂᖓ: ᕿᒥᕐᕈᔭᐅᓂᖓ ᐃᓚᒋᓂᒃ ᐃᑲᔪᕈᑎᐅᑉ ᐱᓕᕆᔪᑎᖓ ᐱᒋᐊᑦᑎᑕᐅᓯᒪᓕᒻᒪᑦ 

ᐊᖏᓂᔅᓴᐅᓕᑦᑎᑦᑎᒍᑎᒋᔭᐅᖁᓪᓗᒍ ᐱᔭᐅᒍᓐᓇᓂᖏᓐᓂᒃ ᐃᓕᖅᑯᓯᒃᑯᑦ ᐱᓕᕆᔾᔪᑎᑦ, ᐃᓚᒋᔭᐅᓪᓗᑎᒃ ᐊᐅᓪᓚᖃᑦᑕᓂᒻᒨᖓᔪᑦ ᐱᓕᕆᔾᔪᑏᑦ 

ᐊᒻᒪᓗ ᐅᖃᓪᓚᒍᓯᒻᒥᒃ ᐆᒻᒪᕈᕆᐋᔅᓯᓂᒻᒥᒃ ᐱᒋᐊᑦᑎᑦᑎᒍᑎᑦ ᓱᕈᓯᓐᓄᑦ ᐱᓯᒪᔭᐅᔪᓄᑦ ᐊᒻᒪᓗ ᐱᖃᑦᑕᑦᑐᓄᑦ ᓱᕈᓯᓄᑦ ᐊᒻᒪᓗ ᐃᓚᒌᓄᑦ 

ᐱᔨᔅᓯᕈᑎᓂᒃ. 

• ᐃᓗᐃᑦᑐᕈᑦᑎᑕᐅᒃᑲᓐᓂᓐᓂᒻᒧᑦ ᐋᖅᑭᔅᓱᔅᓯᒪᕕᐅᔪᖅ: ᐱᓕᕆᔾᔪᑎᒋᔭᐅᖃᑦᑕᓂᐊᓕᑦᑐᖅ ᐃᓗᐃᑦᑐᕈᑦᑎᑕᐅᒃᑲᓐᓂᓐᓂᒧᑦ ᐸᕐᓇᓐᓂᒻᒥᒃ ᐱᓕᕆᓂᖅ 
ᐱᓕᕆᐊᕆᔭᐅᒻᒪᑦ ᒪᓕᑦᑎᑕᐅᖁᓪᓗᒋᑦ ᐃᓚᒌᑦ ᐊᒻᒪᓗ ᐱᓕᕆᐊᕆᔭᐅᒋᐊᓕᓐᓂᒃ ᐃᖅᑲᓇᐃᔮᓕᑦ ᐱᔭᕇᔅᓯᖁᓪᓗᒋᑦ ᐊᓯᕈᖏᑎᒐᔅᓴᐅᔪᓂᒃ 

ᐱᔭᕇᔅᓯᓂᐅᔪᓂᒃ. ᖃᐅᔨᒪᓇᔅᓯᑎᑦᑎᒍᑎᑦ ᐊᐱᔅᓱᓐᓃᑦ ᐱᖃᑦᑎᐅᖃᑎᒋᔭᐅᔪᓂᒃ ᐱᔭᕇᑦᑕᐅᓯᒪᓕᒻᒪᑕ, ᐊᒻᒪᓗ ᓯᕗᓪᓕᑉᐹᔅᓯᐅᑎᐅᑉ 

ᐋᖅᑭᔅᓱᔅᓯᒪᕕᒋᔭᖓ ᕿᒥᕐᕈᔭᐅᓪᓗᓂ. 

ᐱᔭᕇᔅᓯᒍᑎ 5: ᐃᓄᓕᕆᔨᒃᑯᑦ ᐃᖅᑲᓇᐃᔭᑦᑎᖏᑦ ᐊᒻᒪᓗ 

ᐱᓕᕆᖃᑎᒋᔭᖏᑦ ᐱᔭᐅᑎᑦᑎᓲᖑᒻᒪᑕ ᐱᔨᔅᓯᕈᑎᓂᒃ ᑕᐃᒃᑯᓂᖓ 

ᐃᓕᖅᑯᓯᒻᒧᑦ ᐋᖅᑭᒍᑎᓯᒪᔪᓂᒃ ᐱᔭᐅᒋᐊᓕᓐᓄᑦ ᐃᓄᐃᑦ 

ᓄᓇᓕᖏᓐᓄᑦ. 

  ᐱᓕᕆᐊᕆᔭᐅᒍᒪᔪᖅ  

ᐃᓕᖁᓯᒃᑯᑦ ᐋᖅᑭᒍᑎᓯᒪᔪᑦ ᐱᔨᔅᓯᕈᑏᑦ ᐱᒻᒪᕆᐅᓂᑉᐹᖑᒻᒪᑕ ᐊᑑᑎᖃᑦᑎᐊᑦᑐᓂ, ᐃᑉᐱᒍᓱᑦᑎᐊᑦᑐᓂᒃ, ᐊᒻᒪᓗ ᐅᐱᕆᔭᐅᔪᐅᓪᓗᓂ ᓱᕈᓯᐅᑉ 

ᖃᓄᐃᖏᑦᑎᐊᓂᖓᓂᒃ ᐱᓕᕆᔾᔪᑎᖓ ᓄᓇᕗᒻᒥ. ᐃᓄᐃᑦ ᐃᓅᖃᑎᒌᓐᓂᒻᒧᑦ ᐱᕕᐊᓐᓇᑦᑐᖁᑏᑦ ᑐᑭᓯᔭᐅᑎᑦᑎᒐᓱᐊᒻᒪᑕ ᐱᒻᒪᕆᐅᓂᖏᓐᓂᒃ ᓄᓇᓕᐅᑉ, 

ᐃᓚᒌᓐᓂᐅᑉ, ᐊᒻᒪᓗ ᑕᒪᒃᑭᖏᓐᓂᒃ ᑲᒪᒋᔭᖃᓂᐅᑉ. ᐃᓄᓕᕆᔨᒃᑯᑦ ᕿᓂᒻᒪᑕ ᐃᒪᓐᓇᐅᓚᕆᑦᑎᑕᐅᖁᓪᓗᒋᑦ ᐃᓘᓐᓇᑎᒃ ᓱᕈᓯᑦ ᐊᒻᒪᓗ ᐃᓚᒋᑦ 

ᐱᔨᔅᓯᕈᑎᖏᑦ ᓄᓇᕗᒻᒥ ᐃᓕᖅᑯᓯᒃᑯᑦ ᓈᒻᒪᑎᔅᓯᒪᓗᑎᒃ ᐃᓄᐃᑦ ᐃᓅᖃᑎᒌᓐᓂᒻᒧᑦ ᐱᕕᐊᓐᓇᑦᑐᖁᑎᖏᓐᓄᑦ, ᓴᖅᑭᔮᑦᑎᑦᑎᓗᑎᒃ ᐊᔾᔨᐅᖏᓐᓂᖏᓐᓂᒃ 

ᐱᖅᑯᓯᕆᔭᐅᔪᑦ, ᐱᔭᐅᒋᐊᖃᓐᓂᖏᑦ, ᐊᒻᒪᓗ ᓯᕗᓪᓕᐅᑎᒋᐋᖃᓐᓂᖏᓐᓂᒃ ᐃᓄᐃᑦ ᐃᓚᒌᓐᓂᖏᑦ ᐊᒻᒪᓗ ᓄᓇᓕᖏᑦ. ᑖᓐᓇ ᐱᔭᕇᑦᑕᐅᒍᑎᖓ 

ᐱᓕᕆᐊᖃᓪᓗᐊᑕᒻᒪᑦ ᐋᖅᑭᒍᑎᑦᑎᑦᑎᓂᒻᒥᒃ ᐱᔨᔅᓯᕈᑎ ᒪᓕᑕᐅᖁᔭᐅᔪᓄᑦ ᐊᒻᒪᓗ ᐃᖅᑲᓇᐃᔭᑎᓄᑦ ᐱᓕᕆᓂᕆᔭᐅᕙᑦᑐᓂᒃ ᐃᓄᐃᑦ ᖃᐅᔨᒪᔾᔪᓯᖏᑎᒍ 

ᐊᒻᒪᓗ ᐃᓅᓂᒻᒥᑎᒍᑦ, ᓴᓇᓪᓗᑎᒃ ᐱᓕᕆᔾᔪᑎᒥᒃ ᐃᑉᐱᓐᓇᑦᑐᒥᒃ ᖃᐅᔨᒪᓇᑦᑎᐊᑦᑐᒥᒃ, ᐱᒐᔅᓴᐅᔪᒥᒃ, ᐊᒻᒪᓗ ᓴᙱᓂᑦᑖᕈᑎᒋᔭᐅᓪᓗᓂ ᐃᓘᓐᓇᖏᓐᓂᒃ 

ᐃᓚᒌᓄᑦ ᐊᒻᒪᓗ ᓄᓇᓕᓐᓄᑦ. 

 

ᑖᓐᓇ ᐋᖅᑭᒍᑎᑦᑎᓂᐊᒻᒪᑦ ᐱᓕᕆᐊᕆᔭᐅᓪᐊᓗᐊᑕᓐᓂᖏᓐᓂᒃ ᒪᑯᓇᓂ ᐊᑑᑎᖃᓂᑉᐹᖑᔪᓂ ᓯᕗᓪᓕᐅᑎᒋᐊᓕᓐᓂ: 

• ᐱᐅᓯᑎᑦᓯᒋᐊᕐᓂᖅ ᐃᓕᖅᑯᓯᕆᔭᓄᑦ ᐊᑑᑎᖃᕐᓂᕐᓴᓂᒃ ᐊᒻᒪ ᓄᓇᓕᓐᓅᖓᓂᕐᓴᓂᒃ ᐃᓚᒌᑦ ᖃᓄᐃᖏᑦᓯᐊᕆᐊᖃᕐᓂᖏᓐᓄᑦ ᐱᓕᕆᐊᑦᓴᓂᒃ ᐊᒻᒪ 

ᐱᔨᑦᓯᕋᐅᑎᓂᒃ 

• ᐱᐅᓯᑎᑦᓯᒋᐊᕐᓂᖅ ᐱᔾᔪᓯᕐᓂᒃ, ᐱᓕᒻᒪᑦᓴᐅᑎᓂᒃ, ᐊᒻᒪ ᑲᑐᔾᔨᖃᑎᒌᒍᑎᓂᒃ ᐱᕙᓪᓕᐅᑎᓂᕐᓴᐅᖁᓪᓗᒋᑦ ᓱᕈᓰᑦ ᖃᓄᐃᓐᓂᖏᓐᓄᑦ 

ᖃᐅᔨᓴᐅᑎᐅᕙᑦᑐᑦ 

• ᐱᐅᓯᑎᑦᓯᒋᐊᕐᓂᖅ ᐱᓕᕆᐊᖑᕙᑦᑐᓂᒃ ᐊᐅᓚᑦᓯᔾᔪᑎᖏᓐᓂᑦ, ᐱᕙᓪᓕᐅᑎᔾᔪᑎᖏᓐᓂᒃ ᐊᒻᒪ ᑲᑐᔾᔨᖃᑎᒌᒍᑎᓂᒃ 

 

  ᐊᑑᑎᖃᓐᓂᑉᐹᑦ ᐱᔭᕇᔅᓯᓂᒻᒥᒃ ᖃᐅᔨᑎᑦᑎᒍᑏᑦ  

1. ᐊᕐᕌᒍᑕᒪᑦ ᕿᒥᕐᕈᓃᑦ ᐱᔨᔅᓯᕈᑎᓂᒃ ᒪᓕᑦᑕᐅᖁᔭᐅᔪᓂᒃ ᐊᒻᒪᓗ ᐱᓕᕆᔾᔪᑎᓕᐊᕆᓯᒪᔪᓂᒃ: 

o ᑭᓱᓂᒃ ᖃᐅᔨᓴᔅᓯᓲᖑᒪᖔᑕ: ᖃᐅᔨᒪᒋᐊᔅᓯᓲᖑᒪᑕ ᐱᔭᕇᑦᑕᐅᓂᖏᓐᓂᒃ ᖃᐅᔨᓴᔅᓯᑏᑦ ᐃᒪᓐᓇᐅᓚᕆᖁᓪᓗᒋᑦ ᐱᔨᔅᓯᕈᑎ 

ᒪᓕᑦᑕᐅᖁᔭᐅᓂᖏᓐᓂᒃ ᐊᒻᒪᓗ ᐱᓕᕆᔾᔪᑎᓕᐊᕆᓯᒪᔪᑦ ᐋᖅᑭᒍᑎᓯᒪᓂᖏᓐᓂᒃ ᐃᓄᐃᑦ ᐃᓅᖃᑎᒌᓐᓂᒻᒧᑦ ᐱᕕᐊᓐᓇᑦᑐᖁᑎᖏᓄᑦ 

ᐊᒻᒪᓗ ᓴᖅᑭᔮᑦᑎᑦᑎᓗᑎᒃ ᑭᐅᒍᑎᒋᔭᖏᓐᓂᒃ ᐃᓚᒌᑦᑐᑦ ᐊᒻᒪᓗ ᓄᓇᓖᑦ. 

o ᑐᕌᒐᖅ: 100% ᒪᓕᑦᑕᐅᖁᔭᐅᔪᑦ ᕿᒥᕐᕈᔭᐅᓯᒪᔪᑦ ᐊᕐᕌᒍᑕᒪᑦ, ᕿᒥᕐᕈᔭᐅᒋᐋᖃᓕᑐᐊᕌᖓᑕ ᕿᒥᕐᕈᔭᐅᖃᑦᑕᓂᖏᑦ ᐊᒻᒪᓗ 

ᓄᑖᕈᕆᐊᑦᑕᐅᕙᓪᓗᑎᒃ. 

o ᓱᒻᒪᑦ ᑖᓐᓇ ᓱᖁᑕᐅᒻᒪᖔᑦ: ᐃᓕᖅᑯᓯᒃᑯᑦ ᐋᖅᑭᒍᑎᓯᒪᔪᑦ ᐱᔨᔅᓯᕈᑏᑦ ᐃᑉᐱᒋᔭᐅᑦᑎᐊᕆᐊᖃᒻᒪᑕ ᐋᖅᑭᔅᓱᑦᑕᐅᓂᖏᓄᑦ ᐅᑉᐱᓐᓇᓂᐅᑉ 

ᐊᒻᒪᓗ ᐱᓕᕆᖃᑎᒋᓗᒋᑦ ᐃᓘᓐᓇᑎᒃ ᓄᓇᕗᒻᒥ ᐃᓚᒌᑦᑐᑦ. ᐱᔨᔅᓯᕈᑎᑦ ᓴᖅᑭᔮᑦᑎᑦᑎᓪᓗᒋᑦ ᐊᑑᑎᓕᓐᓂᒃ ᐱᕕᐊᓐᓇᑦᑐᖁᑎᓂᒃ ᐊᒻᒪᓗ 

ᐱᓕᕆᔾᔪᓯᓐᓂᒃ, ᐃᓚᒌᑦ ᐃᑉᐱᒍᓱᓲᖑᒪᑕ ᐃᐱᒋᔭᐅᑦᑎᐊᓂᒻᒥᓐᓂᒃ ᐊᒻᒪᓗ ᐃᑲᔪᓱᑦᑕᐅᓂᒻᒥᓐᓂᒃ, ᑐᕌᑦᑎᑦᑎᓪᓗᑎᒃ ᑐᑭᖃᑦᑎᐊᓐᓂᔅᓴᓄᑦ 

ᐊᒻᒪᓗ ᐊᑑᑎᖃᑦᑎᐊᑦᑐᓄᑦ ᓄᖃᑦᑎᑦᑎᓂᐅᔪᓄᑦ. ᒪᓕᑦᑕᐅᖁᔭᐅᔪᓂᒃ ᕿᒥᕐᕈᓃᑦ ᐃᒪᓐᓇᐅᓚᕆᑦᑎᑦᑎᒻᒪᑕ ᑕᒪᒃᑯᐊ ᐊᑐᐊᒐᐃᑦ 

ᒪᓕᑦᑕᐅᑐᐃᓐᓇᖏᒻᒪᑕ ᒪᓕᑦᑕᐅᒋᐋᓕᑦ ᐱᔭᐅᓯᒪᒋᐊᖃᓐᓂᖏᓐᓂᒃ ᑭᓯᐊᓂ ᐃᓕᖅᑯᓯᒃᑯᑦ ᐱᓕᕆᒋᐊᕈᓐᓇᓐᓃᑦ, ᐱᓕᕆᐋᖃᑦᑐᑦ 

ᐊᔾᔨᐅᖏᑦᑐᓂᒃ ᐱᔭᐅᒋᐊᓕᓐᓂᒃ ᓄᓇᕗᑉ ᓄᓇᓕᖏᓐᓄᑦ. 

2. ᐳᓴᓐᑎᖏᑦ ᐃᖅᑲᓇᐃᔭᑦᑎᑦ ᐱᔭᕇᔅᓯᔪᑦ ᐃᓕᖅᑯᓯᒻᒥ ᐱᓕᕆᑦᑎᐊᕈᓐᓇᓂᖏᓐᓂᒃ ᖃᐅᔨᓴᑦᑕᐅᒍᑎᖏᓐᓂᒃ: 

o ᑭᓱᓂᒃ ᖃᐅᔨᓴᔅᓯᓲᖑᒪᖔᑕ: ᖃᐅᔨᒪᒋᐊᔅᓯᓲᖑᓪᓗᓂ ᐳᓴᓐᑎᖏᓐᓂᒃ ᐃᖅᑲᓇᐃᔭᑦᑎᑦ ᖃᐅᔨᓴᑦᑕᐅᔪᓂᒃ ᑐᑭᓯᐊᓂᖏᓐᓂᒃ ᐊᒻᒪᓗ 

ᐊᑐᓕᑦᑎᑦᑎᓂᖏᓐᓂᒃ ᐃᓄᐃᑦ ᐃᓕᖅᑯᓯᖏᓐᓂᒃ ᐱᓕᕆᒍᓯᖏᓐᓂᒃ ᖃᐅᑕᒪᑦ ᐃᖅᑲᓇᐃᔮᕆᕙᒃᑕᖏᓐᓂᒃ. 

o ᑐᕌᒐᖅ: 100%-ᖏᑦ ᐃᖅᑲᓇᐃᔭᑦᑎᑦ ᖃᐅᔨᓴᑦᑕᐅᔪᑦ ᐊᒻᒪᓗ ᐃᖅᑲᓇᐃᔭᕆᐊᖃᑦᑕᓂᖏᑦ ᕿᒥᕐᕈᔭᐅᑎᓪᓗᒋᑦ  

o ᓱᒻᒪᑦ ᑖᓐᓇ ᓱᖁᑕᐅᒻᒪᖔᑦ: ᐃᖅᑲᓇᐃᔭᑦᑎᑦ ᐃᓕᖅᑯᓯᒃᑯᑦ ᐱᓕᕆᒍᓐᓇᑦᑎᐊᓂᖏᑦ ᖃᐅᔨᓴᔅᓯᒍᑎᑦ ᓴᙱᓂᔅᓴᐅᓕᑦᑎᑦᑎᓲᖑᒻᒪᑕ 

ᓵᑕᔅᓴᐅᒍᓐᓇᓂᖏᓐᓂᒃ, ᐃᓚᓐᓇᐅᓚᕆᑦᑎᑦᑎᓪᓗᑎᒃ ᐃᓕᖅᑯᓯᒃᑯᑦ ᐋᖅᑭᒍᑎᓯᒪᓂᖅ ᖃᐅᔨᒪᓂᑐᐃᓐᓇᑰᖏᒻᒪᑦ ᑐᕌᑦᑕᐅᒍᒪᔪᖅ ᑭᓯᐊᓂ 

ᐊᑐᑦᑐᖅ ᐊᑐᓪᓚᕆᑦᑐᖅ. ᑕᒪᒃᑯᐊ ᖃᐅᔨᓴᔅᓯᓂᒻᒧᑦ ᒪᓕᑦᑕᐅᖁᔭᐅᔪᑦ ᑐᕌᔅᓯᒐᓱᐊᒻᒪᑕ ᐊᔪᕈᓐᓃᔅᓴᑎᑦᑎᓂᒻᒧᑦ ᐱᓕᕆᒐᓱᐊᓂᐅᔪᓂᒃ, 

ᐱᓯᒪᔅᓯᓪᓗᑎᒃ ᐃᖅᑲᓇᐃᔭᑦᑎᓂᒃ ᑕᐃᒃᑯᓂᖓ ᑕᒪᒻᒥᒃ ᖃᐅᔨᒪᓂᒃᑯᑦ ᐊᒻᒪᓗ ᐃᓕᖅᑯᓯᒃᑯᑦ ᖃᐅᔨᒫᔪᓂᒃ.   

  ᐱᓕᕆᒋᐋᓐᓂᑦ ᐊᑑᑎᖃᓂᑉᐹᓂᒃ ᖃᐅᔨᑎᑦᑎᔾᔪᑎᓂᒃ  

ᖃᐅᔨᒪᒋᐊᑦᑕᐅᖁᓪᓗᒍ ᐊᒻᒪᓗ ᐱᔭᕇᑦᑕᐅᓗᓂ ᐱᕙᓪᓕᐊᑦᑎᐊᓐᓂᖅ ᐱᔭᕇᑦᑕᐅᒍᑎᖓᓄᑦ ᓈᓴᐅᑎ 5−ᒥ, ᒪᑯᐊ ᐱᓕᕆᔾᔪᑏᑦ ᐱᕙᓪᓕᐊᑎᑕᐅᒻᒪᑕ: 

1. ᒪᓕᑦᑕᐅᖁᔭᐅᔪᑦ ᕿᒥᕐᕈᔭᐅᓂᖏᑦ ᐊᒻᒪᓗ ᓄᑖᕈᕆᐊᔅᓯᒍᑎ: 

o ᐱᔾᔪᑎᒋᔭᖓ: ᖃᐅᔨᒪᒋᐊᔅᓯᓲᖑᒻᒪᑦ ᐊᕐᕋᒍᑕᒪᑦ ᕿᒥᕐᕈᓂᒻᒥᒃ ᐊᒻᒪᓗ ᐋᖅᑭᒋᐊᔅᓯᓂᒻᒧᑦ ᐱᔨᔅᓯᕈᑎᑦ ᒪᓕᑦᑕᐅᖁᔭᐅᓂᖏᓐᓂᒃ 
ᐋᖅᑭᒍᑎᓯᒪᑦᑎᐋᖁᓪᓗᒋᑦ ᐃᓄᐃᑦ ᐃᓅᖃᑎᒌᓐᓂᒻᒧᑦ ᐱᕕᐊᓐᓇᑦᑐᖁᑎᖏᓐᓄᑦ ᐊᒻᒪᓗ ᑭᐅᔾᔪᑎᒋᔭᐅᔪᓂᒃ ᐃᓚᒌᓂᒃ ᐊᒻᒪᓗ 
ᓄᓇᓕᓐᓂᒃ. 

o ᐱᓕᕆᔾᔪᑎᒋᔭᐅᓲᖑᓂᖓ: 

• ᐱᔭᐅᑎᑦᑎᓲᖑᓪᓗᓂ ᖃᐅᔨᒋᐊᔅᓯᒍᑎᓂᒃ ᖃᐅᔨᓇᓱᐋᔅᓯᓂᒻᒥᒃ ᐊᑐᓂ ᒪᓕᑦᑕᐅᖁᔭᐅᔪᓂᒃ ᖃᐅᔨᒋᐊᓪᓗᒋᑦ ᐃᓕᖅᑯᓯᒃᑯᑦ 

ᐱᓕᕆᔾᔪᑎᓕᐊᕆᓯᒪᔪᑦ. 

• ᐅᓂᒃᑳᔅᓯᒪᔪᑦ ᓄᑖᕈᕆᐊᕈᑎᖏᑦ ᐊᒻᒪᓗ ᖃᐅᔨᒪᒋᐊᔅᓯᓵᖑᓪᓗᑎᒃ ᐊᑐᓕᑦᑎᑕᐅᓕᖏᓪᓕᒃ ᐃᓘᓐᓇᓕᒫᖓᓂ ᐱᔨᔅᓯᕈᑎ 

ᐊᕕᑦᑐᔅᓯᒪᓂᐅᔪᓂ. 

• ᓇᓗᓇᐃᑯᑕᓕᔅᓯᓲᖑᓪᓗᓂ ᐱᒋᐊᓕᓐᓂᒃ ᑕᐅᕗᖓᒃᑲᓐᓂᖅ ᐊᐱᔅᓱᕈᑎᒋᔭᐅᓗᑎᒃ ᐅᕝᕙᓘᓐᓃᑦ ᐋᖅᑭᒋᐊᑦᑕᐅᓗᑎᒃ. 

2. ᐃᓕᖅᑯᓯᒃᑯᑦ ᑲᔪᓯᑦᑎᐊᓐᓂᖅ ᖃᐅᔨᓇᓱᐋᔅᓯᓂᒻᒧᑦ ᐋᖅᑭᔅᓱᖅᓯᒪᕕᐅᔪᖅ: 

o ᐱᔾᔪᑎᒋᔭᖓ: ᖃᐅᔨᓴᔅᓯᓲᖑᓪᓗᓂ ᐃᖅᑲᓇᐃᔭᑦᑎᑦ ᐃᖅᑲᓇᐃᔭᑦᑎᐊᓂᖏᓐᓂᒃ ᐃᓚᓕᐅᑎᔭᐅᓪᓗᑎᒃ ᐃᓕᖅᑯᓯᒃᑯᑦ ᖃᐅᔨᒪᓂᑦ 

ᐱᔨᔅᓯᕈᑎᐅᑉ ᐱᔭᐅᑎᑕᐅᓂᖓᓄᑦ. 

o ᐱᓕᕆᔾᔪᑎᒋᔭᐅᓲᖑᓂᖓ: 

• ᐃᓚᓕᐅᔾᔨᓪᓗᓂ ᓇᒻᒥᓂᖅ ᖃᐅᔨᓴᓂᒻᒥᒃ, ᖃᐅᔨᒪᒋᐊᔅᓯᔨᐅᑉ ᑭᐅᔾᔪᑎᖓᓂᒃ, ᐊᒻᒪᓗ ᑕᐃᒫᓪᓗᐊᖃᑎᒋᔭᐃᑦ 

ᕿᒥᕐᕈᔭᐅᓂᖏᓐᓂᒃ. 

• ᖃᐅᔨᒪᒋᐊᔅᓯᓲᖑᓪᓗᓂ ᖃᓄᐃᓕᕙᓪᓕᐊᓂᕆᔭᐅᔪᓂᒃ ᐃᖅᑲᓇᐃᔭᑦᑎᓂᒃ ᐃᓕᖅᑯᓯᒃᑯᑦ ᐱᓕᕆᑦᑎᐊᕈᓐᓇᓂᒻᒥᒃ 

ᖃᐅᔨᒪᑎᑕᐅᖁᓪᓗᒋᑦ ᐊᔪᕈᓐᓃᔅᓴᓂᑦ ᓯᕗᓪᓕᐅᑎᒋᐊᓕᓐᓂᒃ. 

• ᓴᓇᓲᖑᓪᓗᓂ ᐅᓂᒃᑳᔅᓯᒪᔪᓂᒃ ᐊᐅᓚᑦᑎᓂᒻᒧᑦ ᖃᐅᔨᒪᒋᐊᓯᒍᑎᓂᒃ ᐱᕙᓪᓕᐊᑦᑎᐊᓂᖏᓐᓂᒃ ᐃᓘᓐᓇᓕᒫᖏᓐᓂᒃ 

ᐱᓕᕆᖃᑎᒌᑦᑐᑦ. 

3. ᓄᓇᓕᒻᒧᑦ ᑭᐅᒍᑎᓂᒃ ᐱᓕᕆᒍᑎ: 

o ᐱᔾᔪᑎᒋᔭᖓ: ᓄᐋᑦᑎᓲᖑᓪᓗᓂ ᐱᐅᓈᔅᓯᒪᔪᓂᒃ ᐊᒻᒪᓗ ᐅᓄᓐᓂᖏᓐᓂᒃ ᐅᖃᐅᓯᕆᔭᐅᔪᒥᕐ ᐃᓚᒌᓄᑦ ᐊᒻᒪᓗ 
ᓄᓇᓕᒥᐅᑕᐅᖃᑎᒋᔭᐅᔪᓄᑦ ᐃᓕᖅᑯᓯᒃᑯᑦ ᐊᑑᑎᓕᓐᓂᒃ ᐊᒻᒪᓗ ᐊᑦᑐᐃᓂᖏᓐᓂᒃ ᐱᔨᔅᓯᕈᑎᑦ. 

o ᐱᓕᕆᔾᔪᑎᒋᔭᐅᓲᖑᓂᖓ: 

• ᐱᒐᔅᓴᐅᑎᑦᑎᓪᓗᓂ ᖃᐅᔨᒪᓇᖏᑦᑐᓂᒃ ᐊᐱᔅᓱᕈᑎᓂᒃ ᐃᓚᒋᓂᒃ ᐊᒻᒪᓗ ᐱᓯᒪᔅᓯᔨᐅᕙᑦᑐᓂᒃ. 

• ᐱᔭᐅᑎᑦᑎᓲᖑᓪᓗᓂ ᐊᖅᑯᑎᒋᔭᐅᒍᓐᓇᑦᑐᒥᒃ ᑕᕝᕗᖓᑦᑕᐅᑎᒋ ᑭᐅᔾᔪᑎᓂᒃ ᐱᔨᔅᓯᕈᑎᒥᒃ ᐊᑐᖃᑦᑕᔅᓯᒪᔪᓄᑦ. 

4. ᐃᓕᖅᑯᓯᒃᑯᑦ ᑲᔪᓯᑦᑎᐊᓐᓂᖅ ᖃᐅᔨᓇᓱᐋᔅᓯᓂᒻᒧᑦ ᐋᖅᑭᔅᓱᖅᓯᒪᕕᐅᔪᖅ: 

o ᖃᐅᔨᒐᓱᐊᕈᑎ ᐱᓕᕆᐊᕆᔭᐅᓂᖓᓂ 

o ᑕᒪᒃᑮᔪᖅ ᐱᒋᐊᑦᑎᑦᑎᓂᖅ 

5. ᓄᓇᓕᒻᒧᑦ ᑭᐅᒍᑎᓂᒃ ᐱᓕᕆᒍᑎ: 

o ᐱᒋᐊᓕᓐᓂᖓ ᓅᑎᑕᐅᓂᖓᑕ 

o ᑕᒪᒻᒥᓕᒫᖅ ᐃᓚᓕᐅᑎᑎᑕᐅᔪᖅ 

 

 

  ᐱᕙᓪᓕᐊᓂᕆᔭᐅᔪᖅ ᐅᓪᓗᒥᒧᑦ  

• ᒪᓕᑦᑕᐅᖁᔭᐅᔪᓂᒃ ᕿᒥᕐᕈᓂᒻᒥᒃ ᐱᓕᕆᓂᖅ: ᓴᓇᔭᐅᓯᒪᓂᖓ ᐋᖅᑭᔅᓱᔅᓯᒪᕕᐅᔪᖅ ᕿᒥᕐᕈᓂᒻᒧᑦ ᐊᒻᒪᓗ ᓄᑖᕈᕆᐊᔅᓯᓂᒻᒧᑦ ᐱᔨᔅᓯᕈᑎᒧᑦ 

ᒪᓕᑦᑕᐅᖁᔭᐅᔪᓂᒃ ᓯᕗᓪᓕᑉᐹᔅᓯᐅᑎᓕᐋᕆᔭᐅᓯᒪᓕᒻᒪᑦ. ᐱᓕᕆᔾᔪᑎᓕᐊᕆᓯᒪᔪᑦ ᕿᒥᕐᕈᔭᐅᓯᒪᓕᒻᒪᑕ ᐱᒋᐊᕈᑎᖃᓪᓗᓂ ᓯᕗᓪᓕᑉᐹᔅᓯᐅᑎ 

ᐱᔭᕇᑦᑕᐅᓯᒪᓪᓗᓂ 80 ᐳᓴᓐᑎᖓ ᐱᓕᕆᒍᑕᐅᓲᖑᓪᓗᓂ ᐱᓕᕆᔾᔪᑎᓕᐊᕆᓯᒪᔪᑉ. ᐱᒋᐊᓐᓂᖓ ᐊᐱᔅᓱᓐᓃᑦ ᐃᓄᐃᑦ ᐃᓐᓇᒪᕆᖏᓐᓂᒃ 

ᐊᒻᒪᓗ ᓄᓇᓕᒻᒥ ᓯᕗᓕᑦᑎᓂᒃ ᐃᑲᔪᔅᓯᒪᒻᒪᑦ ᓇᓗᓇᐃᑦᑕᐅᓂᖏᓐᓂᒃ ᐊᑑᑎᖃᓂᑉᐹᖑᔪᑦ ᒪᓕᑦᑕᐅᖁᔭᐅᔪᓂᑦ ᐱᐅᓂᔅᓴᐅᒋᐊᖃᒻᒪᑕ 

ᐃᓕᖅᑯᓯᒃᑯᑦ ᐋᖅᑭᒍᑎᓯᒪᓂᖓ. 

• ᐃᖅᑲᓇᐃᔭᑦᑎᓂᒃ ᖃᐅᔨᓴᔅᓯᓂᒻᒧᑦ ᐱᓕᕆᔾᔪᑎ: ᓇᒻᒥᓂᖅ ᖃᐅᔨᓴᓐᓂᖅ ᐊᒻᒪᓗ ᖃᐅᔨᒪᒋᐊᔅᓯᐅᔨᐅᓂᒻᒥᒃ ᖃᐅᔨᓇᓱᐊᓯᓂᒻᒧᑦ ᐱᓕᕆᔾᔪᑎ 

ᐋᖅᑭᔅᓱᑦᑕᐅᕙᓪᓕᐊᒻᒪᑦ ᖃᐅᔨᓇᓱᐊᕈᑎᒋᔭᐅᒍᓐᓇᔅᓯᖁᓪᓗᒍ ᐃᓕᖅᑯᓯᒃᑯᑦ ᐱᓕᕿᑦᑎᐊᕈᓐᓇᓐᓂᒻᒥᒃ. ᖃᐅᔨᒐᓱᐊᕈᑎᑦ ᐸᕐᓇᑦᑕᐅᓲᖑᒻᒪᑕ 

ᓈᒻᒪᔅᓯᑎᑕᐅᖁᓪᓗᒍ ᐱᓕᕆᔾᔪᑎ ᓯᕗᓂᖓᒍᑦ ᐊᑐᑦᑕᐅᒋᐋᓚᐅᖏᓐᓂᖓᓂ. 

ᐱᔭᕇᔅᓯᒍᑎ 6: ᓱᕈᓯᑦ ᓄᓇᕗᑉ ᓯᓚᑖᓄᑦᑕᐅᓯᒪᔪᑦ ᐱᓲᖑᒻᒪᑕ 

ᐊᔅᓱᐊᓗᒃ−ᐱᐅᔪᓂᒃ ᐃᑲᔪᑦᑕᐅᒍᑎᓂᒃ, ᐃᓕᖅᑯᓯᒃᑯᑦ ᐸᖅᑭᔭᐅᑦᑎᐊᑦᑐᑎᒃ, 

ᐊᒻᒪᓗ ᑖᔅᓱᒧᖓ ᓈᒻᒪᑦᑎᑕᐅᓯᒪᓪᓗᑎᒃ ᐊᓯᕈᑉᐸᓪᓕᐊᓗᑎᒃ ᐊᒻᒪᓗ 

ᓄᓇᑐᖃᒻᒥᓅᒃᑲᓐᓂᑦᑎᑕᐅᓂᖓᓄᑦ ᐸᕐᓇᒍᑎᓂᒃ, ᐋᖅᑭᐅᒪᑎᑕᐅᓪᓗᓂ 

ᓴᙱᔪᒥᒃ ᑲᓱᔅᓯᒪᓂᖃᓐᓂᒻᒥ ᐃᓚᖏᓐᓄᑦ ᐊᒻᒪᓗ ᓄᓇᓕᖏᓐᓄᑦ 

ᐱᓕᕆᐊᕆᔭᐅᓂᓕᒫᖓᓂ ᐱᓕᕆᐊᕆᔭᐅᔪᖅ. 

 

  ᐱᓕᕆᐊᕆᔭᐅᒍᒪᔪᖅ  

ᓱᕈᓰ ᐊᒻᒪᓗ ᒪᒃᑯᑦᑐᑦ ᓄᓇᕗᒻᒦᖓᔅᓯᒪᔪᑦ ᐱᓯᒪᔭᐅᑎᑕᐅᓕᑦᑎᓪᓗᒋᑦ ᓯᓚᑖᓂ ᓄᓇᓕᖃᕕᐅᔪᑉ, ᐋᖅᑭᐅᒪᑎᑕᐅᓗᑎᒃ ᑲᓲᑎᓯᒪᓂᖏᑦ ᐃᓄᐃᑦ 

ᐃᓕᖅᑯᓯᖏᓐᓄᑦ ᐊᒻᒪᓗ ᐃᒪᓐᓇᐅᓚᕆᑦᑎᑕᐅᓗᑎᒃ ᐊᔅᓱᐋᓗᒃ ᐱᐅᓂᖃᓪᓗᑎᒃ, ᐃᓕᖅᑯᓯᒻᒥᒃ ᐃᑉᐱᒍᓱᑦᑎᐊᓂᒻᒥᒃ ᐱᔨᔅᓯᕈᑎᓂᒃ 

ᐊᔪᖏᓐᓂᑉᐹᒍᓕᑦᑎᑦᑎᒪᑦ. ᑖᓐᓇ ᐱᔭᕇᔅᓯᒍᑎ ᐱᓕᕆᐊᖃᓪᓗᐋᑕᒻᒪᑦ ᐱᐅᓂᔅᓴᐅᓕᑦᑎᑦᑎᓂᒻᒥᒃ ᖃᐅᔾᔩᑦᑐᕆᔭᐅᔪᓂᒃ, ᐊᑐᓕᑦᑎᑦᑎᓪᓗᓂ ᐃᓕᖅᑯᓯᒃᑯᑦ 

ᑲᔪᓯᑦᑎᐊᓂᒻᒧᑦ ᐸᕐᓇᒍᑎᓂᒃ, ᐊᒻᒪᓗ ᐃᒪᓐᓇᐅᓚᕆᑦᑎᑦᑎᓪᓗᓂ ᑕᒪᒃᑯᐊ ᓯᓚᑖᓂᖓᔅᓯᒪᔪᑦ ᓄᓇᓕᖃᕕᐅᔫᑉ ᐱᓯᒪᔅᓯᔨᐅᕙᑦᑐᑦ 

ᐱᓕᕆᒍᑎᖃᑦᑎᑕᐅᖁᓪᓗᒋᑦ ᐃᑲᔪᖁᓪᓗᒋᑦ ᐃᓄᐃᑦ ᓱᕈᓯᖏᓐᓂᒃ ᓴᖅᑭᔮᑦᑎᑦᑎᓗᑎᒃ ᑭᙳᕐᖑᑎᔭᖏᓐᓂᒃ ᐊᒻᒪᓗ ᐊᔾᔨᐅᖏᑦᑐᓂᒃ ᐱᒋᐊᓕᖏᓐᓂᒃ. ᑖᓐᓇ 

ᑐᕌᔅᓯᒐᓱᐊᒻᒪᑦ ᐃᒪᓐᓇᐅᓚᕆᖁᓪᓗᒋᑦ ᑕᐃᒃᑲᐊ ᓱᕈᓰᑦ ᐊᒻᒪᓗ ᒪᒃᑯᑦᑐᑦ ᐱᓯᒪᔭᐅᑎᑕᐅᔪᑦ ᓯᓚᑖᓂ ᓄᓇᕗᑉ ᐱᖁᓪᓗᒋᑦ ᐊᔅᓱᐊᓗᒃ ᐱᐅᔪᓂᒃ 

ᐱᓯᒪᔭᐅᓂᒻᒥᒃ ᐋᖅᑭᒍᑎᓯᒪᔪᓂᒃ ᐃᓄᐃᑦ ᐃᓅᖃᑎᒌᓂᒻᒧᑦ ᐊᓐᓂᓇᑦᑐᖁᑎᖏᓐᓄᑦ, ᐋᖅᑭᐅᒪᑎᑦᑎᓗᓂ ᐃᓕᖅᑯᓯᒃᑯᑦ ᑲᓲᑎᓯᒪᓂᐅᔪᓂᒃ, ᐊᒻᒪᓗ 

ᓯᕗᓪᓕᐅᑎᒋᐊᖃᑦᑎᑦᑎᓗᓂ ᑕᒪᒃᑭᓕᒫᕐᓗᒍ ᖃᓄᐃᖏᑦᑎᐊᓂᖏᓐᓂᒃ. 

 

ᐊᑑᑎᖃᓂᑉᐹᑦ ᓯᕗᓪᓕᐅᑎᒋᐊᓕᒻᒧᑦ ᑖᔅᓱᒧᖓ ᐱᔭᕇᔅᓯᖑᑎᒧᑦ ᒪᑯᐊᖑᒻᒪᑕ: 

• ᐱᐅᓯᑎᑦᓯᒋᐊᕐᓂᖅ ᑭᑭᑦᓯᑦᑕᐃᓕᒪᐅᑎᑦᓴᓂᒃ ᐊᒻᒪ ᐱᕙᓪᓕᐅᑎᑦᓯᒋᐊᕐᓂᖅ ᓄᓇᕗᑦ ᓯᓚᑖᓅᖅᑕᐅᕙᑦᑐᑦ ᐱᓪᓗᒋᑦ ᐱᔨᑦᓯᕋᐅᑎᓂᒃ 

• ᐱᐅᓯᑎᑦᓯᒋᐊᕐᓂᖅ ᐃᓕᖅᑯᓯᕆᔭᓄᑦ ᐊᑑᑎᖃᕐᓂᕐᓴᓂᒃ ᐊᒻᒪ ᓄᓇᓕᓐᓅᖓᓂᕐᓴᓂᒃ ᐃᓚᒌᑦ ᖃᓄᐃᖏᑦᓯᐊᕆᐊᖃᕐᓂᖏᓐᓄᑦ ᐱᓕᕆᐊᑦᓴᓂᒃ ᐊᒻᒪ 

ᐱᔨᑦᓯᕋᐅᑎᓂᒃ 

• ᐱᐅᓯᑎᑦᓯᒋᐊᕐᓂᖅ ᐱᓕᕆᐊᖑᕙᑦᑐᓂᒃ ᐊᐅᓚᑦᓯᔾᔪᑎᖏᓐᓂᑦ, ᐱᕙᓪᓕᐅᑎᔾᔪᑎᖏᓐᓂᒃ ᐊᒻᒪ ᑲᑐᔾᔨᖃᑎᒌᒍᑎᓂᒃ 

 

  ᐊᑑᑎᖃᓐᓂᑉᐹᑦ ᐱᔭᕇᔅᓯᓂᒻᒥᒃ ᖃᐅᔨᑎᑦᑎᒍᑏᑦ  

1. ᐅᓄᓐᓂᖏᑦ ᐃᓕᖅᑯᓯᒃᑯᑦ ᑲᔪᓯᑦᑎᐊᓐᓂᒻᒧᑦ ᐸᕐᓇᒍᑏᑦ ᓯᓚᑖᓂᑦᑐᓄᑦ ᓄᓇᓕᖃᕕᐅᔪᑉ ᐱᓯᒪᔭᐅᑎᑕᐅᔪᓄᑦ: 

o ᑭᓱᓂᒃ ᖃᐅᔨᓴᔅᓯᓲᖑᒪᖔᑕ: ᖃᐅᔨᒪᒋᐊᔅᓯᓲᖑᓪᓗᓂ ᐱᕙᓪᓕᐊᑎᑕᐅᓂᖓᓂᒃ ᐊᒻᒪᓗ ᐊᑐᓕᑦᑎᑕᐅᓂᖓᓂᒃ ᓈᒻᒪᑦᑎᔅᓯᒪᓂᖏᓐᓂᒃ 

ᐸᕐᓇᒍᑎᑦ ᐃᒪᓐᓇᐅᓚᕆᖁᓪᓗᒋᑦ ᐃᓄᐃᑦ ᓱᕈᓯᖏᑦ ᐱᓯᒪᔭᐅᑎᑕᐅᔪᑦ ᓯᓚᑖᓂ ᓄᓇᓕᖃᕕᐅᔪᑉ ᐊᖅᑭᐅᒪᑎᑕᐅᓗᑎᒃ 

ᑲᓲᑎᓯᒪᑎᑕᐅᓗᑎᒃ ᐃᓕᖅᑯᓯᖏᓐᓄᑦ, ᐃᓚᖏᓐᓄᑦ, ᐊᒻᒪᓗ ᓄᓇᓕᖓᓄᑦ. 

o ᑐᕌᒐᖅ: ᐃᓕᖅᑯᓯᒃᑯᑦ ᑲᔪᓯᑦᑎᐊᓂᖓᓄᑦ ᐸᕐᓇᒍᑏᑦ ᐋᖅᑭᑦᑕᐅᓯᒪᔪᑦ 100%-ᖏᓐᓄᑦ ᓯᓚᑖᓂᑦᑐᓄᑦ ᓄᓇᓕᖃᕕᐅᔪᑉ ᐱᓯᒪᔭᐅᑎᑕᐅᔪᑦ 

ᐱᐅᓈᑦᑐᓄᑦ ᐱᕙᓪᓕᐊᑦᑎᐊᑦᑐᓄᑦ ᖃᐅᔨᒋᐊᑦᑕᐅᖏᓐᓇᖃᑦᑕᒻᒪᑕ ᓈᒻᒪᔅᓯᑐᐊᕌᖓᑦ. 

o ᓱᒻᒪᑦ ᑖᓐᓇ ᓱᖁᑕᐅᒻᒪᖔᑦ: ᓱᕈᓯᑦ ᐱᓯᒪᔭᐅᑎᑕᐅᔪᑦ ᓯᓚᑖᓂᓪᓗᑎᒃ ᓄᓇᕗᑉ ᖁᒃᓴᓇᑦᑐᒦᒻᒪᑕ ᐊᓯᐅᔨᒐᔭᓐᓂᖏᓐᓂᒃ ᐃᓕᖅᑯᓯᖏᓐᓂ 

ᑭᓇᐅᓂᖏᓐᓂᒃ ᐊᒻᒪᓗ ᑲᓲᑎᓯᒪᓂᖏᓐᓂᒃ ᐃᓚᖏᓐᓄᑦ ᐊᒻᒪᓗ ᓄᓇᓕᖓᓄᑦ. ᐃᓕᖅᑯᓯᒃᑯᑦ ᑲᔪᓯᑦᑎᐊᓂᖓᓄᑦ ᐸᕐᓇᒍᑏᑦ 

ᐃᒪᓐᓇᐅᓚᕆᑦᑎᑦᑎᒻᒪᑕ ᑕᒪᒃᑯᓂᖓ ᓱᕈᓯᓐᓂᒃ ᑲᓲᑎᓯᒪᐃᓐᓇᑦᑎᑕᐅᓪᓗᑎᒃ ᑭᖑᕐᖑᑎᔭᖏᓐᓄᑦ, ᐱᔭᐅᑎᑦᑎᓪᓗᑎᒃ 

ᐱᒋᐊᕕᔅᓴᖃᑎᑕᐅᓂᖏᓐᓂᒃ ᐃᓕᓐᓂᐊᓂᒻᒥᒃ ᐱᖅᑯᓯᖏᑎᒍ ᐱᓕᕆᑦᑎᐊᕈᓐᓇᓂᐅᔪᓂᒃ, ᐅᖃᓪᓚᒍᓐᓇᓪᓗᑎᒃ ᐅᖃᓪᓚᒍᓯᖏᓐᓂᒃ, 

ᐊᒻᒪᓗ ᐋᖅᑭᐅᒪᑎᑦᑎᓗᑎᒃ ᐃᓚᖃᓐᓂᒻᒥᓐᓂᒃ ᐃᓚᖏᓐᓂᒃ ᐊᒻᒪᓗ ᓄᓇᓕᖏᓐᓂᒃ. 

2. ᐳᓴᓐᑎᖏᑦ ᐱᓯᒪᒃᓯᔨᐅᕙᑦᑐᑦ ᐱᖃᑦᑕᑦᑐᑦ ᐃᓕᖅᑯᓯᒃᑯᑦ ᐱᓕᕆᑦᑎᐊᕈᓐᓇᓐᓂᒻᒥᒃ ᐱᓕᒻᒪᔅᓴᓂᒻᒥᒃ: 

o ᑭᓱᓂᒃ ᖃᐅᔨᓴᔅᓯᓲᖑᒪᖔᑕ: ᖃᐅᔨᒪᒋᐊᔅᓯᓲᖑᓪᓗᓂ ᐃᓚᖓᓂᒃ ᓯᓚᑖᓂᖓᔅᓯᒪᔪᓂᒃ ᓄᓇᓕᖃᑯᐅᔪᑉ ᐱᓯᒪᔅᓯᔨᐅᔪᓂᒃ ᑕᐃᒃᑯᓂᖓ 

ᐱᔭᕆᔅᓯᓯᒪᔪᓂᒃ ᐊᔪᕈᓐᓃᔅᓴᓂᒻᒥᒃ ᐃᓄᐃᑦ ᐃᓅᖃᑎᒋᓐᓂᒻᒧᑦ ᐊᓐᓂᓐᓇᑦᑐᓂᒃ, ᐅᖃᓪᓚᒍᓯᓐᓂᒃ, ᐊᒻᒪᓗ ᐱᖅᑯᓯᓐᓂᒃ. 

o ᑐᕌᒐᖅ: ᐱᕙᓪᓕᐊᑦᑎᐊᓐᓂᖅ ᐱᕙᓪᓕᐊᑦᑎᐊᓐᓂᒻᒥ ᖃᓄᑎᒋᐅᓂᖏᓐᓂ ᐱᓯᒪᔅᓯᔨᐅᕙᑦᑐᑦ ᐊᔪᕈᓐᓃᔅᓴᑎᑕᐅᓂᖏᓐᓂᒃ. 

o ᓱᒻᒪᑦ ᑖᓐᓇ ᓱᖁᑕᐅᒻᒪᖔᑦ: ᐱᓯᒪᔅᓯᔨᐅᕙᑦᑐᑦ ᓯᓚᑖᓂᑦᑐᑦ ᓄᓇᕗᑉ ᑐᑭᓯᐋᓗᐋᓱᖑᖏᒻᒪᑕ ᐃᓄᐃᑦ ᐃᓅᖃᑎᒌᓐᓂᒻᒧᑦ 

ᐊᓐᓂᓐᓇᑦᑐᖁᑎᖏᓐᓂᒃ, ᐊᑐᑦᑕᐅᑎᑦᑎᔪᓂᒃ ᐱᓯᒪᔅᓯᓂᒻᒥᒃ ᐃᑉᐱᓇᑦᑐᓂᒃ ᖃᐅᔨᒪᓇᓗᐊᖏᑦᑐᒥᒃ ᐊᒻᒪᓗ ᐊᔾᔨᐅᙱᑎᑕᐅᓂᒻᒥᒃ. 

ᐱᓕᕆᔾᔪᑎᖃᓕᑦᑎᑕᐅᑎᓪᓗᒋᑦ ᑕᒪᒃᑯᐊ ᐱᓯᒪᔅᓯᔨᐅᕙᑦᑐᑦ ᐱᓕᕆᒋᐊᕕᔅᓴᖃᓕᑦᑎᑕᐅᓗᑎᒃ ᐃᓕᖅᑯᓯᒃᑯᑦ ᐱᓕᕆᑦᑎᐊᕈᓐᓇᓐᓂᒻᒥᒃ 

ᐊᔪᕈᓐᓃᔅᓴᑎᑕᐅᓗᑎᒃ, ᐃᓄᓕᕆᔨᒃᑯᑦ ᐃᒪᓐᓇᐅᓚᕆᐅᑎᑦᑎᒐᓱᐊᒻᒪᑕ ᑕᐃᒃᑯᐊ ᓱᕈᓯᑦ ᖃᐅᔨᖁᓪᓗᒋᑦ ᐱᓯᒪᔭᐅᓂᒻᒥ ᓇᔪᑦᑕᐅᔪᓂᒃ 

ᑕᐃᒃᑯᓂᖓ ᓴᖅᑭᔮᑦᑎᑦᑎᔪᓂᒃ ᑖᒃᑯᐊ ᐃᓕᖅᑯᓯᖃᕕᒋᔭᖏᓐᓂᒃ ᐊᒻᒪᓗ ᓯᕗᓪᓕᐅᑎᒋᐊᖃᓕᑦᑎᓪᓗᒋᑦ ᖃᓄᐃᖏᑦᑎᐊᓂᕆᔭᖏᑦ.   

   ᖃᐅᔨᒪᒋᐋᔅᓯᒍᑎᑦ ᐊᑑᑎᖃᓐᓂᑉᐹᓂᒃ ᓇᓗᓇᐃᔅᓯᒍᑎᓂᒃ  

ᐱᔭᕇᒃᓯᒍᑎᒋᔭᐅᖁᓪᓗᒍ ᐊᒻᒪᓗ ᖃᐅᔨᒪᒋᐊᑕᐅᖁᓪᓗᒍ ᐱᕙᓪᓕᐊᑦᑎᐊᓂᖓᑕ ᐱᔭᕇᑦᑕᐅᒍᑎᖓ 6, ᒪᑯᐊ ᐱᓕᕆᔾᔪᑏᑦ ᐋᖅᑭᔅᓱᑦᑕᐅᕙᓪᓕᐊᒻᒪᑕ: 

1. ᐃᓕᖅᑯᓯᒃᑯᑦ ᑲᔪᓯᑦᑎᐊᓂᒻᒧᑦ ᐸᕐᓇᒍᑎ ᖃᐅᔨᒪᒋᐊᔅᓯᓂᒻᒧᑦ ᐱᓕᕆᔾᔪᑎ: 

o ᐱᔾᔪᑎᒋᔭᖓ: ᐃᒪᓐᓇᐅᓚᕆᑦᑎᑦᑎᒐᓱᐊᒻᒪᑦ ᐃᓘᓐᓇᑎᒃ ᓱᕈᓯᑦ ᓯᓚᑖᓂᖓᔅᓯᒪᔪᓂ ᓄᓇᓕᖃᕕᐅᔪᓂ ᐱᓯᒪᔭᐅᔪᑦ ᐱᖃᒻᒪᑕ 
ᓈᒻᒪᑦᑎᔅᓯᒪᔪᓂᒃ ᐃᓕᖅᑯᓯᒃᑯᑦ ᑲᔪᓯᑦᑎᐊᓂᒻᒧᑦ ᐸᕐᓇᒍᑎᒥᒃ ᖃᐅᔨᒪᔭᐅᒋᐊᖏᓐᓇᖃᑦᑕᑦᑐᒥᒃ ᐊᒻᒪᓗ ᓄᑖᕈᕆᐊᑦᑕᐅᖃᑦᑕᓪᓗᑎᒃ. 

o ᐱᓕᕆᔾᔪᑎᒋᔭᐅᓲᖑᓂᖓ: 

• ᖃᐅᔨᒪᒋᐊᔅᓯᓲᖑᓪᓗᓂ ᓴᓇᔭᐅᓂᖓᓂᒃ, ᐊᖏᑦᑕᐅᓂᖓᓂᒃ, ᐊᒻᒪᓗ ᐊᑐᓕᑦᑎᑕᐅᓂᖓᓂᒃ ᑲᔪᓯᑦᑎᐊᓂᖏᑕ 

ᐸᕐᓇᒍᑎᖏᓐᓂᒃ. 

• ᐅᓂᒃᑳᔅᓯᒪᔪᑦ ᐃᓚᒌᓂᒃ ᐊᒻᒪᓗ ᓄᓇᓕᒻᒥᒃ ᐱᓕᕆᖃᑎᖃᓐᓂᒻᒧᑦ ᐱᓕᕆᓂᐅᔪᓂᒃ ᑐᕌᖓᔪᓂᒃ ᐸᕐᓇᓐᓂᒻᒧᑦ. 

• ᐱᔭᐅᑎᑦᑎᓲᖑᓪᓗᓂ ᖃᐅᔨᑎᑦᑎᔾᔪᑎᓂᒃ ᐸᕐᓇᓂᑦ ᕿᒥᕐᕈᔭᐅᓂᖏᓐᓂᒃ ᐊᒻᒪᓗ ᓄᑖᕈᕆᐊᑦᑕᐅᒍᑎᖏᓐᓂᒃ. 

2. ᐱᓯᒪᔅᓯᔨᐅᕙᑦᑐᓂᒃ ᐊᔪᕈᓐᓃᔅᓴᑎᑦᑎᓂᒻᒥᒃ ᐊᐅᓚᑦᑎᓂᒻᒧᑦ ᐋᖅᑭᔅᓱᔅᓯᒪᕕᐅᔪᖅ: 

o ᐱᔾᔪᑎᒋᔭᖓ: ᖃᐅᔨᒪᒋᐊᔅᓯᓲᖑᓪᓗᓂ ᐃᓕᖅᑯᓯᒃᑯᑦ ᐱᓕᕆᑦᑎᐊᕈᓐᓇᓐᓂᒻᒥᒃ ᐊᔪᕈᓐᓃᔅᓴᓂᒻᒥ ᐱᓕᕆᖃᑕᐅᓂᒻᒥᒃ ᐊᒻᒪᓗ 
ᐱᔭᕇᔅᓯᓕᐅᔪᓂᒃ ᖃᓄᑎᒋᐅᓂᖏᓐᓂᒃ ᑕᐃᒃᑯᓇᓂ ᓯᓚᑖᓂᖓᒡᓯᒪᔪᓂᒃ ᓄᓇᓕᖃᕕᐅᔪᑉ ᐱᓯᒪᔅᓯᔨᐅᕙᑦᑐᓂᒃ. 

o ᐱᓕᕆᔾᔪᑎᒋᔭᐅᓲᖑᓂᖓ: 

• ᖃᐅᔨᒪᒋᐊᔅᓯᓲᖑᓪᓗᓂ ᐱᓯᒪᔅᓯᔨᐅᕙᑦᑐᓂᒃ ᐊᑎᓕᐅᔅᓯᒪᔪᓂᒃ ᐊᒻᒪᓗ ᐱᕙᓪᓕᐊᑦᑎᐊᓂᖏᓐᓂᒃ ᐊᔪᕈᓐᓃᔅᓴᓂᒃᑯᑦ 

ᐃᓕᓐᓂᐊᕈᑎᑎᒍ. 

• ᓄᐊᑦᑎᓲᖑᓪᓗᓂ ᑭᐅᔾᔪᑎᓂᒃ ᐊᑑᑎᓕᓐᓂ ᐊᒻᒪᓗ ᐊᑦᑐᐃᓂᖏᓐᓂᒃ ᐊᔪᕈᓐᓃᔅᓴᑎᑦᑎᓂᐅᑉ. 

• ᐋᖅᑭᔅᓱᐃᓲᖑᓪᓗᓂ ᐅᓂᒃᑳᔅᓯᒪᔪᓂᒃ ᓇᓗᓇᐃᑦᑕᐅᖁᓪᓗᒋᑦ ᐊᕕᒃᑐᑦᓯᒪᓂᐅᔪᑦ ᐅᕝᕙᓘᓐᓃᑦ ᐱᓯᒪᔅᓯᕕᐅᕙᑦᑐᑦ 

ᐱᒋᐊᖃᓂᖏᓐᓂᒃ ᐃᓚᒃᑲᓐᓂᖏᓐᓂᒃ ᐃᑲᔪᑦᑕᐅᒍᑎᓂᒃ. 

3. ᓱᕈᓯᐅᑉ ᖃᓄᐃᖏᑦᑎᐊᓂᖓᓂᒃ ᖃᐅᔨᒪᒋᐊᔅᓯᓂᒻᒧᑦ ᐱᓕᕆᔾᔪᑎ: 

o ᐱᔾᔪᑎᒋᔭᖓ: ᖃᐅᔨᒪᒋᐊᔅᓯᓲᖑᓪᓗᓂ ᐃᓘᓐᓇᓕᒫᖓᓂᒃ ᖃᓄᐃᖏᑦᑎᐊᓂᖓᓂᒃ ᓱᕈᓯᐅᑉ ᓯᓚᑖᓂᖔᔅᓯᒪᔫᑉ ᓄᓇᓕᖃᕕᐅᔪᑉ, 
ᐃᒪᓐᓇᐅᓚᕆᖁᓪᓗᒍ ᐱᓯᒪᔭᐅᓂᖓ ᐋᖅᑭᒍᑎᓯᒪᑦᑎᐋᖁᓪᓗᒍ ᐃᓄᐃᑦ ᐃᓅᖃᑎᒋᓐᓂᒻᒧᑦ ᐊᓐᓂᓐᓇᑦᑐᖁᑎᖓᓄᑦ ᐊᒻᒪᓗ ᓈᒻᒪᓪᓗᓂ 
ᐱᒻᒪᕆᐅᓛᒥᒃ ᐱᒋᐊᖃᑦᑕᖏᓐᓄᑦ. 

o ᐱᓕᕆᔾᔪᑎᒋᔭᐅᓲᖑᓂᖓ: 

• ᖃᐅᔨᒪᒋᐊᔅᓯᓲᖑᓪᓗᓂ ᐱᔭᕇᑦᑕᐅᒍᑎᖏᓐᓂᒃ ᓲᕐᓗ ᒪᑯᓂᖓ ᐃᓕᓐᓂᐊᓂᒻᒥ ᐱᓕᕆᓂᕆᖃᑦᑕᑦᑕᖏᓐᓂᒃ, ᐃᓱᒪᒥᒎᓂᖓᓂᒃ, 

ᐊᒻᒪᓗ ᐃᑉᐱᒍᓱᓂᖓᑕ ᐊᓯᕈᑦᑕᖏᓐᓂᖓᓂᒃ. 

• ᓄᐊᑦᑎᓲᖑᓪᓗᓂ ᑭᐅᔾᔪᑎᖏᓐᓂᒃ ᓱᕈᓯᐅᑉ, ᐃᓚᒌᑦ, ᐊᒻᒪᓗ ᐱᓯᒪᔅᓯᔨᐅᕙᑦᑐᓂᒃ ᐱᓯᒪᑎᑕᐅᓂᖏᓐᓂ ᐊᑐᖃᑦᑕᑦᑕᖏᓐᓂ. 

 
  ᐱᕙᓪᓕᐊᓂᕆᔭᐅᔪᖅ ᐅᓪᓗᒥᒧᑦ  

 

• ᐃᓕᖅᑯᓯᐅᑉ ᑲᔪᓯᑦᑎᐊᓂᖓᑕ ᐋᖅᑭᔅᓱᔅᓯᒪᕕᖓ: ᐱᐅᓂᖓ ᐱᐅᓂᔅᓴᐅᓕᑦᑎᑦᑎᓂᒻᒧᑦ ᐋᖅᑭᔅᓱᔅᓯᒪᕕᐅᔪᖅ ᐋᖅᑭᔅᓱᑦᑕᐅᓯᒪᓕᒻᒪᑦ 

ᒪᓕᑦᑎᑦᑎᒍᑕᐅᖁᓪᓗᒍ ᓴᓇᔭᐅᓂᖓᓂᒃ ᐃᒻᒥᒃᑰᖓᓕᑦᑎᑕᐅᓂᖓᓂᒃ ᐃᓕᖅᑯᓯᒃᑯᑦ ᑲᔪᓯᑦᑎᐊᓂᒻᒧᑦ ᐸᕐᓇᒍᑏᑦ ᓱᕈᓯᓐᓄᑦ ᓯᓚᑖᓂᖓᔅᓯᒪᔪᓂᒃ 

ᓄᓇᓕᖃᕕᐅᔪᑉ ᐱᓯᒪᔭᐅᑎᑕᐅᔪᓂᒃ. ᑭᐅᓵᓕᒍᑎᒋᔭᐅᔪᑦ ᓄᓇᓕᓐᓂᒃ ᐊᐱᔅᓱᕈᑎᒋᔭᐅᔪᓂᒃ ᐃᓚᓕᐅᑎᔭᐅᓯᒪᓕᒻᒪᑕ ᑖᔅᓱᒧᖓ ᐋᖅᑭᔅᓱᔅᓯᒪᓂᒻᒧᑦ. 

• ᐱᓯᒪᒃᓯᖃᑦᑐᓐᓂᒻᒥᒃ ᐊᔪᕈᓐᓃᖅᓴᑎᑦᑎᓂᕐᒥᒃ ᐱᕙᓪᓕᐋᑎᑦᑎᓂᖅ: ᐱᑐᐃᓐᓇᐅᖏᑦᑐᓕᐊᕆᓯᒪᔪᖅ ᐊᔪᕈᓐᓃᔅᓴᑎᑦᑎᓂᒻᒧᑦ ᐱᓕᕆᔾᔪᑎ 

ᓴᓇᓯᒪᓂᓕᐅᑦᑕᐅᕙᓪᓕᐋᓕᒻᒪᑦ ᐱᔨᔅᓯᕈᑎᒋᔭᐅᖁᓪᓗᒍ ᐊᒻᒪᓗ ᐱᓯᒪᔅᓯᔨᐅᕙᑦᑐᑦ ᑕᐃᒃᑯᐊ ᐱᒻᒪᕆᐅᒍᓐᓇᑦᑐᑦ ᐊᔪᕈᓐᓃᔅᓴᑎᑦᑎᓂᒻᒥᒃ 

ᐱᒋᐋᕝᕕᔅᓴᖃᑦᑎᑦᑎᓗᑎᒃ ᓯᓚᑖᓂᑦᑐᓂᒃ ᓄᓇᓕᖃᕕᐅᔪᑉ ᐱᓯᕙᔅᓯᕙᑦᑐᓂᒃ – ᑖᓐᓇ ᐊᔪᕈᓐᓃᔅᓴᑎᑦᑎᓂᖅ ᐱᓕᕆᐊᖃᓪᓗᐊᑕᓐᓂᐊᒻᒪᑦ ᐃᓄᐃᑦ 

ᐃᓕᖅᑯᓯᖏᑎᒍ ᐱᓕᕆᔾᔪᓯᓐᓂᒃ, ᐅᖃᓪᓚᒍᓯᒻᒥᒃ, ᐊᒻᒪᓗ ᐱᓕᕆᒋᐊᓂᐅᔪᓂᒃ ᐃᓚᒌᓂᒃ ᐊᒻᒪᓗ ᓄᓇᓕᐅᑉ ᖃᓄᐃᖏᑦᑎᐊᓂᖓᓂᒃ. 

• ᐱᖓᔪᒋᔭᐅᔪᒥᒃ ᐱᓕᕆᖃᑎᒋᔭᐅᔪᒥᒃ ᕿᒥᕐᕈᓃᑦ ᐃᓘᓐᓇᓕᒫᖏᓐᓂᒃ ᓯᓚᑖᓂᑦᑐᓂᒃ ᓄᓇᓕᖃᕕᐅᔪᑉ ᐱᓯᒪᔅᓯᕕᐅᕙᒃᑐᑦ ᐊᒻᒪᓗ ᐱᓯᒪᔅᓯᓗᑎᒃ 

ᐱᓯᒪᔅᓯᑎᑕᐅᕙᑦᑐᑦ ᐱᒋᐊᑦᑎᑕᐅᓯᒪᓂᖏᑦ ᐊᒻᒪᓗ ᐱᕙᓪᓕᐋᑦᑎᐊᓂᖏᑦ. 

• ᑐᔅᓯᕋᐅᑎ ᑐᔅᓯᕋᖁᔨᓗᓂ ᑕᒪᒃᑯᓂᖓ ᓯᓚᑖᓂᑦᑐᓂᒃ ᓄᓇᓕᖃᕕᐅᔪᑉ ᐱᓯᒪᔅᓯᓂᒻᒥᒃ ᒫᓐᓇ ᐱᖃᓯᐅᔾᔨᓕᒻᒪᑕ 

ᐱᓕᕆᒍᓐᓇᐅᑎᖃᕆᐋᖃᑦᑎᑦᑎᓕᑦᑐᑎᒃ ᐱᔪᓐᓇᓂᖃᕕᐅᔪᓂᒃ ᓱᕈᓯᓐᓄᑦ ᐊᒻᒪᓗ ᐃᓚᒌᓄᑦ ᐱᔨᔅᓯᕈᑎᑦ ᐱᓕᕆᕕᖓᓄᑦ. 

• ᓴᙱᓂᔅᓴᐅᓕᑦᑎᑕᐅᓗᓂ ᐃᑲᔪᑦᑕᐅᕙᒃᑐᓂᒃ ᑐᓴᐅᒪᒃᑲᐃᔨ ᐊᐅᓚᑦᑎᔨᐅᓂᒻᒥᒃ (CLO) ᐱᓕᕆᔾᔪᑎ ᐱᓕᕆᒍᓐᓇᓐᓂᖅ ᖃᐅᔾᔩᑦᑐᖃᓂᒃᑯᑦ, 

ᐊᔪᕈᓐᓃᔅᓴᑎᑦᑎᓂᒃᑯᑦ, ᐊᒻᒪᓗ ᐊᐅᓚᑦᑎᓂ ᐃᑲᔪᕈᑎ, ᐃᓚᓐᓇᐅᓚᕆ ᐊᓯᕈᑦᑕᖏᓪᓗᓂ, ᐃᓕᖅᑯᓯ ᑲᓱᔅᓯᒪ ᓱᕈᓯᓐᓄ ᓯᓚᑖᓂ ᓄᓇᓕᐅᖃᕕᐅᔪᑉ. 

• ᓄᑖᖅ ᐱᓕᕆᔾᔪᑕᐅᓪᓗᐊᑕᓱᖅ ᓱᕈᓯᓐᓂᒃ ᐊᒻᒪᓗ ᒪᒃᑯᑦᑐᓂᒃ ᓯᓚᑖᓂᖓᔅᓯᒪᔪᓂᒃ ᓄᓇᓕᖃᕕᐅᔪᑉ ᐱᑐᐃᓐᓇᐅᖏᑦᑐᓕᕆᒍᑎᑦ ᐱᔨᔅᓯᕈᑏᑦ, 

ᐃᓚᒋᔭᐅᓪᓗᑎᒃ ᐱᓕᕆᔾᔪᑕᐅᓪᓗᐊᑕᓱᑦ ᑐᐊᕕᓐᓇᔅᓯᔪᖃᑦᑎᓪᓗᒍ ᐱᓯᒪᔭᐅᑎᑦᑎᕕᐅᔪᓄᑦ ᓯᓚᑖᓂᖓᔅᓯᒪᔪᓂᒃ ᓄᓇᓕᖃᕕᐅᔪᑉ (OOT) 

ᐱᑐᐃᓐᓇᐅᖏᑦᑐᓕᕆᒍᑎᑦ ᐱᔨᔅᓯᕈᑏᑦ, ᐊᑐᓕᑦᑎᑕᐅᓚᐅᒻᒪᑦ ᔫᓂ 2024−ᒥ.  

ᐱᔭᕇᔅᓯᒍᑎ 7: ᓱᕈᓰᑦ, ᒪᒃᑯᑦᑐᑦ, ᐊᒻᒪᓗ ᐃᓚᒌᑦ ᐱᐅᓂᔅᓴᒥᒃ 

ᐱᒍᓐᓴᔅᓯᑎᑕᐅᓯᒪᓕᒻᒪᑕ ᐃᓕᖅᑯᓯᒃᑯᑦ ᐊᑑᑎᓕᓐᓂᒃ 

ᐱᓂᓪᓗᑦᑕᐃᓕᒪᑎᑦᑎᓂᒻᒥᒃ ᐊᒻᒪᓗ ᓄᖃᑦᑎᑦᑎᓂᒻᒧᑦ ᐱᓕᕆᒍᑎᑦ 

ᐊᑐᑦᑕᐅᑎᑦᑎᔪᓂᒃ ᐃᓄᐃᑦ ᐃᓅᖃᑎᒋᓂᒻᒧᑦ 

ᐊᓐᓂᓐᓇᑦᑐᖁᑎᓂᒃ. 

  ᐱᓕᕆᐊᕆᔭᐅᒍᒪᔪᖅ  

ᐱᒍᓐᓇᑦᑎᑕᐅᓂᖅ ᐱᓂᓪᓗᑕᐅᒌᒃᑯᑎᒧᑦ ᐱᓕᕆᔾᔪᑎᑦ ᐃᑉᐱᒋᔭᐅᑦᑎᐊᕆᐊᖃᒻᒪᑕ ᐃᑲᔪᑦᑕᐅᖁᓪᓗᒋᑦ ᐃᓚᒌᑦ ᐱᖏᓐᓇᐃᔅᓯᓂᒻᒥ, 

ᐃᒪᓐᓇᐅᖏᖔᓪᓗᓂ ᐱᓕᕆᒋᐊᓕᕈᑎᖃᓂᒻᒦᙱᖔᓪᓗᓂ, ᐱᓕᕆᓂᒻᒥ. ᐃᓄᐃᑦ ᐃᓚᒌᓄᑦ, ᑕᒪᒃᑯᐊ ᐱᓕᕆᔾᔪᑎᑦ ᒪᙳᖃᕆᐊᖃᒻᒪᑕ ᐃᓄᐃᑦ 

ᐃᓅᖃᑎᒋᓐᓂᒻᒧᑦ ᐱᕕᐊᓐᓇᑦᑐᖁᑎᖏᓐᓂᒃ ᐊᒻᒪᓗ ᐱᓕᕆᐊᖃᓪᓗᑎᒃ ᐱᓕᕆᐊᕆᒐᓱᒋᐋᓕᓐᓂᒃ ᐱᓯᒪᔅᓯᓂᒻᒥ ᐊᖅᑭᒍᑎᓯᒪᓗᑎᒃ, ᐃᓚᒌᓐᓂ, ᐊᒻᒪᓗ 

ᑕᒪᐃᑎᒍᑦ ᖃᓄᐃᖏᑦᑎᐊᓐᓂᒻᒥ. ᑖᓐᓇ ᐱᔭᕇᑦᑕᐅᒍᑎᖓ ᐊᖏᓪᓕᒋᐋᑦᑎᑦᑎᓂᐊᒻᒪᑦ ᐃᓕᖅᑯᓯᒃᑯᑦ ᐋᖅᑭᒍᑎᓯᒪᓂᒻᒥᒃ ᐱᓂᓪᓗᑦᑕᐅᒌᒃᑯᑎᒥᒃ ᐊᒻᒪᓗ 

ᓄᖅᑲᑦᑎᑦᑎᓵᓕᓂᒻᒥᒃ ᐱᓕᕆᔪᑏᑦ ᑕᐃᒃᑯᓂᖓ ᐱᓕᕆᐋᖃᑦᑐᓂᒃ ᐃᓚᒌᓂᒃ ᐱᓕᕆᐊᕆᒐᓱᒋᐋᓕᓐᓂᒃ ᓯᕗᓂᖓᒍᑦ ᐊᒃᓱᕈᓐᓇᔅᓯᓗᐋᓚᐅᖏᓐᓂᖏᓐᓂ, 

ᒥᑭᓂᔅᓴᐅᓕᑦᑎᑦᑎᒻᒪᑕ ᐱᔭᐅᒋᐋᖃᓐᓂᖏᓐᓂᒃ ᓱᕈᓯᖅ ᖃᓄᐃᖏᑦᑎᐊᖁᓪᓗᒍ ᓄᖃᑦᑎᑦᑎᒋᐊᖃᓂᐅᔪᓂᒃ ᐊᒻᒪᓗ ᓴᙱᓂᔅᓴᐅᓕᑦᑎᑕᐅᓗᓂ ᐃᓚᒌᑦ 

ᐊᓯᕈᑦᑕᖏᓐᓂᖅ. 

 

ᑖᓐᓇ ᐱᔭᕇᑦᑕᐅᒍᑎᖓ ᐋᖅᑭᒍᑎᒻᒪᑦ ᒪᑯᓄᖓ ᐱᒻᒪᕆᐊᓗᓐᓄᑦ ᓯᕗᓪᓕᐅᑎᒋᐋᓕᓐᓄᑦ: 

• ᐱᐅᓯᑎᑦᓯᒋᐊᕐᓂᖅ ᐃᓕᖅᑯᓯᕆᔭᓄᑦ ᐊᑑᑎᖃᕐᓂᕐᓴᓂᒃ ᐊᒻᒪ ᓄᓇᓕᓐᓅᖓᓂᕐᓴᓂᒃ ᐃᓚᒌᑦ ᖃᓄᐃᖏᑦᓯᐊᕆᐊᖃᕐᓂᖏᓐᓄᑦ ᐱᓕᕆᐊᑦᓴᓂᒃ ᐊᒻᒪ 

ᐱᔨᑦᓯᕋᐅᑎᓂᒃ 

• ᐱᐅᓯᑎᑦᓯᒋᐊᕐᓂᖅ ᐱᓕᕆᐊᖑᕙᑦᑐᓂᒃ ᐊᐅᓚᑦᓯᔾᔪᑎᖏᓐᓂᑦ, ᐱᕙᓪᓕᐅᑎᔾᔪᑎᖏᓐᓂᒃ ᐊᒻᒪ ᑲᑐᔾᔨᖃᑎᒌᒍᑎᓂᒃ 

 

 

  ᐊᑑᑎᖃᓐᓂᑉᐹᑦ ᐱᔭᕇᔅᓯᓂᒻᒥᒃ ᖃᐅᔨᑎᑦᑎᒍᑏᑦ  
 

1. ᐅᓄᓐᓂᖏᑦ ᐃᓚᒌᑦᑐᑦ ᐱᖃᑦᑕᑦᑐᑦ ᐱᓂᓪᓗᑦᑕᐅᒌᑯᑎ ᐱᓕᕆᔾᔪᑎᓂᒃ ᐊᕐᕌᒍᑕᒪᑦ: 

o ᑭᓱᓂᒃ ᖃᐅᔨᓴᔅᓯᓲᖑᒪᖔᑕ: ᖃᐅᔨᒪᒋᐊᔅᓯᓲᖑᓪᓗᓂ ᐅᓄᓐᓂᖏᓐᓂᒃ ᐃᓚᒌᒃᑐᑦ ᐱᓕᕆᖃᑎᒋᔭᐅᔪᓂᒃ ᐱᓂᓪᓗᑦᑕᐅᒌᑯᑎ 

ᐱᔨᔅᓯᕈᑎᓂᒃ, ᓲᕐᓗ ᒪᑯᓂᖓ ᕿᑐᙵᖃᑦᑎᐅᓂᒻᒧᑦ ᐱᓕᕆᔾᔪᑎᓂᒃ, ᐅᖃᐅᔪᐃᓂᓐᓂᒃ, ᐅᕝᕙᓘᓐᓃᑦ ᓄᓇᓕᒻᒧᑦ ᓯᕗᓕᑦᑕᐅᓗᓂ 

ᐱᒋᐊᒃᑎᑦᑎᒍᑎᓄᑦ. 

o ᑐᕌᒐᖅ: ᐱᐅᓇᑦᑐᖅ ᐱᕙᓪᓕᐊᑦᑎᐊᓐᓂᖓ ᖃᓄᑎᒋᐅᓂᖓᓂ ᐃᓚᒌᑦ ᐱᖃᑦᑕᓐᓂᖏᓐᓂᒃ ᐱᓂᓪᓗᑦᑕᐅᒌᑯᑎ ᐱᓕᕆᔾᔪᑎᓂᒃ. 

o ᓱᒻᒪᑦ ᑖᓐᓇ ᓱᖁᑕᐅᒻᒪᖔᑦ: ᐱᓂᓪᓗᑦᑕᐅᒌᑯᑎ ᐱᓕᕆᔾᔪᑎᑦ ᒥᑭᓂᔅᓴᐅᓕᑦᑎᑦᑎᓲᖑᒻᒪᑕ ᐱᔭᐅᒋᐊᖃᓐᓂᖏᓐᓂᒃ 

ᑐᐊᕕᓐᓇᔅᓯᔪᖃᑦᑎᓪᓗᒍ ᐱᓂᓪᓗᑦᑕᐅᒌᑯᑎᓂᒃ, ᐃᑲᔪᓪᓗᑎᒃ ᐃᓚᒌᒃᑐᓂᒃ ᐱᓕᕆᖁᓪᓗᒋᑦ ᐱᓕᕆᐊᕆᒐᓱᒋᐋᓕᓐᓂᒃ ᓯᕗᓂᖓᒍᑦ 

ᑎᑭᐅᑎᓚᐅᖏᓐᓂᖏᓐᓂᒃ ᐊᒃᓱᕈᓐᓇᔅᓯᓗᐋᓂᖓᓄᑦ. ᐃᓄᐃᑦ ᐃᓚᒌᒃᑐᓄᑦ, ᐃᓕᖅᑯᓯᒃᑯᑦ ᐋᖅᑭᒍᑎᓯᒪᔪᖅ ᐱᓂᓪᓗᑦᑕᐅᒌᑯᑎᓄᑦ 

ᐱᓕᕆᔾᔪᑎᓄᑦ ᐃᑲᔪᑐᐃᓐᓇᖏᒻᒪᑦ ᑕᕝᕙᑦᑕᐅᑎᒋ ᐱᔭᐅᒋᐋᓗᓐᓂᒃ ᑭᓯᐊᓂᑦᑕᐅᖅ ᓴᙱᓂᔅᓴᐅᓕᑦᑎᑦᑎᓲᖑᒻᒪᑦ ᐃᓚᒌᑦᑎᐊᓂᒻᒥᒃ, 

ᐱᐅᓂᔅᓴᓕᑦᑎᑦᑎᓪᓗᓂ ᕿᑐᙵᖃᑦᑎᐅᓂᒻᒧᑦ ᖁᓚᖏᑦᑎᐊᓂᒻᒥᒃ, ᐊᒻᒪᓗ ᓴᙱᓂᔅᓴᐅᓕᑦᑎᑦᑎᓲᖑᓪᓗᓂ ᐱᖅᑯᓯᒃᑯᑦ 

ᐸᖅᑭᔅᓯᓂᕆᔭᐅᓲᓂᒃ. 

 

2. ᒥᑭᓂᔅᓴᐅᓕᑦᑎᑦᑎᓂᖅ ᐊᔅᓱᕈᐋᓚᓗᐊᓐᓂᒻᒥ ᓄᖃᑦᑎᑦᑎᓂᐅᔪᓂᒃ: 

o ᑭᓱᓂᒃ ᖃᐅᔨᓴᔅᓯᓲᖑᒪᖔᑕ: ᖃᐅᔨᒪᒋᐊᔅᓯᓲᖑᓪᓗᓂ ᖃᓄᑎᒋᐅᓂᖓᓂᒃ ᓱᕈᓯᐅᑉ ᖃᓄᐃᖏᑦᑎᐊᓂᖓᓂᒃ ᐊᔅᓱᕈᐊᓚᓗᐊᓂᒻᒥᒃ 

ᓄᖃᒃᑎᑦᑎᓂᐅᔪᓂᒃ, ᓲᕐᓗ ᒪᑯᓇᓂ ᑐᐊᕕᓐᓇᔅᓯᔪᖃᑦᑎᓪᓗᒍ ᐱᖅᑕᐅᔪᓂᒃ ᐅᕝᕙᓘᓐᓃᑦ ᓴᐳᑎᔭᐅᓯᒪᖁᓪᓗᖏᑦ 

ᐱᓯᒪᔭᐅᓕᑦᑎᑦᑎᓂᐅᔪᓂ, ᐱᔭᐅᒍᓐᓇᔅᓯᖁᓪᓗᒋᑦ ᐊᑦᑐᑦᑕᐅᓯᒪᓂᒻᒧᑦ ᓄᖃᑦᑎᑦᑎᓂᒻᒧᑦ ᐱᓕᕆᔾᔪᑎᓂᒃ. 

o ᑐᕌᒐᖅ: ᐱᐅᓇᑦᑐ ᒥᑭᓂᔅᓴᐅᓕᑦᑎᑦᑎᓂᖅ ᖃᓄᑎᒋᐅᓂᖓᓂᒃ ᐊᒃᓱᕈᐋᓚᓗᐊᖅᓯᒪᓂᒻᒧᑦ ᐱᓕᕆᒋᐊᓂᐅᔪᓂᒃ. 

o ᓱᒻᒪᑦ ᑖᓐᓇ ᓱᖁᑕᐅᒻᒪᖔᑦ: ᐊᖏᓂᔅᓴᕈᑦᑎᑕᐅᑎᓪᓗᒍ ᐱᒍᓐᓇᓐᓂᖅ ᑕᒪᒃᑯᓂᖓ ᐱᓕᕆᔾᔪᑎᓂᒃ, ᐃᓄᓕᕆᔨᒃᑯᑦ ᐱᓯᒪᔅᓯᒍᓐᓇᒻᒪᑕ 

ᐊᓯᕈᑦᑕᖏᓐᓂᒻᒥᒃ ᐃᓚᒌᓂ, ᒥᑭᓂᔅᓴᐅᓕᑦᑎᑕᐅᓗᓂ ᐊᒃᓱᕈᐊᓚᓂᖅ ᑕᐃᒪᐃᑎᑕᐅᔪᖅ ᐊᔅᓱᕈᓗᐋᓕᓐᓇᑦᑐᓄᑦ, ᐊᒻᒪᓗ 

ᐱᐅᓂᔅᓴᐅᓕᑦᑎᑕᐅᓗᑎᒃ ᐊᑯᓂ ᑕᐅᕗᖓᑐᖃᒃ ᐱᔭᕇᑦᑕᐅᒍᑎᖏᓐᓂᒃ ᓱᕈᓯᑦ. ᐊᖏᓂᔅᓯᐅᓪᓗᒋᑦ ᐊᑦᑐᐃᓂᖏᑦ ᑕᒪᒃᑯᐊ ᐱᓕᕆᔾᔪᑎᑦ 

ᑕᒪᒃᑯᐊ ᐱᓕᕆᔾᔪᑎᑦ ᑐᕌᒃᑕᐅᒐᓱᐋᓚᕆᑦᑎᑦᑎᓲᖑᓪᓗᓂ ᐊᑑᑎᖃᒃᑎᐊᑦᑐᒃᑯᑦ, ᐃᑲᔪᓪᓗᒋᑦ ᓄᓇᓖᑦ ᐊᒻᒪᓗ ᐃᓚᒌᑦ ᑕᐃᒃᑯᐊ 

ᐱᒋᐊᖃᓗᐋᙳᐊᓐᓂᖏᑦ ᑕᒪᒃᑯᓂᖓ.    

  ᐱᓕᕆᒋᐋᓐᓂᑦ ᐊᑑᑎᖃᓂᑉᐹᓂᒃ ᖃᐅᔨᑎᑦᑎᔾᔪᑎᓂᒃ  

ᖃᐅᔨᒪᒋᐋᑦᑕᐅᖁᓪᓗᒍ ᐱᕙᓪᓕᐊᑦᑎᐋᓂᖓ ᐊᒻᒪᓗ ᓵᑕᔅᓴᐅᓚᕆᖁᓪᓗᒋᑦ ᐱᔭᕇᑦᑕᐅᒍᑎᖓᓄᑦ ᓈᓴᐅᑎ 7−ᒥ, ᒪᑯᐊ ᐱᓕᕆᔾᔪᑏᑦ ᐱᕙᓪᓕᐊᑎᑕᐅᒻᒪᑕ: 

1. ᐱᓂᓪᓗᑦᑕᐅᒌᒃᑯᑎᒥᒃ ᐱᓕᕆᔾᔪᑎᐅᑉ ᖃᐅᔨᒪᒋᐊᔅᓯᒍᑎᖓ: 

o ᐱᔾᔪᑎᒋᔭᖓ: ᖃᐅᔨᒪᒋᐊᔅᓯᓲᖑᓪᓗᓂ ᐱᓕᕆᖃᑕᐅᔪᓂᒃ, ᐱᔨᔅᓯᕈᑎᑦ ᐊᑐᐃᓐᓇᐅᓂᖏᓐᓂᒃ, ᐊᒻᒪᓗ ᐱᓕᕆᓪᔪᑎᐅᑉ 

ᐊᑑᑎᖃᑦᑎᐊᓂᖓᓂᒃ ᓄᓇᕘᓕᒫᒥ. 

o ᐱᓕᕆᔾᔪᑎᒋᔭᐅᓲᖑᓂᖓ: 

• ᐅᓂᒃᑳᓯᒪᔪᓕᐅᓱᖑᓪᓗᓂ ᐃᓚᒌᑦ ᐱᓕᕆᖃᑎᒋᔭᐅᓂᖏᓐᓂᒃ ᐱᓕᕆᐋᒃᓴᓂ ᐊᒻᒪᓗ ᖃᐅᔨᒪᒋᐊᔅᓯᓲᖑᓪᓗᓂ 

ᐱᔭᕇᑦᑕᐅᒍᑎᖏᓐᓂᒃ ᐊᓂᒍᑉᐸᓪᓕᐊᔪᓂ ᐱᕕᖃᓂᐅᔪᓂ. 

• ᓇᓗᓇᐃᔅᓯᓲᖑᓪᓗᓂ ᐊᕕᑦᑐᔅᓯᒪᓃᑦ ᐱᒐᔅᓴᖃᓗᐋᖏᓐᓂᖏᓐᓂᒃ ᐅᕝᕙᓘᓐᓃᑦ ᐱᓕᕆᖃᑕᐅᓂᖏᑕ ᖃᓄᑎᒋᐅᓂᖏᓐᓂᒃ. 

• ᐱᔭᐅᑎᑦᑎᓲᖑᓪᓗᓂ ᖃᐅᔨᒪᔾᔪᑎᓂᒃ ᖃᐅᔨᒪᑎᑕᐅᖁᓪᓗᒋᑦ ᐱᓕᕆᒍᑎᔅᓴᐃᑦ ᓴᓂᕝᕙᑦᑕᐅᓂᖏᓐᓂᒃ ᐊᒻᒪᓗ ᐱᓕᕆᔾᔪᑎᑦ 

ᐊᖏᓪᓕᒋᐋᑦᑕᐅᓂᖏᓐᓂᒃ. 

2. ᐊᒃᓱᕈᓗᐋᓕᓐᓂᒻᒥᒃ ᓄᖃᑦᑎᑦᑎᓂᒻᒥᒃ ᖃᐅᔨᓴᔅᓯᒍᑎ: 

o ᐱᔾᔪᑎᒋᔭᖓ: ᖃᐅᔨᒪᒋᐋᔅᓯᓲᖑᓪᓗᓂ ᐊᒻᒪᓗ ᖃᐅᔨᓴᔅᓯᓲᖑᓪᓗᓂ ᐊᔅᓱᕈᓗᐋᓕᓐᓂᒻᒥᒃ ᓄᖃᑦᑎᑦᑎᓂᐅᔪᑦ ᖃᓄᑎᒋᐅᓂᖏᓐᓂᒃ ᒪᑯᓇᓂ 
ᒪᑐᕆᒃᔅ ᐱᓕᕆᐊᖑᔪᓂᒃ ᐊᐅᓚᑦᑎᓂᒻᒥᒃ ᐱᓕᕆᔾᔪᑎ ᖃᐅᔨᓴᔅᓯᒍᑎᒋᔭᐅᖁᓪᓗᒍ ᑲᔪᓯᑦᑎᐊᓂᖓᓂᒃ ᐱᓂᓪᓗᑦᑕᐅᑎᑦᑎᑕᐃᓕᒪᓂᒻᒧᑦ 
ᐱᓕᕆᔾᔪᑎᓂᒃ ᒥᑭᓂᔅᓴᐅᓕᑦᑎᑦᑎᓂᖓᓂᒃ ᑐᐊᕕᓐᓇᔅᓯᔪᓂᒃ. 

o ᐱᓕᕆᔾᔪᑎᒋᔭᐅᓲᖑᓂᖓ: 

• ᑲᑎᔅᓱᑦᑕᐅᓯᒪᔪᑦ ᖃᐅᔨᒪᔾᔪᑎᑦ ᖃᔅᓰᔅᓱᖃᑦᑕᓂᖏᓐᓂᒃ ᐊᒻᒪᓗ ᐱᒋᐊᑦᑎᑕᐅᖃᑦᑕᓂᖏᓐᓂᒃ ᐊᒃᓱᕈᓐᓇᓗᐊᓂᑦ 

ᓄᖃᒃᑎᑕᐅᓂᖏᓐᓂᒃ. 

• ᐱᔭᐅᑎᑦᑎᓲᖑᓪᓗᓂ ᑐᑭᓯᑦᑎᐊᓐᓂᒻᒥᒃ ᐱᓕᕆᔾᔪᑎᓕᐊᕆᓯᒪᔪᓅᖓᔪᒥᒃ ᐊᒃᓱᕈᓗᐋᓕᑦᑎᑦᑎᔪᓂᒃ ᐊᒃᓱᕈᓗᐋᓂᒻᒨᑦᑎᑦᑎᔪᓂᒃ. 

• ᐃᑲᔪᓲᖑᓪᓗᓂ ᓴᓇᓯᒪᓂᓕᐅᑦᑕᐅᓂᖓᓂ ᑐᕌᑦᑕᐅᒐᓱᐊᑐᑦ ᐱᓂᓪᓗᑦᑕᐅᑎᑦᑎᑕᐃᓕᒪᓂᒻᒥᒃ ᐱᓕᕆᒐᓱᐊᓂᕆᔭᐅᔪᓂᒃ 

ᑐᙵᕕᖃᓪᓗᑎᒃ ᓇᓗᓇᐃᑦᑕᐅᓯᒪᔪᓂᒃ ᖃᓄᐃᓕᕙᓪᓕᐋᓂᕆᔭᐅᔪᓂᒃ. 

3. ᓄᓇᓕᒃ ᐃᖅᑲᓇᐃᔭᖃᑎᔅᓴᔅᓯᐅᓂᒧᑦ ᖃᐅᔨᒪᒋᐊᔅᓯᔾᔪᑎᖃᕐᕕᒃ: 

o ᐱᔾᔪᑎᒋᔭᖓ: ᖃᐅᔨᒪᒋᐊᔅᓯᓲᖑᓪᓗᓂ ᑎᑭᑦᑎᓂᒻᒥᒃ ᐊᒻᒪᓗ ᐱᓕᕆᖃᑎᖃᓐᓂᒻᒥᒃ ᐃᑲᔪᕋᓱᐊᑦᑎᐅᑉ ᐱᓕᕆᒐᓱᐊᓂᖏᓐᓂᒃ 
ᑐᕌᑎᑕᐅᒐᓱᐊᑎᑐᓄᑦ ᐊᑐᑦᑕᐅᓂᔅᓴᐅᑎᑦᑎᓂᒻᒧᑦ ᐱᓂᓪᓗᑦᑕᐅᒌᑯᑎᑦ ᐱᓕᕆᔾᔪᑎᖏᓐᓄᑦ. 

o ᐱᓕᕆᔾᔪᑎᒋᔭᐅᓲᖑᓂᖓ: 

• ᖃᐅᔨᒪᒋᐊᔅᓯᓲᖑᓪᓗᓂ ᐅᓄᓐᓂᖏᓐᓂᒃ ᐃᓚᒌᑦᑐᓂᒃ ᐅᖃᕕᐅᓯᒪᔪᓂᒃ ᐊᒻᒪᓗ ᐱᓕᕆᖃᑎᒋᔭᐅᓯᒪᔪᓂᒃ ᓄᓇᓕᐅᑉ 
ᐃᑲᔪᕋᓱᐊᓂᖓᒍᑦ ᐊᔪᐃᓇᕈᑎᖏᑎᒍ. 

• ᖃᐅᔨᒪᒋᐊᔅᓯᓲᖑᓪᓗᓂ ᑭᐅᔾᔪᑎᒋᔭᖏᓐᓂᒃ ᐃᓚᒌᑦ ᐱᓕᕆᔾᔪᑎᓂ ᐱᒐᔅᓴᐅᓂᖏᓐᓂᒃ ᐊᒻᒪᓗ ᐊᑑᑎᖃᑦᑎᐊᓂᖏᓐᓂᒃ. 

 
  ᐱᕙᓪᓕᐊᓂᕆᔭᐅᔪᖅ ᐅᓪᓗᒥᒧᑦ  

 

• ᖃᓄᐃᓕᔭᐅᑎᑦᑎᑕᐃᓕᒪᓂᒻᒧᑦ ᐱᓕᕆᔾᔪᑎᐅᑉ ᐊᖏᓪᓕᒋᐊᑦᑕᐅᓂᖓ: ᐃᓄᓕᕆᔨᒃᑯᑦ ᐱᒋᐊᔅᓯᒪᓕᒻᒪᑕ ᓇᓗᓇᐃᔅᓯᕙᓪᓕᐋᓪᓗᑎᒃ ᐱᔨᔅᓯᕈᑎᑦ 

ᐱᑕᖃᖏᓐᓂᖏᓐᓂᒃ ᐊᒻᒪᓗ ᐱᓕᕆᖃᑎᖃᓕᓪᓗᑎᒃ ᓄᓇᓕᒻᒥ ᐃᖅᑲᓇᐃᔭᕕᓐᓂᒃ ᐋᖅᑭᔅᓱᑦᑕᐅᖁᓪᓗᒍ ᐊᒻᒪᓗ ᐊᖏᓂᔅᓴᐅᓕᑦᑎᑦᑎᓗᒋᑦ 

ᐃᓕᖅᑯᓯᒃᑯᑦ ᐊᑑᑎᓕᑦ ᖃᓄᐃᓕᔭᐅᑎᑦᑎᑕᐅᓕᒪᓃᑦ ᐱᓕᕆᒋᐊᕈᑎᑦ. ᐱᒋᐊᕈᑎ ᐊᐱᔅᓱᓐᓂᒻᒥᒃ ᐅᖃᐅᓯᖃᓗᐊᙳᐋᔅᓯᒪᒻᒪᑦ ᐱᔭᐅᒋᐊᖃᓐᓂᖏᓐᓂᒃ 

ᐱᓕᕆᖃᑎᖃᓂᔅᓴᐅᓕᓐᓂᒃᒧᑦ ᑲᑎᒪᓯᓐᓈᕈᑎᓂᒃ ᐊᒻᒪᓗ ᐃᓱᒪᒥᒎᕈᑎᓕᓐᓄᑦ ᐃᑲᔪᕈᑎᓂᒃ ᓈᒻᒪᑦᑎᔅᓯᒪᓗᑎᒃ ᐃᓄᐃ ᐃᓚᒋᑦᑐᓄᑦ. 

• ᓄᖅᑲᑦᑎᑦᑎᓵᓕᓂᒻᒧᑦ ᐋᖅᑭᔅᓱᔅᓯᒪᕕᒋᔭᐅᔪᖅ: ᐋᖅᑭᔅᓱᔅᓯᒪᕕᒋᔭᐅᔪᖅ ᐱᕙᓪᓕᐋᑎᑦᑎᓂᒻᒦᒻᒪᑦ ᒪᓕᑦᑎᑕᐅᖁᓪᓗᒍ ᐱᔨᔅᓯᕈᑎᐅᑉ ᐱᔭᐅᑎᑕᐅᓂᖓ, 

ᐱᓕᕆᐊᖃᓪᓗᐊᑕᓪᓗᓂ ᐃᓚᒌᓂᒃ ᐃᑲᔪᕆᐋᔅᓵᓕᓂᒻᒥᒃ, ᐱᓗᐊᙳᐊᑦᑐᒥᒃ ᓄᓇᓕᓐᓂ ᑭᒡᓕᓕᓯᒪᔪᓂᒃ ᐱᓕᕆᒋᐊᕈᑎᒃᓴᖃᓗᐋᙱᑦᑐᓂᒃ. 

• ᑲᓇᑕᒥ ᐊᑐᕉᒫᓐᓂᐊᑦᑐᓕᐅᓐᓂᖅ ($16.4 ᒥᓕᐊᓐ) ᑲᓇᑕᓕᒫᒥ ᐱᓕᕆᒋᐊᓐᓂᒻᒧᑦ ᐸᕐᓇᒍᑎᒦᒻᒪᑦ ᓄᖃᒃᑎᑕᐅᖁᓪᓗᒍ ᓇᓪᓕᐊᖑᓂᒻᒨᖓᓂᖓ 

ᐋᓐᓂᑦᑎᕆᓃᐅᑉ ᐱᓕᕆᒍᓐᓇᔅᓯᑎᑦᑎᒻᒪᑦ ᐅᕙᑦᑎᓐᓂᒃ ᐊᖏᓂᔅᓴᐅᓕᑦᑎᑦᑎᒍᑎᒋᒍᓐᓇᔅᓯᓗᒍ ᖃᓄᐃᓕᔭᐅᑎᑦᑎᑕᐃᓕᒪᓂᒻᒥᒃ ᐊᒻᒪᓗ 

ᐃᒻᒥᓃᔨᐊᖃᓐᓂᑰᔪᓂᒃ ᐱᓕᕆᔾᔪᑏᑦ. 

ᐱᔭᕇᔅᓯᒍᑎ 8: ᓱᕈᓯᑦ ᐊᒻᒪᓗ ᒪᒃᑯᑦᑐᑦ ᐱᒍᓐᓇᓂᖏᑦ 

ᐊᑦᑕᓇᑦᑐᒦᖏᓐᓂᖏᑦ, ᐊᓯᕈᓂᐅᓴᖏᑦᑐᒥᒃ, ᐊᒻᒪᓗ 

ᐸᖅᑭᔭᐅᖃᑦᑕᐅᓇᓕᑦᑐᑎᒃ ᐊᒻᒪᓗ 

ᐃᑲᔪᑦᑕᐅᖃᑦᑕᓕᑦᑐᑎᒃ ᐃᓗᐊᓂ ᓄᓇᓕᖏᑕ. 

 
  ᐱᓕᕆᐊᕆᔭᐅᒍᒪᔪᖅ  

ᓄᓇᓕᒻᒨᖓᔪᖅ ᐱᓯᒪᔅᓯᓂᖅ ᓯᕗᓪᓕᐅᑎᒋᐊᖃᓕᑦᑎᑦᑎᒻᒪᑦ ᐱᓯᒪᔭᐅᖏᓐᓇᖁᓪᓗᒋᑦ ᓱᕈᓰᑦ ᒪᒃᑯᑦᑐᓪᓗ ᐊᖏᕐᕋᖃᕐᕕᒋᔭᖏᓐᓃᖏᓐᓇᑎᑕᐅᓗᑎᒃ 

ᐊᕕᑦᑐᔅᓯᒪᓂᒻᒥ. ᑖᓐᓇ ᐱᓕᕆᓂᖅ ᒥᑭᓂᔅᓴᐅᓕᑦᑎᑦᑎᒻᒪᑦ ᐃᑉᐱᓂᐊᓂᕆᔭᐅᔪᒥᒃ ᐊᒻᒪᓗ ᐃᓅᖃᑎᒋᓂᑦ ᐸᕝᕕᓴᑦᑕᐅᓂᖏᓐᓂᒃ ᑕᐃᒪᐃᑎᑕᐅᓪᓗᓂ 

ᐱᓯᒪᔭᐅᑎᑕᐅᓂᖏᓄᑦ ᓯᓚᑖᓂ ᓄᓇᓕᖏᑕ. ᑖᔅᓱᒪ ᐱᔭᕇᑦᑕᐅᒍᑎᖓ ᖃᐅᔨᒍᑎᒋᔭᐅᓂᐊᒻᒪᑦ ᐊᖏᓂᔅᓴᐅᓕᓐᓂᖓᓂᒃ ᐱᒐᔅᓴᐅᑎᑕᐅᓂᖏᓐᓂᒃ 

ᐊᑦᑕᓇᑐᖃᖏᓪᓗᓂ, ᐊᓯᕈᑦᑕᖏᓪᓗᓂ, ᐊᒻᒪᓗ ᓄᓇᓕᒻᒨᖓᓗᓂ ᐱᓯᒪᔅᓯᓂᐅᑉ ᐱᔭᐅᒍᓐᓇᑦᑎᑕᐅᓂᖓ ᓱᕈᓯᓐᓄᑦ ᒪᒃᑯᑦᑐᓄᓪᓗ, 

ᑲᓱᔅᓯᒪᐃᓐᓇᕈᓐᓇᖁᓪᓗᒋᑦ ᓄᓇᓕᖏᓐᓄᑦ, ᐃᓕᖅᑯᓯᖓᓄᑦ, ᐊᒻᒪᓗ ᐃᑲᔪᓂᒻᒥᒃ ᐱᓕᕆᖃᑎᒌᑦᑐᓄᑦ. 

 

ᑖᓐᓇ ᐊᔪᖏᓐᓂᔅᓴᐅᓕᑦᑎᑦᑎᓂᐊᒻᒪᑦ ᒪᑯᓂᖓ ᐊᑑᑎᖃᓂᑉᐹᓂᒃ ᓯᕗᓪᓕᐅᑎᒋᐋᓕᓐᓂᒃ: 

• ᐱᐅᓯᑎᑦᓯᒋᐊᕐᓂᖅ ᐊᒻᒪ ᐱᕙᓪᓕᐅᑎᔪᓐᓇᓂᕐᓴᐅᑎᑦᓯᓇᓱᐊᕐᓂᖅ ᑎᒍᐊᕋᓲᑎᓂᒃ, ᑎᒍᐊᖑᐊᖃᕐᓂᕐᒥᒃ, ᐊᒻᒪ ᐃᓚᒌᓂᒃ ᐱᔨᑦᓯᕋᐅᑎᓂᒃ 

• ᐱᐅᓯᑎᑦᓯᒋᐊᕐᓂᖅ ᐃᓕᖅᑯᓯᕆᔭᓄᑦ ᐊᑑᑎᖃᕐᓂᕐᓴᓂᒃ ᐊᒻᒪ ᓄᓇᓕᓐᓅᖓᓂᕐᓴᓂᒃ ᐃᓚᒌᑦ ᖃᓄᐃᖏᑦᓯᐊᕆᐊᖃᕐᓂᖏᓐᓄᑦ ᐱᓕᕆᐊᑦᓴᓂᒃ ᐊᒻᒪ 

ᐱᔨᑦᓯᕋᐅᑎᓂᒃ 

 
  ᐊᑑᑎᖃᓐᓂᑉᐹᑦ ᐱᔭᕇᔅᓯᓂᒻᒥᒃ ᖃᐅᔨᑎᑦᑎᒍᑏᑦ  

1. ᐅᓄᓐᓂᖏᑦ ᓄᓇᓕᒻᒨᖓᔪᑦ ᐱᓯᒪᔭᐅᕙᑦᑐᓂᒃ ᐱᓯᒪᔭᐅᑎᑦᑎᕕᐅᕙᑦᑐᓂᒃ ᐱᓕᕆᔾᔪᑎᔅᓴᐃᑦ: 

o ᑭᓱᓂᒃ ᖃᐅᔨᓴᔅᓯᓲᖑᒪᖔᑕ: ᖃᐅᔨᒪᒋᐊᔅᓯᓲᖑᓪᓗᓂ ᐱᒐᔅᓴᐅᓂᖏᓐᓂᒃ ᓄᓇᓕᒻᒨᖓᔪᑦ ᐱᓯᒪᔅᓯᓂᒻᒥᒃ ᐱᓕᕆᔾᔪᑎᔅᓴᓂᒃ, 

ᐃᓚᒋᔭᐅᓪᓗᑎᒃ ᐱᓯᒪᔅᓯᕕᐅᕙᑦᑐᑦ ᐊᖏᕐᕋᐃᑦ, ᐃᓚᖏᓐᓂᒃ ᐱᓯᒪᔭᐅᑎᑦᑎᕕᐅᕙᑦᑐᑦ, ᐊᒻᒪᓗ ᑲᑎᑕᐅᓯᒪᓗᑎᒃ ᐱᓯᒪᒃᓯᕕᐳᕙᒃᑐᓂᒃ. 

o ᑐᕌᒐᖅ: ᐱᕙᓪᓕᐊᖏᓐᓇᖓᑕ ᖃᔅᓯᐅᓂᖏᑦ ᐊᒥᓲᓂᔅᓴᐅᓕᑦᑐᑦ ᓄᓇᓕᒻᒨᖓᔪᓂ ᐱᓯᒪᔅᓯᓂᒻᒧᑦ ᐱᓕᕆᔾᔪᑎᔅᓴᓂ. 

o ᓱᒻᒪᑦ ᑖᓐᓇ ᓱᖁᑕᐅᒻᒪᖔᑦ: ᓄᓇᓕᒻᒨᖓᔪᑦ ᐱᓯᒪᔅᓯᓂᑦ ᐃᑲᔪᓲᖑᒻᒪᑕ ᓱᕈᓰᑦ ᐃᑉᐱᒍᓱᓐᓂᖏᑦ ᐋᖅᑭᐅᒪᑎᑕᐅᓪᓗᑎᒃ ᑭᓇᐅᓂᖏᓐᓂ, 

ᐃᓚᒋᔭᐅᓂᒻᒥᓐᓂᒃ, ᐊᒻᒪᓗ ᖃᓄᐃᓕᕙᓪᓕᐊᓇᑎᒃ ᖃᓂᔅᓴᑦᑎᑕᐅᓂᖏᓐᓄᑦ ᐃᓚᖏᓐᓂᒃ ᐊᒻᒪᓗ ᐃᓕᖅᑯᓯᖏᑕ ᒪᙳᖃᕕᒋᔭᖏᓐᓂᒃ. 

ᐃᓂᖃᓕᑦᑎᑦᑎᓂᖅ ᓱᕈᓯᓐᓂᒃ ᐊᖏᕐᕋᖃᕐᕕᒋᓐᓂ ᓄᓇᓕᓐᓂ ᒥᑭᓂᔅᓴᐅᓕᑦᑎᑦᑎᓲᖑᒻᒪᑦ ᖁᐋᔅᓵᔅᓯᒪᓂᖓᓂᒃ ᐊᕝᕗᑎᑎᑕᐅᓂᖓᓄᑦ, 

ᓱᕈᒃᑕᐅᑎᑦᑎᓇᓂ ᐃᓕᖅᑯᓯᒃᑯᑦ ᑲᓲᑎᓯᒪᓂᒻᒥᒃ, ᐊᒻᒪᓗ ᓴᙱᓂᔅᓴᐅᓕᑦᑎᑦᑎᓲᖑᓪᓗᓂ ᐃᑲᔪᓐᓂᖓᓂᒃ ᐃᓚᒃᑲᓐᓂᖏᓐᓂᒃ ᐊᒻᒪᓗ 

ᓄᓇᓕᒻᒥ ᐱᓕᕆᖃᑎᒌᓐᓂᖏᓐᓂᒃ. ᐃᑲᔪᑦᑕᐅᕙᑦᑐᑎᒃ ᐱᓯᒪᔅᓯᔨᐅᕙᑦᑐᑦ ᐊᔪᕈᓐᓃᔅᓴᑎᑕᐅᓂᖏᑎᒍ, ᐱᓕᕆᔾᔪᑎᔅᓴᖃᑦᑎᑕᐅᓂᖏᑎᒍ, 

ᐊᒻᒪᓗ ᐱᓕᕆᖃᑎᒋᔭᐅᖃᑦᑕᐃᓐᓇᓐᓂᖏᓄᑦ ᐱᐅᓂᔅᓴᐅᓕᑦᑎᑦᑎᒍᑎᒋᔭᐅᓲᖑᓪᓗᓂ ᐱᐅᓂᖓᓂᒃ ᐱᓯᓚᔅᓯᓂᐅᑉ ᐱᔭᐅᑎᑕᐅᔪᑉ ᐊᒻᒪᓗ 

ᐃᒪᓐᓇᐅᓚᕆᑦᑎᑦᑎᓪᓗᓂ ᓱᕈᓰᑦ ᐃᓂᑖᑦᑎᑕᐅᓪᓗᑎᒃ ᐊᓯᕈᑦᑕᖏᑦᑐᒥ ᓇᔪᒐᕆᔭᐅᔪᓂ. 

 

2. ᐳᓴᓐᑎᖏᑦ ᓱᕈᓰᑦ ᐱᓯᒪᔭᐅᓕᑦᑎᑕᔪᑦ ᐊᖏᕐᕋᖃᕝᕕᖓᑕ ᓄᓇᓕᖏᓐᓂ: 

o ᑭᓱᓂᒃ ᖃᐅᔨᓴᔅᓯᓲᖑᒪᖔᑕ: ᖃᐅᔨᒪᒋᐊᔅᓯᓲᖑᓪᓗᓂ ᐃᓚᖓᓂᒃ ᓱᕈᓯᐅᑉ ᐱᓯᒪᔭᐅᔪᓂᖓᓂᒃ ᑕᐃᒃᑯᐋ ᐃᓂᖃᑦᑎᑕᐅᔪᓂᒃ 

ᐊᖏᕐᕋᖃᕕᒋᔭᖏᓐᓂ ᓄᓇᓕᓐᓂ ᐅᕝᕙᓘᓐᓃᑦ ᐊᕕᒃᑐᔅᓯᒪᓂᐅᔪᓂ, ᖃᓂᒃᓴᐃᓐᓇᖁᓪᓗᒋᑦ  ᐃᓚᖏᓐᓂᒃ ᐊᒻᒪᓗ ᐃᓕᖅᑯᓯᒃᑯᑦ 

ᐃᑲᔪᑦᑕᐅᒍᑎᖏᓐᓂᒃ. 

o ᑐᕌᒐᖅ: ᐱᐅᓈᑦᑐᑦ ᖃᔅᓯᐅᓂᖏᑦ ᐊᒥᓲᓂᔅᓴᐅᓕᒻᒪᑕ ᐅᓄᓐᓂᖏᓐᓂ ᓱᕈᓰᑦ ᐃᓂᖃᑦᑎᑕᐅᔪᑦ ᐊᖏᕐᕋᖃᕐᕕᒋᔭᖏᓐᓂ ᓄᓇᓕᓐᓂ. 

o ᓱᒻᒪᑦ ᑖᓐᓇ ᓱᖁᑕᐅᒻᒪᖔᑦ: ᐃᓄᐃᑦ ᐃᓚᒌᓄᑦ, ᐱᓯᒪᔅᓯᓂᒻᒧᑦ ᐱᓯᒪᔅᓯᕕᐅᑎᑕᐅᕙᑦᑐᑦ ᑕᐃᒃᑯᐊ ᓴᖅᑭᔮᑦᑎᑦᑎᔪᑦ ᐃᓅᖃᑎᒋᓐᓂᒻᒧᑦ 

ᐱᕕᐊᓐᓇᑦᑐᖁᑎᓂᒃ, ᓲᕐᓗ ᒪᑯᓂᖓ ᐸᖅᑭᔅᓯᖃᑎᖃᓐᓂᒻᒥᒃ ᑲᒪᒋᔭᖃᓂᒻᒥᒃ ᐊᒻᒪᓗ ᐃᑉᐱᒍᓱᑦᑎᐊᓂᖏᓐᓂᒃ ᐃᓚᖏᓐᓄᑦ 

ᐃᓚᓕᐅᑎᓯᒪᓂᒻᒥᒃ, ᑕᒪᒃᑯᐊ ᐱᑕᖃᕆᐊᖃᓪᓚᕆᒻᒪᑕ ᐱᓯᒪᔭᐅᖏᓐᓇᖁᓪᓗᒍ ᐅᑉᐱᕆᖃᑦᑕᐅᑎᓂᖅ ᐊᒻᒪᓗ ᐱᓕᕆᖃᑎᖃᓪᓗᓂ 

ᓱᕈᓯᐅᑉ ᖃᓄᐃᖏᑦᑎᐊᓂᖓᓄᑦ ᐱᓕᕆᔾᔪᑎᒥ. ᐊᖏᓂᔅᓴᐅᓕᑦᑎᓪᓗᒍ ᓄᓇᓕᒻᒨᖓᔪᖅ ᐱᓯᒪᔅᓯᓂᒻᒧᑦ ᐱᔭᐅᖔᕈᓐᓇᑦᑐᑦ 

ᐃᒪᓐᓇᐅᓪᓚᕆᖁᓪᓗᒍ ᓱᕈᓰᑦ ᐱᖃᑦᑕᖁᓪᓗᒋᑦ ᐃᑲᔪᑦᑕᐅᒍᑎᓂᒃ ᓇᔪᑦᑕᐅᔪᓂ ᐃᑉᐱᓐᓇᑦᑐᒥᒃ ᖃᐅᔨᒪᓇᑦᑎᐊᑦᑐᒥᒃ, ᐊᑦᑕᓇᑦᑐᒦᖁᓇᒋᑦ, 

ᐊᒻᒪᓗ ᐃᑲᔪᓂᔅᓴᐅᒐᔭᑦᑐᖅ.   

  ᐱᓕᕆᒋᐋᓐᓂᑦ ᐊᑑᑎᖃᓂᑉᐹᓂᒃ ᖃᐅᔨᑎᑦᑎᔾᔪᑎᓂᒃ  

ᖃᐅᔨᒪᒋᐋᑦᑕᐅᖁᓪᓗᒍ ᐱᕙᓪᓕᐊᑦᑎᐋᓂᖓ ᐊᒻᒪᓗ ᓵᑕᔅᓴᐅᓚᕆᖁᓪᓗᒋᑦ ᐱᔭᕇᑦᑕᐅᒍᑎᖓᓄᑦ ᓈᓴᐅᑎ 8−ᒥ, ᒪᑯᐊ ᐱᓕᕆᔾᔪᑏᑦ 

ᐱᕙᓪᓕᐊᑎᑕᐅᒻᒪᑕ: 

1. ᐱᓯᒪᔭᐅᑎᑦᑎᕕᔅᓴᐅᔪᓂᒃ ᖃᐅᔨᔾᔪᑎ: 

o ᐱᔾᔪᑎᒋᔭᖓ: ᖃᐅᔨᒪᓲᖑᒻᒪᑦ ᐊᑐᐃᓐᓇᐅᓂᖅ ᐊᒻᒪᓗ ᐅᓄᓐᓂᕆᒍᓐᓴᑦᑕᖓ ᓄᓇᓕᒻᒨᖓᔪᖅ ᐱᓯᒪᒃᓯᓂ ᐱᔭᐅᖔᕈᓐᓇᑦᑐᑦ ᐊᑐᓂ 

ᐊᕕᒃᑐᔅᓯᒪᓂᒻᒥ. 

o ᐱᓕᕆᔾᔪᑎᒋᔭᐅᓲᖑᓂᖓ: 

• ᐅᓂᒃᑳᔅᓯᒪᔪᑦ ᐅᓄᓐᓂᖏᓐᓂᒃ ᐊᒻᒪᓗ ᖃᓄᐃᑦᑑᓂᖏᓐᓂᒃ ᐱᓯᒪᔭᐅᑎᑦᑎᕕᔅᓴᐅᔪᓂᒃ (ᑐᑭᓕᐅᑎᓗᒍ, ᐱᓯᓚᔅᓯᓂᒃᑯᑦ, 

ᐃᓚᖏᓐᓂᒃ, ᑲᑎᑕᐅᓯᒪᔪᓂᒃ ᐱᓯᒪᔅᓯᔨᓂᒃ). 

• ᖃᐅᔨᒪᒋᐊᔅᓯᓲᖑᒻᒪᑦ ᐊᕕᒃᑐᔅᓯᒪᓂᒻᒥ ᐊᔾᔨᒌᖏᕕᔾᔪᐋᓂᖏᓐᓂᒃ ᐊᒻᒪᓗ ᓇᓗᓇᐃᔅᓲᖑᓪᓗᓂ ᓇᒦᓐᓂᖏᓐᓂᒃ 

ᐱᒋᐋᖃᓐᓂᖏᓐᓂᒃ ᐃᓚᒃᑲᓐᓂᖏᓐᓂᒃ ᐱᓕᕆᔾᔪᑎᔅᓴᐃᑦ. 

• ᐃᓚᓕᐅᔾᔨᓲᖑᓪᓗᓂ ᐱᓕᕆᐊᕆᔭᐅᔪᓂᒃ ᐊᐅᓚᑦᑎᒍᑎᓄᑦ ᓈᒻᒪᒋᔭᖏᓐᓄᑦ ᓱᕈᓰᑦ ᓈᒻᒪᑦᑐᓄᑦ ᐱᓯᒪᔭᐅᕕᒋᒋᐋᖃᑦᑕᖏᓐᓄᑦ. 

 

2. ᐱᓯᒪᔅᓯᔨᐅᔪᓄᑦ ᐃᑲᔪᕈᑎᑦ ᐊᒻᒪᓗ ᐱᓯᒪᐃᓐᓇᔅᓯᓂᒻᒧᑦ ᐋᖅᑭᔅᓯᒪᕕᐅᔪᖅ: 

o ᐱᔾᔪᑎᒋᔭᖓ: ᖃᐅᔨᒪᒋᐊᔅᓯᓲᖑᓪᓗᓂ ᐱᓯᒪᔅᓯᔨᐅᕙᑦᑐᓂᒃ ᐃᖅᑲᓇᐃᔭᑦᑎᑖᓂᒻᒥᒃ, ᐊᔪᕈᓐᓃᔅᓴᑎᑦᑎᓂᒻᒥᒃ, ᐊᒻᒪᓗ 
ᐃᑲᔪᕈᑎᒋᔭᐅᖏᓐᓇᖃᑦᑕᑦᑐᓂᒃ ᖁᕝᕙᓯᓪᓚᕆᖁᓪᓗᒋᑦ ᐱᓯᒪᐃᓐᓇᔅᓯᓂᒻᒧᑦ ᖃᔅᓯᐅᓂᕆᔭᐅᖃᑦᑕᑦᑐᑦ ᐊᒻᒪᓗ ᐱᓯᒪᔅᓯᕙᑦᑐᓄᑦ 
ᓈᒻᒪᔅᓴᓐᓂᕆᔭᐅᕙᑦᑐᑦ. 

o ᐱᓕᕆᔾᔪᑎᒋᔭᐅᓲᖑᓂᖓ: 

• ᐅᓂᒃᑳᖅᓯᒪᔪᑦ ᐊᔪᕈᓐᓃᔅᓴᑎᑦᑎᓂᒻᒥᒃ ᐱᓕᕆᖃᑎᒋᔭᐅᓂᖏᓐᓂᒃ ᐊᒻᒪᓗ ᐱᕙᕇᔅᓯᓂᖏᓐᓂᒃ ᖃᔅᓯᐅᓂᕆᕙᑦᑕᖏᓐᓂᒃ 

ᐱᓯᒪᔅᓯᔨᐅᕙᑦᑐᑦ. 

• ᖃᐅᔨᒪᒋᐊᔅᓯᓲᖓᓪᓗᓂ ᐱᓯᒪᔅᓯᔨᐅᕙᑦᑐᑦ ᑭᐅᒍᑎᖏᓐᓂᒃ ᐊᒻᒪᓗ ᓇᓗᓇᐃᔅᓯᓲᖑᓪᓗᓂ ᐊᑐᑦᑕᐅᓪᓗᐋᑕᓲᓂᒃ 

ᐱᓕᕆᐊᕆᒐᓱᒋᐋᓕᓐᓂᒃ. 

• ᐱᔭᐅᑎᑦᑎᓲᖑᓪᓗᓂ ᐱᓕᕆᔾᔪᑎᔅᓴᓂᒃ ᐊᒻᒪᓗ ᐃᑲᔪᕈᑎᓂᒃ ᐱᓕᕆᔾᔪᑎᓂᒃ ᓈᒻᒪᑦᑎᔅᓯᒪᔪᓂᒃ ᐃᓄᐃᑦ ᐱᓯᒪᔅᓯᔨᐅᕙᑦᑐᓄᑦ. 

3. ᓄᓇᓕᒥ ᐱᓯᒪᔭᐅᑎᑦᑎᓂᒻᒥᒃ ᖃᐅᔨᒪᒋᐊᔅᓯᓂᒻᒧᑦ ᖃᐅᔨᒪᒋᐊᔅᓯᒍᑎᖃᕕᒃ: 

o ᐱᔾᔪᑎᒋᔭᖓ: ᖃᐅᔨᒪᒋᐊᔅᓯᒍᑎᒋᔭᐅᓲᖑᒻᒪᑦ ᐳᓴᓐᑎᖏᓐᓂᒃ ᓱᕈᓯᑦ ᐱᓯᒪᔭᐅᑎᑕᐅᔪᑦ ᐃᓗᐊᓂ ᐊᖏᕐᕋᖃᕝᕕᖏᑕ ᓄᓇᓕᖏᓐᓂ, 
ᖃᐅᔨᒪᒋᐊᔅᓯᓲᖑᓪᓗᓂ ᖃᓄᐃᓕᕙᓪᓕᐊᓂᖏᓐᓂᒃ ᐊᓂᒍᑉᐸᓪᓕᐊᓂᖓᓂ ᐱᕕᖃᓐᓂᐅᑉ. 

o ᐱᓕᕆᔾᔪᑎᒋᔭᐅᓲᖑᓂᖓ: 

• ᑲᑎᔅᓱᑦᑕᐅᓯᒪᔪᑦ ᖃᐅᔨᒪᔾᔪᑎᔅᓴᑦ ᐱᓯᒪᔭᐅᑎᑕᐅᔪᓂᒃ ᐊᕕᒃᑐᔅᓯᒪᓂᑦᑎᒍ ᐊᒻᒪᓗ ᖃᓄᐃᑦᑑᓂᖏᑎᒍ. 

• ᖃᓄᐃᓕᕙᓪᓕᐊᓂᖏᑦ ᐱᕙᓪᓕᐊᔪᑦ ᑐᕌᑦᑐᑦ ᐊᕕᒃᑐᔅᓯᒪᓂᒻᒧᑦ ᐊᒻᒪᓗ ᓄᓇᓕᖃᕕᐅᔪᓕᒫᒥ ᐱᓯᒪᔭᐅᑎᑕᐅᔪᓄᑦ ᑎᑭᑕᐅᒍᒪᔪᑦ. 

• ᓴᖅᑭᑎᑦᑎᓲᖑᒻᒪᑦ ᐅᓂᒃᑳᓕᐊᖑᓯᒪᔪᓂᒃ ᖃᐅᔨᒪᑎᑕᐅᖁᓪᓗᒋᑦ ᐊᑐᐊᒐᒥᒃ ᐃᓱᒪᓕᐅᕈᑎᖃᑦᑎᐅᔪᑦ ᐊᒻᒪᓗ ᐱᓕᕆᒋᐊᕈᑎᔅᓴᓂᒃ 

ᓴᓂᕙᑦᑕᐅᔪᓂᒃ. 

 
  ᐱᕙᓪᓕᐊᓂᕆᔭᐅᔪᖅ ᐅᓪᓗᒥᒧᑦ  

 

• ᐱᓯᒪᔭᐅᑎᑕᐅᔪᓂᒃ ᓄᓇᙳᐋᓕᐅᓂᖅ: ᑕᒪᒃᑭᓕᒫᓪᓗᒋᑦ ᓄᓇᙳᐊᓕᐋᖑᓂᖏᑦ ᐱᓯᒪᔭᐅᑎᑦᑎᕕᔅᓴᐅᔪᑦ ᐃᓘᓐᓇᓕᒫᖓᓂ ᓄᓇᕗᑦ 

ᐱᒋᐊᑦᑎᑕᐅᓯᒪᓕᒻᒪᑕ. ᐱᒋᐊᓕᕋᑖᓐᓂᖓᓂ ᖃᐅᔨᔭᐅᔪᑦ ᐅᖃᐅᑕᐅᓗᐊᙳᐊᓂᖏᑐᑦ ᐊᐳᑦᑐᒡᓯᒪᔪᓂ ᐱᒻᒪᕆᐋᓗᐃᑦ ᐱᑕᖃᖏᓐᓂᖏᑦ 

ᐱᓯᒪᔅᓯᓂᒻᒥ ᐊᒻᒪᓗ ᑲᑎᑕᐅᓯᒪᔪᓂ ᐱᓯᒪᔅᓯᓂᒻᒥᒃ ᐱᓕᕆᔾᔪᑎᔅᓴᐃᑦ. 

• ᐱᓯᒪᔅᓯᔨᐅᕙᑦᑐᑦ ᓄᑕᔾᔨᑦᑕᐅᓂᖏᓐᓂᒃ ᐊᔪᐃᓐᓇᕈᑎᖃᕆᐊᓪᓚᓐᓂᖅ: ᐱᓕᕆᒐᓱᐋᓐᓂᑦ ᓄᑕᔾᔨᑦᑕᐅᖁᓪᓗᒋᑦ ᓄᑖᓂᒃ ᐱᓯᒪᔅᓯᔨᐅᔪᓂᒃ ᐊᒻᒪᓗ 

ᐃᓚᖓᓂᒃ ᐱᓯᒪᔅᓯᔨᐅᕙᑦᑐᓂᒃ ᓇᓗᓇᐃᑦᑕᐅᓯᒪᓕᒻᒪᑕ ᐱᓕᕆᐊᖃᓗᐊᙳᐋᓪᓗᑎᒃ ᐃᓕᖅᑯᓯᒃᑯᑦ ᐋᖅᑭᒍᑎᓯᒪᔪᓂᒃ ᓄᑕᔾᔨᔅᓱᐃᓂᒻᒥᒃ 

ᐱᓕᕆᒋᐊᕈᑎᒃᓴᓂᒃ ᐊᒻᒪᓗ ᑐᕌᑦᑕᐅᒐᓱᐊᑐᑦ ᐃᑲᔪᕋᓲᑎᑦ ᐱᔨᔅᓯᑦᑕᐅᒍᑎᖃᓗᐋᖏᑦᑐᓄᑦ ᐊᕕᑦᑐᔅᓯᒪᔪᓂ. 

ᐱᔭᕇᔅᓯᒍᑎ 9: ᐃᓚᒻᒥᓐᓂᒃ ᐱᓯᒪᔅᓯᔨᐅᔪᑦ ᐱᔪᑦ 

ᐊᔪᖏᓐᓂᔅᓴᐅᓕᑦᑎᑕᐅᔪᓂᒃ ᐃᑲᔪᑦᑕᐅᒍᑎᓂᒃ ᐱᐅᓂᔅᓴᓕᖁᓪᓗᒋᑦ 

ᐋᓐᓂᐊᖃᖏᓐᓂᖏᑦ ᐊᒻᒪᓗ ᖃᓄᐃᖏᑦᑎᐊᓂᖏᑦ ᓱᕈᓰᑦ 

ᐊᖏᕐᕋᖏᑕ−ᐊᓯᐋᓂ ᐱᓯᒪᔭᐅᒋᐋᓕᑦ. 

  ᐱᓕᕆᐊᕆᔭᐅᒍᒪᔪᖅ  

ᐃᓚᖓᓂᒃ ᐱᓯᒪᔅᓯᕙᑦᑐᑦ – ᑕᐃᒃᑯᓇᓂ ᓱᕈᓯᑦ ᐱᔭᐅᑎᑕᐅᕙᒃᑐᑦ ᐃᓚᖏᓐᓄᑦ ᐅᕝᕙᓘᓐᓃᑦ ᐃᓚᒃᑲᓐᓂᖏᓐᓄᑦ ᐃᓚᒋᔭᐅᔪᓄᑦ – 

ᐱᑕᖃᕆᐋᖃᓪᓚᕆᒻᒪᑕ ᑭᓱᑯᑦᑎᖓᓄᑦ ᐃᓕᖅᑯᓯᒃᑯᑦ ᐋᖅᑭᒍᑎᓯᒪᔪᑦ ᓱᕈᓯᐅᑉ ᖃᓄᐃᖏᑦᑎᐊᓂᖓᓄᑦ ᐱᓕᕆᒍᓯᕆᔭᐅᔪᓄᑦ ᓄᓇᕗᒻᒥ. ᐃᓚᒌᓂᒻᒥ 

ᐸᖅᑭᔅᓯᓂᖅ ᐅᐱᒍᓱᑦᑎᐊᒻᒪᑦ ᐃᓄᐃᑦ ᐃᓅᖃᑎᒋᓐᓂᒻᒧᑦ ᐱᕕᐊᓐᓇᑦᑐᖁᑎᖏᓐᓂᒃ, ᑕᒪᒃᑯᐊᓗ ᐱᒻᒪᕆᐅᓕᑦᑎᑦᑎᒻᒪᑕ ᐱᒻᒪᕆᐅᓂᖏᓐᓂᒃ ᐃᓚᒌᓄᑦ 

ᐃᓚᒌᑦᑎᐊᓂᕆᔭᐅᔪᓂᒃ, ᐱᖃᖃᑎᖃᕈᑎᒋᔭᐅᓪᓗᑎᒃ ᑲᒪᒋᔭᖃᓂᒻᒥᒃ, ᐊᒻᒪᓗ ᑕᒪᐃᑎᒍ ᐱᓯᓚᔅᓯᔨᐅᓂᒻᒥᒃ. ᐃᓚᒌᓂᒻᒥ ᐸᖅᑭᔅᓯᓲᑦ ᖃᐅᔨᓂᐋᒻᒪᑕ 

ᐊᔪᖏᓐᓂᔅᓴᐅᓕᑦᑎᑕᐅᓂᖏᓐᓂᒃ ᐃᑲᔪᑦᑕᐅᒍᑏᑦ ᐃᒪᓐᓇᐅᓚᕆᖁᓪᓗᒋᑦ ᓱᕈᓰᑦ ᐊᕝᕗᑎᒋᐊᑐᖏᒻᒪᑕ ᐃᓚᖏᓐᓂᒃ ᐃᓚᒋᔭᐅᔪᓂᒃ ᖃᖓᑐᐃᓐᓇᓕᒫᒃᑯᑦ 

ᐊᔪᓐᓇᖏᓐᓂᓕᒫᖓᓂ, ᓱᕈᒃᑕᐅᑎᑦᑎᑕᐃᓕᒪᓗᓂ ᐃᓕᖅᑯᓯᒃᑯᑦ ᑲᓱᔅᓯᒪᖃᑎᒌᓐᓂᒻᒥᒃ ᐊᒻᒪᓗ ᐊᑐᑦᑕᐅᓂᔅᓴᐅᑎᑦᑎᓗᓂ ᐃᓚᒋᓄᑦ 

ᐊᓯᕈᑉᐸᓪᓕᐊᖏᓐᓂᒻᒥᒃ. 

ᑕᑯᓂᐊᑦᑕᑎᑦ ᓯᕗᓪᓕᐅᑎᒋᐋᓕᑦ ᐊᔪᕆᔅᓯᐅᔾᔨᓂᐋᒻᒪᑕ ᑖᔅᓱᒥᖓ ᐃᖅᑲᓇᐃᔮᒥᒃ: 

• ᐱᐅᓯᑎᑦᓯᒋᐊᕐᓂᖅ ᐊᒻᒪ ᐱᕙᓪᓕᐅᑎᔪᓐᓇᓂᕐᓴᐅᑎᑦᓯᓇᓱᐊᕐᓂᖅ ᑎᒍᐊᕋᓲᑎᓂᒃ, ᑎᒍᐊᖑᐊᖃᕐᓂᕐᒥᒃ, ᐊᒻᒪ ᐃᓚᒌᓂᒃ ᐱᔨᑦᓯᕋᐅᑎᓂᒃ 

• ᐱᐅᓯᑎᑦᓯᒋᐊᕐᓂᖅ ᐃᓕᖅᑯᓯᕆᔭᓄᑦ ᐊᑑᑎᖃᕐᓂᕐᓴᓂᒃ ᐊᒻᒪ ᓄᓇᓕᓐᓅᖓᓂᕐᓴᓂᒃ ᐃᓚᒌᑦ ᖃᓄᐃᖏᑦᓯᐊᕆᐊᖃᕐᓂᖏᓐᓄᑦ ᐱᓕᕆᐊᑦᓴᓂᒃ ᐊᒻᒪ 

ᐱᔨᑦᓯᕋᐅᑎᓂᒃ 

 

  ᐊᑑᑎᖃᓐᓂᑉᐹᑦ ᐱᔭᕇᔅᓯᓂᒻᒥᒃ ᖃᐅᔨᑎᑦᑎᒍᑏᑦ  

1. ᐳᓴᓐᑎᖏᑦ ᐃᓚᖏᓐᓂᒃ ᐱᓯᒪᔅᓯᕙᑦᑐᓄᑦ ᐱᖃᑦᑕᑦᑐᑦ ᑮᓇᐅᔭᑎᒍ ᐊᒻᒪᓗ ᐊᔪᕈᓐᓃᔅᓴᑎᑕᐅᓂᒃᑯᑦ ᐃᑲᔪᑦᑕᐅᒍᑎᓂᒃ: 

o ᑭᓱᓂᒃ ᖃᐅᔨᓴᔅᓯᓲᖑᒪᖔᑕ: ᖃᐅᔨᒪᒋᐊᔅᓯᓲᖑᓪᓗᓂ ᐃᓚᖓᓂᒃ ᐱᓯᒪᔅᓯᔨᐅᕙᑦᑐᑦ ᐱᖃᑦᑕᑦᑕᖏᓐᓂᒃ ᑮᓇᐅᔭᑎᒍ ᐃᑲᔪᑦᑕᐅᒍᑎᓂᒃ 

ᐊᒻᒪᓗ ᐱᓕᕆᖃᑕᐅᓪᓗᑎᒃ ᐊᔪᕈᓐᓃᔅᓴᓂᒻᒧᑦ ᐱᓕᕆᔾᔪᑎᓂ ᐃᑲᔪᑦᑕᐅᖁᓪᓗᒋᑦ ᐸᖅᑭᔅᓯᓂᒻᒥᒃ ᐃᖅᑲᓇᐃᔮᖏᓐᓂ. 

o ᑐᕌᒐᖅ: ᐱᕙᓪᓕᐋᖏᓐᓇᓂᖓᑕ ᖃᓄᑎᒋᐅᓂᖓ ᐊᖏᓂᔅᓴᐅᓕᓲᖑᒻᒪᑦ ᐅᓄᓐᓂᖏᓐᓂ ᐃᓚᖓᓂᒃ ᐱᓯᒪᔅᓯᔨᐅᕙᑦᑐᑦ ᐱᖃᑦᑕᓂᖏᓐᓂᒃ 

ᑮᓇᐅᔭᑎᒍ ᐊᒻᒪᓗ ᐊᔪᕈᓐᓃᔅᓴᓂᒃᑯᑦ ᐃᑲᔪᑦᑕᐅᒍᑎᓂᒃ. 

o ᓱᒻᒪᑦ ᑖᓐᓇ ᓱᖁᑕᐅᒻᒪᖔᑦ: ᐃᓚᒌᓂ ᐸᖅᑭᔅᓯᓂᐅᓲᖅ ᐃᑉᐱᒋᔭᐅᑦᑎᐊᕆᐊᖃᒻᒪᑕ ᐋᖅᑭᐅᒪᑎᑕᐅᖁᓪᓗᒋᑦ ᓱᕈᓰᑦ ᐃᑉᐱᒍᓱᓐᓂᖏᑦ 

ᑭᓇᐅᓂᒻᒥᓐᓂᒃ, ᐃᓚᖃᓐᓂᒻᒥᓂᒃ, ᐊᒻᒪᓗ ᐊᓯᕈᑉᐸᓪᓕᐊᖏᓐᓂᒻᒥ ᐊᑐᑦᑎᓪᓗᒋᑦ ᐱᒐᓱᐊᒐᕆᐊᖃᓐᓂᐋᓗᐃᑦ. ᓴᙱᓂᔅᓴᐅᓕᑦᑎᑦᑎᓂᖅ 

ᐃᑲᔪᕈᑎᓂᒃ ᐃᓚᖓᓂᒃ ᐱᓯᒪᔅᓯᔨᐅᕙᑦᑐᓂᒃ ᐃᒪᓐᓇᐅᓚᕆᑦᑎᑦᑎᒻᒪᑦ ᑕᐃᒃᑯᐊ ᐋᖅᑭᔅᓱᑦᑕᐅᓯᒪᔪᑦ ᓱᕐᕋᑦᑕᐅᑎᑕᐅᖏᒐᔅᓴᐅᓗᑎᒃ, 

ᒥᑭᓂᔅᓴᐅᓕᑦᑎᑦᑎᓗᑎᒃ ᐸᕝᕕᓴᑦᑕᐅᓂᐅᓴᓂᖏᓐᓂᒃ ᐅᕝᕙᓘᓐᓃᑦ ᐱᔭᐅᑎᑕᐅᖔᓂᖏᓐᓂᒃ ᐃᓚᒋᖏᑕᖏᓐᓄᑦ 

ᐱᓯᒪᔭᐅᓕᑦᑎᑕᐅᖔᓪᓗᑎᒃ. ᑮᓇᐅᔭᑎᒍ ᐃᑲᔪᑦᑕᐅᒍᑎᑦ ᐃᑲᔪᓲᖑᒻᒪᑕ ᐊᔅᓱᐋᓗᕈᓐᓃᑦᑎᑦᑎᓪᓗᑎᒃ ᒪᑭᒪᒐᓱᐊᕈᑎᑦ ᐊᒃᓱᕈᓐᓇᓂᖏᓐᓂᒃ 

ᐊᑐᑦᑕᐅᒋᐋᖃᓱᓂᒃ ᐃᓚᖓᓂᒃ ᐱᓯᒪᔅᓯᔨᐅᕙᑦᑐᓄᑦ, ᐱᓕᕆᑦᑎᐋᕈᓐᓇᑦᑎᑦᑎᖁᓪᓗᒋᑦ ᖃᓄᐃᖏᑦᑎᐊᓂᖏᓐᓂᒃ ᓱᕈᓰᑦ ᐱᓯᒪᔭᖏᓐᓂᒃ. 

ᐊᔪᕈᓐᓃᔅᓴᓂᒻᒥᒃ ᐱᓕᕆᒍᑎᑦ ᐱᓕᕆᒍᑎᑖᑦᑎᑦᑎᓲᖑᒪᑕ ᐱᓯᒪᔅᓯᐅᔨᐅᕙᑦᑐᓂᒃ ᐱᓕᕆᑦᑎᐋᕈᓐᓇᓐᓂᑦᑖᑦᑎᑕᐅᓗᑎᒃ ᐊᒻᒪᓗ 

ᖃᐅᔨᒪᓂᑦᑖᑦᑎᑕᐅᓗᑎᒃ ᐱᓕᕆᒍᓐᓇᖁᓪᓗᒋᑦ ᐱᔭᕆᐋᑐᔪᐋᓗᓐᓂᒃ ᐸᖅᑭᔅᓯᓂᕆᔭᐅᓲᓂ ᐊᑲᐅᙱᓕᐅᕈᑎᓂᒃ, ᐃᓚᒋᔭᐅᓪᓗᑎᒃ 

ᐱᓕᕆᒐᓱᒋᐊᖃᓂᖏᓐᓂᒃ ᖁᐊᔅᓵᔅᓯᒪᓂᖏᓐᓂᒃ ᐊᒻᒪᓗ ᓇᐅᒃᑰᕕᔅᓴᔅᓯᐅᓂᖏᓐᓂᒃ ᓱᕈᓯᐅᑉ ᖃᓄᐃᖏᑦᑎᐊᓂᖓᓄᑦ ᐱᓕᕆᒍᑎᒥ. 

2. ᓈᒻᒪᔅᓴᓃᑦ ᖃᓄᑎᒋᐅᓂᖏᑦ ᑕᒪᒃᑯᓇᓂ ᐃᓚᖏᓐᓂ ᐱᓯᔭᐅᔪᓂᒃ: 

o ᑭᓱᓂᒃ ᖃᐅᔨᓴᔅᓯᓲᖑᒪᖔᑕ: ᖃᐅᔨᓇᓱᐊᔅᓯᓲᖑᓪᓗᓂ ᓈᒻᒪᒋᔭᐅᓂᖏᓐᓂᒃ ᐃᓚᖏᓐᓂᒃ ᐱᓯᒪᔅᓯᕙᑦᑐᓄᑦ ᐱᓕᕆᔾᔪᑎᔅᓴᓂᒃ, 

ᐊᔪᕈᓐᓃᔅᓴᒍᑎᖏᓐᓂᒃ, ᐊᒻᒪᓗ ᐃᑲᔪᑦᑕᐅᒍᑎᖏᓐᓂᒃ ᐱᔭᐅᑎᑕᐅᕙᑦᑐᓂᒃ ᐱᓕᕆᔾᔪᑎᒧᑦ. 

o ᑐᕌᒐᖅ: ᐅᓄᓐᓂᔅᓴᐅᔪᑦ 75%-ᖏᓐᓂᒃ ᖁᕕᐊᒋᔭᖃᑉᐸᑦᑐᑦ ᖃᔅᓯᐅᓂᖏᑦ. 

o ᓱᒻᒪᑦ ᑖᓐᓇ ᓱᖁᑕᐅᒻᒪᖔᑦ: ᓈᓚᓪᓗᒋᑦ ᐃᓚᖏᓐᓂᒃ ᐱᓯᒪᔅᓯᕙᑦᑐᑦ ᓈᒻᒪᔅᓴᓐᓂᒻᒧᑦ ᐱᓕᕆᒍᑎᒃᑯᑦ ᐊᒻᒪᓗ ᖃᐅᔨᒪᒋᐊᔅᓯᓗᑎᒃ 

ᐱᓯᒪᔭᐅᑎᑕᐅᔪᑦ ᐊᓯᕈᑦᑕᖏᓂᖓᓂᑦ, ᐃᓄᓕᕆᔨᒃᑯᑦ ᐋᖅᑭᒋᐋᔅᓯᒍᓐᓇᒻᒪᑕ ᐊᑐᐊᒐᖏᓐᓂᒃ ᐊᒻᒪᓗ ᐱᓕᕆᔾᔪᑎᖏᓐᓂᒃ ᓈᒻᒪᔅᓯᖁᓪᓗᒋᑦ 

ᐱᓯᒪᔅᓯᔨᐅᕙᑦᑐᓄᑦ ᐱᔭᐅᒋᐋᓕᓐᓂᒃ ᐊᑑᑎᖃᑦᑎᐊᓪᓗᑎᒃ. ᑖᓐᓇ ᓴᖅᑭᑎᑦᑎᒻᒪᑦ ᐱᓕᕆᔾᔪᑎᒥᒃ ᐃᑲᔪᓐᓂᖃᑐᐃᓐᓇᖏᑦᑐᒥᒃ 

ᐱᓯᒪᔅᓯᔨᐅᕙᑦᑐᓂᒃ ᑭᓯᐊᓂᑕᐅᖅ ᓯᕗᓕᐅᑎᔭᐅᒋᐋᖃᑦᑎᓪᓗᓂᒋᑦ ᖃᓄᐃᖏᑦᑎᐊᓂᖏᒃ ᓱᕈᓰᑦ.   

  ᐱᓕᕆᒋᐋᓐᓂᑦ ᐊᑑᑎᖃᓂᑉᐹᓂᒃ ᖃᐅᔨᑎᑦᑎᔾᔪᑎᓂᒃ  

ᖃᐅᔨᒪᒋᐋᑦᑕᐅᖁᓪᓗᒍ ᐱᕙᓪᓕᐊᑦᑎᐋᓂᖓ ᐊᒻᒪᓗ ᓵᑕᔅᓴᐅᓚᕆᖁᓪᓗᒋᑦ ᐱᔭᕇᑦᑕᐅᒍᑎᖓᓄᑦ ᓈᓴᐅᑎ 9−ᒥ, ᒪᑯᐊ ᐱᓕᕆᔾᔪᑏᑦ 

ᐱᕙᓪᓕᐊᑎᑕᐅᒻᒪᑕ: 

1. ᐃᓚᖏᓐᓂ ᐱᓯᒪᔅᓯᔨᐅᔪᓄᑦ ᐃᑲᔪᕈᑎᒥᒃ ᖃᐃᔨᒪᒋᐊᔅᓯᒍᑎ: 

o ᐱᔾᔪᑎᒋᔭᖓ: ᖃᐅᔨᒪᒋᐊᔅᓯᓲᖑᓪᓗᓂ ᑮᓇᐅᔭᑎᒍ ᐃᑲᔪᑦᑕᐅᒍᑎᒥᒃ, ᐊᔪᕈᓐᓃᔅᓴᓂᒻᒥᒃ ᐱᓕᕆᖃᑕᐅᓂᒻᒥᒃ, ᐊᒻᒪᓗ 
ᐃᑲᔪᕈᑎᒋᔭᐅᖏᓐᓇᖃᑦᑕᑦᑐᒥᒃ ᐱᔭᐅᑎᑕᐅᕙᑦᑐᓂᒃ ᐃᓚᖏᓐᓂ ᐱᓯᒪᔅᓯᔨᐅᕙᑦᑐᓄᑦ. 

o ᐱᓕᕆᔾᔪᑎᒋᔭᐅᓲᖑᓂᖓ: 

• ᐅᓂᒃᑳᔅᓯᒪᔪᓕᐊᕆᓯᒪᔪᖅ ᐊᑭᓖᒍᑎᖏᓐᓂᒃ ᑮᓇᐅᔭᑎᒍ ᑮᓇᐅᔭᖃᑦᑎᑦᑎᒍᑎᓂᒃ ᐊᒻᒪᓗ ᓇᓗᓇᐃᔅᓯᓗᓂ ᑭᖑᕙᓯᓐᓂᖏᓐᓂᒃ 

ᐅᕝᕙᓘᓐᓃᑦ ᐱᑕᖃᖏᓐᓪᓂᖏᓐᓂᒃ ᐃᑲᔪᕈᑎᓂᒃ. 

• ᖃᐅᔨᒪᒋᐊᔅᓯᓲᖑᓪᓗᓂ ᐊᔪᕈᓐᓃᔅᓴᓂᒻᒧᑦ ᐊᑎᓕᐅᔅᓯᒪᔪᓂᒃ ᐊᒻᒪᓗ ᐱᕙᕇᔅᓯᔪᑦ ᖃᔅᓯᐅᖃᑦᑕᓂᖏᓐᓂᒃ. 

• ᐱᔭᐅᑎᑦᑎᓲᖑᓪᓗᓂ ᖃᐅᔨᒪᔾᔪᑎᔅᓴᖃᕕᓪᓗᐊᑕᒻᒥᒃ ᖃᐅᔨᒪᒋᐊᑦᑕᐅᖁᓪᓗᒋᑦ ᐱᓯᒪᔅᓯᔨᐅᕙᒃᑐᑦ ᐱᖃᑦᑕᓐᓂᖏᑦ 

ᐃᓚᒃᑲᓐᓂᖏᓐᓂᒃ ᐱᓕᕆᔾᔪᑎᔅᓴᓂᒃ. 

2. ᐱᓯᒪᔅᓯᔨᐅᕙᑦᑐᑦ ᓈᒻᒪᔅᓴᓂᖏᓐᓂᒃ ᐊᐱᔅᓱᕈᑎᒥᒃ ᐱᓕᕆᒍᑎᖓ: 

o ᐱᔾᔪᑎᒋᔭᖓ: ᓄᐊᑦᑎᓲᖑᓪᓗᓂ ᑭᐅᔾᔪᑎᒋᔭᐅᔪᓂᒃ ᐃᓚᖏᓐᓂ ᐱᓯᒪᔅᓯᔨᐅᕙᑦᑐᓂᒃ ᐊᑑᑎᖃᑦᑎᐊᓐᓂᖏᓐᓂᒃ ᐃᑲᔪᕈᑏᑦ ᐊᒻᒪᓗ 
ᐱᓕᕆᔾᔪᑎᒃᓴᓂᒃ ᐱᔭᐅᑎᑕᐅᕙᑦᑐᓂᒃ. 

o ᐱᓕᕆᔾᔪᑎᒋᔭᐅᓲᖑᓂᖓ: 

• ᐱᓕᕆᓲᖑᓪᓗᓂ ᖃᑯᑎᒃᑯᑦ ᐊᐱᔅᓱᕈᑎᓂᒃ ᖃᐅᔨᓇᓱᐊᑦᑕᐅᖁᓪᓗᒋᑦ ᓈᒻᒪᔅᓴᓂᕆᔭᐅᔪᑦ ᐊᒻᒪᓗ ᓇᓗᓇᓪᓗᒋᑦ 

ᐱᔭᐅᑎᑕᐅᓯᒪᖏᑦᑐᑦ ᐱᔭᐅᒋᐋᓕᑦ. 

• ᖃᐅᔨᒪᒋᐊᔅᓯᓲᖑᓪᓗᓂ ᖃᓄᐃᓕᕙᓪᓕᐊᓂᕆᔭᐅᔪᓂᒃ ᐊᓂᒍᑉᐸᓪᓕᐊᔪᓂ ᖃᖓᙳᑉᐸᓪᓕᐊᓂᖓᓂ ᖃᐅᔨᒪᑎᑕᐅᖁᓪᓗᒋᑦ 

ᐊᑐᐊᒐᒥᒃ ᐊᒻᒪᓗ ᐱᓕᕆᔾᔪᑎᐅᑉ ᐋᖅᑭᒋᐊᑦᑕᐅᒍᑎᖏᑦ. 

• ᐱᔭᐅᑎᑦᑎᓲᖑᓪᓗᓂ ᐃᓕᓴᓇᕈᑎᖃᖏᑦᑐᓂᒃ ᑭᐅᔾᔪᑎᓄᑦ ᐊᖅᑯᑎᒋᔭᐅᕙᑦᑐᓂᒃ ᓱᓕᓪᓚᕆᖁᓪᓗᒋᑦ ᐊᒻᒪᓗ 

ᐱᓕᕆᐊᕆᔭᐅᒋᐊᕈᓐᓇᖁᓪᓗᒋᑦ ᑐᑭᓯᑦᑎᐋᕈᓐᓇᓐᓃᑦ. 

3. ᐃᓚᖏᓐᓂ ᐱᓯᒪᔭᐅᑎᑕᐅᔪᓂᒃ ᖃᐅᔨᒪᒋᐊᔅᓯᓂᒻᒧᑦ ᖃᐅᔨᒪᒋᐊᔅᓯᔾᔪᑎᖃᕕᒃ: 

o ᐱᔾᔪᑎᒋᔭᖓ: ᖃᐅᔨᒪᒋᐊᔅᓯᓲᖑᓪᓗᓂ ᐊᓯᕈᑉᐸᓪᓕᐊᖏᓐᓂᖓᓂᒃ ᐊᒻᒪᓗ ᐱᔭᕇᑦᑕᐅᒍᑎᖏᑦ ᐃᓚᖏᓂᒃ ᐱᓯᒪᔅᓯᕕᐅᕙᑦᑐᑦ. 

o ᐱᓕᕆᔾᔪᑎᒋᔭᐅᓲᖑᓂᖓ: 

• ᖃᐅᔨᒪᒋᐊᔅᓱᓲᖑᓪᓗᓂ ᐱᓯᒪᔭᐅᑎᑦᑎᑕᐅᔪᑦ ᐊᑯᓂᐅᓂᖏᓐᓂᒃ ᐊᒻᒪᓗ ᓱᕈᓯᐅᑉ ᖃᓄᐃᖏᑦᑎᐊᓂᖓᓄᑦ ᖃᐅᔨᒪᒋᐋᔅᓯᒍᑎᓂᒃ. 

• ᓇᓗᓇᐃᑯᑕᓕᔅᓯᓲᖑᓪᓗᓂ ᐱᓯᒪᔭᐅᑎᑕᐅᔪᓂᒃ ᐱᒋᐊᖃᑦᑐᓂᒃ ᐃᓚᒃᑲᓐᓂᖏᓐᓂᒃ ᐃᑲᔪᑦᑕᐅᒍᑎᓂᒃ ᐅᕝᕙᓘᓐᓃᑦ 

ᓄᖅᑲᑦᑎᑦᑎᒍᑎᒥᒃ. 

 
  ᐱᕙᓪᓕᐊᓂᕆᔭᐅᔪᖅ ᐅᓪᓗᒥᒧᑦ  

 

• ᐃᓚᒋᓂ ᐱᓯᒪᔅᓯᔨᐅᓂᒻᒧᑦ ᐊᔪᕈᓐᓃᔅᓴᑎᑦᑎᓂᒻᒧᑦ ᐋᖅᑭᔅᓱᔅᓯᒪᕕᐅᔪᖅ: ᐋᖅᑭᔅᓱᐃᓂᖅ ᓈᒻᒪᑦᑎᔅᓯᒪᔪᒥᒃ ᐊᔪᕈᓐᓃᔅᓴᑎᑦᑎᓂᒻᒥᒃ ᐃᓕᓐᓂᐊᒐᔅᓴᒥᒃ 

ᐃᓱᒪᒋᔭᐅᒻᒪᑦ, ᐱᓕᕆᐋᖃᓪᓗᐊᑕᓪᓗᓂ ᐃᓕᖅᑯᓯᒃᑯᑦ ᐋᖅᑭᒍᑎᓯᒪᔪᓂᒃ ᐸᖅᑭᔅᓯᓂᒥᒃ ᐱᓕᕆᒍᓯᓐᓂᒃ, ᖁᐋᔅᓵᔅᓯᒪᔪᓂᒃ ᖃᐅᔨᒪᑎᑕᐅᖁᓪᓗᒋᑦ 

ᐱᓯᒪᔅᓯᓂᒻᒥᒃ, ᐊᒻᒪᓗ ᓇᐅᒃᑰᕕᔅᓴᔅᓯᐅᓪᓗᒍ ᓱᕈᓯᐅᑉ ᖃᓄᐃᖏᑦᑎᐊᓂᖓᓄᑦ ᐱᓕᕆᔾᔪᑎ. 

• ᑮᓇᐅᔭᑎᒍ ᐃᑲᔪᕈᑎᒧᑦ ᐊᑐᐊᒐᖅ: ᕿᒥᕐᕈᔭᐅᒋᐊᖃᓂᖏᑦ ᐊᒥᒐᖏᓐᓂᖏᑦ ᑕᕝᕙᐅᔪᑦ ᑮᓇᐅᔭᑎᒍ ᐃᑲᔪᑦᑕᐅᒍᑏᑦ ᐃᓚᖏᓐᓂ ᐱᓯᒪᔅᓯᕙᑦᑐᑦ 

ᓇᓗᓇᐃᑦᑕᐅᓚᐅᒻᒪᑦ.  

ᐱᔭᕇᔅᓯᒍᑎ 10: ᐱᔨᔅᓯᕈᑎᒥᒃ ᐱᔭᐅᑎᑦᑎᓂᖏᑦ ᐃᖅᑲᓇᐃᔭᑦᑎᑦ ᐃᓄᓕᕆᔨᒃᑯᓐᓂ 

ᐱᓲᖑᒻᒪᑕ ᐱᐅᓂᔅᓴᐅᓕᑦᑎᑕᐅᓯᒪᔪᓂᒃ ᐃᑲᔪᕈᑎᒥᒃ ᐊᒻᒪᓗ ᐱᓕᕆᒍᑎᔅᓴᓂᒃ 

ᐱᐅᓈᓪᓚᕆᖁᓪᓗᒋᑦ ᐊᑑᑎᖃᓐᓂᔅᓴᐅᓗᑎᓪᓗ ᐃᖅᑲᓇᐃᔭᕕᒋᔭᐅᔪᖅ, 

ᐃᖅᑲᓇᐃᔭᑦᑎᖃᓂᖏᑕᓗ ᐅᓄᓐᓂᖏᑦ ᓈᒻᒪᓪᓗᑎᒃ ᓈᒻᒪᖁᓪᓗᒋᑦ ᐱᔭᐅᖏᐋᓕᓐᓄᑦ 

ᓄᓇᓕᒻᒧᑦ ᐊᒻᒪᓗ ᐱᔭᐅᑎᑦᑎᓗᑎᒃ ᐊᔅᓱᐋᓗᒃ ᐱᐅᓚᓂᒃ, ᐃᓕᖅᑯᓯᒻᒧᑦ ᓈᒻᒪᑦᑎᒥᒃ 

ᐸᖅᑭᔭᐅᑎᒃ. 

 

  ᐱᓕᕆᐊᕆᔭᐅᒍᒪᔪᖅ  

ᐃᖅᑲᓇᐃᔭᑦᑎ ᑐᙵᕕᐅᒻᒪᑕ ᖃᓄᑐᐃᓐᓇᖅ ᐊᑑᑎᖃᑦᑎᐊᓂᖏᓐᓂᒃ ᓱᕈᓯᒻᒥ ᐃᓚᒌᓄᓪᓗ ᐱᔨᔅᓯᕈᑎᑦ. ᐱᔭᐅᒋᐋᖃᓪᓚᕆᓐᓂᖏᑦ 

ᐅᐸᑦᑕᐅᖄᕐᖓᐅᑕᐅᕙᑦᑐᑦ ᐃᖅᑲᓇᐃᔭᑦᑎᑦ ᓄᓇᕗᑉ ᐱᔭᕆᐋᑐᔪᐋᓗᓂᖓᓂ ᓄᓇᐅᓂᖓᓂ ᐊᒻᒪᓗ ᐃᓕᖅᑯᓯᒃᑯᑦ ᓄᓇᖓᑕ ᖃᓄᐃᓕᖓᓂᖓ 

ᐃᒪᓐᓇᐅᒋᐊᖃᑦᑎᑦᑎᒻᒪᑦ ᓈᒻᒪᑦᑎᔅᓯᒪᔪᒥᒃ ᐃᑲᔪᕈᑎᖃᕆᐊᖃᒻᒪᑦ ᐃᖅᑲᓇᐃᔭᑦᑎᑦ ᐱᓕᕆᔾᔪᑎᖃᑦᑎᐊᖁᓪᓗᒋᑦ ᓈᒻᒪᑦᑐᓂᒃ ᐱᔭᐅᒋᐋᓕᓐᓂᒃ ᓱᕈᓯᓐᓄᑦ, 

ᒪᒃᑯᑦᑐᓄᑦ, ᐊᒻᒪᓗ ᐃᓚᒌᓄᑦ. ᑖᓐᓇ ᐱᔭᕇᑦᑕᐅᒍᑎᖓ ᑐᕌᔅᓯᒐᓱᐊᒻᒪᑦ ᐃᖅᑲᓇᐃᔭᑦᑎᑦ ᐱᒍᓐᓇᓚᕆᖁᓪᓗᒋᑦ ᐱᔭᐅᒋᐋᓕᓐᓂᒃ ᐱᓕᕆᔾᔪᑎᔅᓴᓂᒃ, 

ᐊᔪᕈᓐᓃᔅᓴᓂᒻᒥᒃ, ᐊᒻᒪᓗ ᐃᑲᔪᕈᑏᑦ ᐱᔭᐅᑎᑦᑎᒍᑎᒋᔭᐅᖁᓪᓗᒋᑦ ᐱᐅᓛᓂᒃ, ᐃᓕᖅᑯᓯᒻᒧᑦ ᐋᖅᑭᒍᑎᓯᒪᓗᓂ ᓱᕈᓯᕐᓄᑦ ᐊᒻᒪᓗ ᐃᓚᒌᓄᑦ ᐱᔨᔅᓯᕈᑏᑦ 

ᓄᓇᕘᓕᒫᒥ. 

 

ᑖᓐᓇ ᐊᔪᖏᓐᓂᔅᓴᐅᓕᑦᑎᑦᑎᓂᐊᒻᒪᑦ ᐱᓕᕆᕕᐅᑉ ᓯᕗᓪᓕᐅᑎᒋᐊᓕᖏᓐᓂᒃ ᒪᑯᓂᖓ: 

• ᓴᙱᑎᕆᓂᖅ ᐱᓕᕆᐊᑦᓴᑖᕈᑎᑦᓴᓂᒃ, ᐱᓕᕆᔨᖃᐃᓐᓇᐅᑎᑦᓴᓂᒃ, ᐊᒻᒪ ᐃᖅᑲᓇᐃᔭᖅᑎᓂᒃ ᐱᕙᓪᓕᐊᑎᑦᓯᒍᑎᑦᓴᓂᒃ 

• ᓴᙱᑎᕆᓂᖅ ᑲᑐᔾᔨᖃᑎᒌᒃᑯᑦ ᐱᓕᕆᑦᓯᐊᕙᐅᔾᔪᑎᖏᓐᓂᒃ 

 
  ᐊᑑᑎᖃᓐᓂᑉᐹᑦ ᐱᔭᕇᔅᓯᓂᒻᒥᒃ ᖃᐅᔨᑎᑦᑎᒍᑏᑦ  

 

1. ᐳᓴᓐᑎᖏᑦ ᐃᖅᑲᓇᐃᔭᑦᑎᑦ ᐱᖃᑦᑕᑦᑐᑦ ᐃᖅᑲᓇᐃᔭᑦᑎᓚᕆᐅᓂᒻᒥᒃ ᐱᕙᓪᓕᐊᑎᑦᑎᓂᒻᒥᒃ ᐱᓕᕆᔾᔪᑎᔅᓴᓂᒃ: 

o ᑭᓱᓂᒃ ᖃᐅᔨᓴᔅᓯᓲᖑᒪᖔᑕ: ᖃᐅᔨᒪᒋᐊᔅᓯᓲᖑᒻᒪᑦ ᐃᓚᖓᓂᒃ ᐃᖅᑲᓇᐃᔭᑦᑎᑦ ᐊᑑᑎᖃᑦᑎᐊᓕᑦᑎᑦᑎᓂᖏᓐᓂᒃ ᐃᑲᔪᕈᑎᓂᒃ ᐊᒻᒪᓗ 

ᐱᓕᕆᖃᑎᒋᔭᐅᓂᖏᓐᓂᒃ ᐃᖅᑲᓇᐃᔭᑦᑎᓚᕆᐅᓂᒻᒧᑦ ᐱᕙᓪᓕᐊᑎᑦᑎᒍᑎᖏᓐᓂᒃ. 

o ᑐᕌᒐᖅ: ᐱᐅᓈᖅᑐᖅ ᖃᓄᑎᒋᐅᓂᖓ ᐊᖏᓂᓴᐅᓕᓲᖑᒻᒪᑦ ᐳᓴᓐᑎᖏᑎᒍ ᐃᖅᑲᓇᐃᔭᖅᑎᑦ ᐱᖃᑦᑕᓐᓂᖏᓐᓂᑦ 

ᐃᖅᑲᓇᐃᔭᑦᑎᓚᕆᐅᓂᒻᒧᑦ ᐱᕙᓪᓕᐋᑎᑦᑎᓂᒻᒥᒃ ᐱᓕᕆᔾᔪᑎᔅᓴᓂᒃ. 

o ᓱᒻᒪᑦ ᑖᓐᓇ ᓱᖁᑕᐅᒻᒪᖔᑦ: ᐃᑲᔪᔅᓱᐃᔪᑦ ᐃᖅᑲᓇᐃᔭᑦᑎᑦ ᐱᑕᖃᕆᐊᖃᓪᓚᕆᒻᒪᑕ ᐋᖅᑭᐅᒪᑎᑕᐅᖁᓪᓗᒋᑦ ᐊᓯᕈᑦᑕᐄᓕᒪᔪᓐᓇᓐᓂᒻᒥᒃ 

ᐊᒻᒪᓗ ᐊᑑᑎᖃᑦᑎᐊᑦᑐᒥᒃ ᓱᕈᓯ ᐃᓚᒌᓪᓗ ᐱᔨᔅᓯᕈᑎᖃᕈᑎᖏᑦ. ᐱᓕᕆᖃᕐᖓᐅᑕᐅᓱᑦ ᐃᖅᑲᓇᐃᔭᑦᑎᑦ ᓄᓇᕗᒻᒥ ᐱᓕᕆᒋᐊᖃᓱᖑᒻᒪᑕ 

ᐊᔅᓱᐊᓗᒃ ᐊᔅᓱᕈᓐᓇᑦᑐᓂᒃ ᐱᓕᕆᒋᐊᖃᓂᐅᔪᓂᒃ, ᑲᑎᑕᐅᓯᒪᔪᑦ ᓄᓇᐅᓂᖓᑕ ᐅᐸᒐᔅᓴᐅᖏᓐᓂᖓᓄᑦ ᐊᒻᒪᓗ ᐃᓕᖅᑯᓯᐅᑉ 

ᐱᔭᕆᐊᑐᔪᐋᓘᓂᖓ. ᐱᒍᓐᓇᓐᓂᖅ ᐃᓱᒪᒥᒎᕈᑎᖃᓐᓂᒻᒧᑦ ᐊᒻᒪᓗ ᖃᓄᐃᖏᑦᑎᐊᓐᓂᒻᒧᑦ ᐱᓕᕆᔾᔪᑎᔅᓴᐃᑦ ᐃᑲᔪᓲᖑᒻᒪᑦ 

ᐃᖅᑲᓇᐃᔭᑦᑎᓂᒃ ᐊᐅᓚᑦᑎᒍᑎᒋᔭᐅᓪᓗᓂ ᐊᒃᓱᕈᓗᐋᑦᑕᐃᓕᒪᓐᓂᒻᒥᒃ, ᑕᖃᓗᐊᑕᐅᓕᒪᓂᒻᒥᒃ, ᐊᒻᒪᓗ ᐋᖅᑭᐅᒪᑎᑦᑎᒍᑎᒋᔭᐅᓗᓂ 

ᐱᓕᕆᒍᓐᓇᓐᓂᒻᒥᓐᓂᒃ ᐱᔨᔅᓯᕈᓐᓇᖁᓪᓗᒋᑦ ᐃᓚᒌᓂᒃ ᐊᑑᑎᖃᑦᑎᐊᑦᑐᒃᑯᑦ. ᐃᖅᑲᓇᐃᔭᑦᑎᓚᕆᐅᓂᒻᒥᒃ ᐱᕙᓪᓕᐊᑎᑦᑎᓂᖅ 

ᐃᒪᓐᓇᐅᓪᓚᕆᑦᑎᑦᑎᒻᒪᑦ ᐃᖅᑲᓇᐃᔭᑦᑎᑦ ᐃᓕᑉᐸᓪᓕᐋᖏᓐᓇᓕᒫᓪᓗᑎᒃ ᐊᒻᒪᓗ ᐱᒍᓇᒡᓯᕙᓪᓕᐊᖏᓐᓇᓪᓗᑎᒃ ᐃᖅᑲᓇᐃᔮᕆᔭᖏᓐᓂ, 

ᐱᐅᓂᔅᓴᐅᓕᑦᑎᑦᑎᓗᑎᒃ ᐱᐅᓂᖓᓂᒃ ᐱᔨᔅᓯᕈᑎᑦ ᐱᔭᐅᑎᑕᔪᑦ. ᐱᒐᔅᓴᐅᑎᑦᑎᓂᒻᒥᓐᓄᑦ ᑐᑭᓯᓇᑦᑎᐊᑦᑐᓂᒃ 

ᐱᓕᕆᒋᐊᕕᔅᓴᖃᑦᑎᑦᑎᓂᐅᔪᓂᒃ ᐱᓕᕆᒍᓐᓇᑦᑎᐊᓂᒻᒥᒃ ᐋᖅᑭᓱᐃᓂᒻᒥᒃ ᐊᒻᒪᓗ ᐃᖅᑲᓇᐃᔮᒥ ᐊᔪᕈᓐᓃᑉᐸᓪᓕᐊᓂᒻᒥᒃ, ᐱᓕᕆᕕᒃ 

ᐱᓯᒪᒃᓯᒻᒪᑦ ᐱᓕᕆᒍᒪᑦᑎᐊᓐᓂᒻᒥᒃ ᐊᒻᒪᓗ ᐱᓕᕆᒍᓐᓇᑦᑎᐊᑦᑐᓂᒃ ᐃᖅᑲᓇᐃᔭᑦᑎᓂᒃ. 

 

2. ᐃᖅᑲᓇᐃᔭᑎᖃᐃᓐᓇᓐᓂᒻᒧᑦ ᖃᔅᓯᐅᓂᕆᔭᐅᔪᑦ: 

o ᑭᓱᓂᒃ ᖃᐅᔨᓴᔅᓯᓲᖑᒪᖔᑕ: ᖃᐅᔨᒪᒋᐊᔅᓯᒍᑎᒋᔭᐅᓲᖑᒻᒪᑦ ᐃᖅᑲᓇᐃᔭᑎᖃᐃᓐᓇᓐᓂᒻᒧᑦ ᖃᔅᓯᐅᓂᕆᔭᐅᔪᑦ ᖃᐅᔨᓴᑦᑕᐅᖁᓪᓗᒋᑦ 

ᐊᑑᑎᖃᑦᑎᐊᓂᖏᑦ ᐃᑲᔪᕈᑏᑦ ᐊᒻᒪᓗ ᐃᖅᑲᓇᐃᔭᑦᑎᓚᕆᐅᓂᒻᒧᑦ ᐱᕙᓪᓕᐋᑎᑦᑎᒍᑎᑦ ᐱᓕᕆᒋᐊᕈᑎᖏᑦ. 

o ᑐᕌᒐᖅ: ᐱᕙᓪᓕᐋᖏᓐᓇᓐᓂᖏ ᒥᑭᓂᔅᓴᐅᓕᑦᑎᑕᐅᓗᑎᒃ ᑭᖑᕝᕕᑦᑕᐅᒐᓱᐊᓂᖏᑕ ᖃᔅᓯᐅᖃᑦᑕᓐᓂᖏᓐᓂ. 

o ᓱᒻᒪᑦ ᑖᓐᓇ ᓱᖁᑕᐅᒻᒪᖔᑦ: ᐱᐅᓂᔅᓴᐅᓕᑦᑎᓪᓗᒋᑦ ᐱᓯᒪᐃᓐᓇᔅᓯᓂᒻᒧᑦ ᖃᔅᓯᐅᓂᕆᔭᐅᔪᑦ ᒥᑭᓂᔅᓴᐅᓕᑦᑎᑦᑎᑐᐃᓐᓇᖏᒻᒪᑕ 

ᐃᖅᑲᓇᐃᔭᑦᑎᑖᓂᒻᒧᑦ ᐊᑭᖏᓐᓂᒃ ᑭᓯᐊᓂᑦᑕᐅᖅ ᑲᔪᓯᓪᓚᕆᑦᑎᒐᓱᐋᓪᓗᒋᑦ ᐱᔨᔅᓯᕈᑎᖏᑕ ᐱᔭᐅᑎᑕᐅᓂᖏᑦ, 

ᐅᑉᐱᕆᖃᑦᑕᐅᑎᑦᑎᐊᓕᓪᓗᑎᒃ ᐃᓛᒋᑦ ᐊᒻᒪᓗ ᓄᓇᓖᑦ. ᐱᓕᕆᐊᕆᔭᐅᓂᖏᓐᓄᑦ ᐃᖅᑲᓇᐃᔭᑦᑎᑦ ᐃᓱᒫᓗᑎᒋᔭᖏᑦ ᐊᒻᒪᓗ 

ᓴᖅᑭᑎᑦᑎᓪᓗᓂ ᐃᑲᔪᓱᐃᔪᒥᒃ ᐃᖅᑲᓇᐃᔭᕝᕕᒋᔭᐅᔪᒥᒃ, ᐱᓕᕆᕕᒃ ᓴᙱᓂᔅᓴᐅᓕᑦᑎᑦᑎᒻᒪᑦ ᐱᓕᕆᒍᓐᓇᓂᖓᓂᒃ ᐊᑐᕈᓐᓇᖁᓪᓗᒍ 

ᐱᓕᕆᐋᕆᒍᒪᔭᖏᓐᓂᒃ  

  ᐱᓕᕆᒋᐋᓐᓂᑦ ᐊᑑᑎᖃᓂᑉᐹᓂᒃ ᖃᐅᔨᑎᑦᑎᔾᔪᑎᓂᒃ  

ᖃᐅᔨᒪᒋᐋᑦᑕᐅᖁᓪᓗᒍ ᐱᕙᓪᓕᐊᑦᑎᐋᓂᖓ ᐊᒻᒪᓗ ᓵᑕᔅᓴᐅᓚᕆᖁᓪᓗᒋᑦ ᐱᔭᕇᑦᑕᐅᒍᑎᖓᓄᑦ ᓈᓴᐅᑎ 10−ᒥ, ᒪᑯᐊ ᐱᓕᕆᔾᔪᑏᑦ ᐱᕙᓪᓕᐊᑎᑕᐅᒻᒪᑕ: 

1. ᐃᖅᑲᓇᐃᔭᑎᑦ ᖃᓄᐃᖏᑦᑎᐋᓂᖏᑦ ᐊᒻᒪᓗ ᐃᓱᒪᒥᒎᕈᑎᓕᓐᓂᒃ ᐃᑲᔪᓐᓂᒻᒧᑦ ᑲᕝᕙᔅᓯᒪᕕᒃ: 

 ᐱᔾᔪᑎᒋᔭᖓ: ᐱᔭᐅᑎᑦᑎᒻᒪᑦ ᐃᖅᑲᓇᐃᔭᑦᑎᓄᑦ ᐱᒡᒐᓇᖏᑦᑐᒃᑯᑦ ᐱᔭᐅᒍᓐᓇᓪᓗᑎᒃ ᐃᓱᒪᒥᒎᕈᑎᖃᓐᓂᒻᒧᑦ ᐊᒻᒪᓗ ᖃᓄᐃᖏᑦᑎᐊᓂᒻᒧᑦ 

ᐱᓕᕆᔾᔪᑎᔅᓴᐃᑦ. 

 ᐱᓕᕆᔾᔪᑎᒋᔭᐅᓲᖑᓂᖓ: 

• ᐱᒐᔅᓴᐅᑎᑦᑎᓪᓗᓂ ᑐᓴᐅᒪᔭᐅᖏᓪᓗᑎᒃ ᐅᖃᐅᔾᔪᐃᔨᖃᓐᓂᒻᒥᒃ ᐱᔨᔅᓯᕈᑎᓂᒃ, ᑕᐃᒫᓪᓗᐊᖃᑎᒌᑦ ᐃᑲᔪᖃᑦᑕᐅᑎᓗᑎᒃ 

ᐱᓕᕆᖃᑎᒋᑦᑐᑦ, ᐊᒻᒪᓗ ᖃᓄᐃᖏᑦᑎᐊᓂᒻᒥᒃ ᑲᑎᒪᓯᓐᓈᕈᑎᖃᓐᓃᐅᔪᓂᒃ. 

• ᖃᐅᔨᒪᒋᐊᔅᓯᓲᖑᓪᓗᓂ ᐃᖅᑲᓇᐃᔭᑎᑦ ᐱᓕᕆᖃᑕᐅᓂᖏᓐᓂᒃ ᐊᒻᒪᓗ ᐊᑐᖃᑦᑕᓂᖏᓐᓂᒃ ᖃᓄᐄᓕᕙᓪᓕᐊᓂᖏᓐᓂᒃ 

ᖃᐅᔨᒪᑎᑕᐅᖁᓪᓗᒋᑦ ᐱᓕᕆᒋᐊᕈᑎᔅᓴᓂᒃ ᐸᕐᓇᓐᓂᒻᒥᒃ. 

• ᐃᓚᓕᐅᔾᔨᓪᓗᓂ ᐃᓕᖅᑯᓯᒃᑯᑦ ᖃᐅᔨᒪᑎᑕᐅᖁᓪᓗᒋᑦ ᐃᑲᔪᕈᑎᓂᒃ, ᓲᕐᓗ ᒪᑯᓂᖓ ᐃᓄᐃᑦ ᐅᖃᐅᔾᔪᐃᓂᒻᒧᑦ ᐱᓕᕆᒍᓯᖏᓐᓂᒃ. 

2. ᐃᖅᑲᓇᐃᔭᑦᑎᓚᕆᐅᓂᒻᒧᑦ ᐱᕙᓪᓕᐊᑎᑦᑎᓂᒻᒥᒃ ᖃᐅᔨᒪᒋᐊᔅᓯᒍᑎ: 

 ᐱᔾᔪᑎᒋᔭᖓ: ᖃᐅᔨᒪᒋᐊᔅᓯᓲᖑᓪᓗᓂ ᐃᖅᑲᓇᐃᔭᑦᑎᑦ ᐱᓕᕆᖃᑕᐅᓂᖏᓐᓂᒃ ᐊᔪᕈᓐᓃᔅᓴᒍᑎᓂ ᐊᒻᒪᓗ ᐃᖅᑲᓇᐃᔭᑦᑎᓚᕆᐅᓂᒻᒧᑦ 

ᐱᕙᓪᓕᐊᓂᒻᒥ ᐱᒋᐋᕝᕕᔅᓴᖃᓂᐅᔪᓂᒃ. 

 ᐱᓕᕆᔾᔪᑎᒋᔭᐅᓲᖑᓂᖓ: 

• ᐅᓂᒃᑳᔅᓯᒪᔪᑦ ᐊᔪᕈᓐᓃᔅᓴᓂᒻᒥᒃ ᐱᔭᕇᔅᓯᔪᑦ ᖃᔅᓯᐅᖃᑦᑕᓐᓂᖏᓐᓂᒃ ᐊᒻᒪᓗ ᐱᓕᕆᑦᑎᐊᕈᓐᓇᓐᓂᒻᒥ ᐱᕙᓪᓕᐊᓂᒻᒥᒃ 

ᐱᕙᓪᓕᐊᒪᕆᒋᐊᓕᓐᓂᖏᓐᓂᒃ. 

• ᓇᓗᓇᐃᔅᓯᓪᓗᓂ ᑭᓱᑕᖃᖏᓐᓂᖏᓐᓂᒃ ᐃᖅᑲᓇᐃᔭᑦᑎᑦ ᐊᔪᕈᓐᓃᔅᓴᑎᑕᐅᓂᖏᓐᓂᒃ ᐊᒻᒪᓗ ᐱᔭᐅᖁᔨᓪᓗᓂ ᓇᒻᒥᓂᒻᒨᖓᔪᒥᒃ 

ᐃᓕᑉᐸᓪᓕᐊᓂᒻᒧᑦ ᐊᑐᑦᑕᐅᒐᔭᑦᑐᓂᒃ. 

• ᓴᖅᑭᑎᑦᑎᓲᖑᓪᓗᓂ ᐅᓂᒃᑳᔅᓯᒪᔪᓂᒃ ᖃᐅᔨᒪᔭᐅᖁᓪᓗᒋᑦ ᐱᕙᓪᓕᐊᑦᑎᐊᓐᓂᖏᑦ ᑐᕌᑦᑐᑦ ᐃᖅᑲᓇᐃᔭᑦᑎᓚᕆᐅᓂᒻᒧᑦ 

ᐱᕙᓪᓕᐊᓂᒻᒧᑦ ᑐᕌᑦᑕᐅᒍᒪᔪᓄᑦ. 

3. ᐱᓯᒪᐃᓐᓇᔅᓯᓂᒻᒥᒃ ᖃᐅᔨᒪᒋᐊᔅᓯᓂᒻᒥᒃ ᖃᐅᔨᒪᒋᐊᔅᓯᔾᔪᑎᖃᕝᕕᒃ: 

 ᐱᔾᔪᑎᒋᔭᖓ: ᖃᐅᔨᒪᒋᐊᔅᓯᓲᖑᓪᓗᓂ ᐃᖅᑲᓇᐃᔭᑦᑎᑦ ᑭᖑᕝᕕᑦᑕᐅᒐᓱᐊᓂᖏᑕ ᖃᔅᓯᐅᖃᑦᑕᓂᖏᓐᓂᒃ ᐊᒻᒪᓗ ᓇᓗᓇᐃᔅᓯᓪᓗᓂ 

ᖃᓄᐃᓕᕙᓪᓕᐋᓂᐅᓲᓂᒃ ᐊᑦᑐᐄᔪᓂᒃ ᐱᓯᒪᐃᓐᓇᑕᐅᓂᕆᓲᖏᓐᓂᒃ. 

 ᐱᓕᕆᔾᔪᑎᒋᔭᐅᓲᖑᓂᖓ: 

• ᖃᐅᔨᒪᒋᐋᔅᓯᓲᖑᓪᓗᓂ ᐃᖅᑲᓇᐃᔭᑦᑎᑦ ᐊᓂᑎᓪᓗᒋᑦ ᑐᓴᑦᑎᑦᑎᒍᑎᖏᓐᓂᒃ ᑐᑭᓯᔭᐅᖁᓪᓗᒋᑦ ᐱᔾᔪᑎᖏᑦ ᐊᕝᕗᑎᓂᖏᓄᑦ. 

• ᖃᐅᔨᒪᒋᐊᔅᓯᓲᖑᒻᒪᑦ ᐊᕕᑦᑐᔅᓯᒪᓂᒻᒥ ᐊᔾᔨᒌᖏᓐᓂᔾᔪᐋᖏᓐᓂᒃ ᐱᓯᒪᐃᓐᓇᔅᓯᓂᐅᑉ ᖃᔅᓯᐅᖃᑦᑕᓐᓂᖏᓐᓂᒃ ᑐᕌᑦᑕᐅᒍᓱᐊᑦᑐᓂᒃ 

ᓄᖅᑲᒃᑎᑦᑎᓂᐅᔪᓂᒃ. 

• ᐱᔭᐅᑎᑦᑎᓲᖑᓪᓗᓂ ᖃᐅᔨᒪᔾᔪᑎᓱᓂᒃ ᖃᐅᔨᒪᑎᑕᐅᖁᓪᓗᒋᑦ ᐊᑐᐊᒐᓂᒃ ᑕᐃᒃᑯᓂᖓ ᐱᐅᓂᔅᓴᐅᓕᑦᑎᑦᑎᔪᓂᒃ ᐃᖅᑲᓇᐃᔭᑦᑎᓂᒃ 

ᓈᒻᒪᔅᓴᓂᐅᔪᓂᒃ ᐊᒻᒪᓗ ᐱᓯᒪᐃᓐᓇᔅᓯᓂᒻᒥᒃ. 

  



21  

  ᐱᕙᓪᓕᐊᓂᕆᔭᐅᔪᖅ ᐅᓪᓗᒥᒧᑦ  

• ᖃᓄᐃᖏᑦᑎᐊᓐᓂᒻᒧᑦ ᐱᓕᕆᒋᐊᕈᑎᓴᑦ ᐊᖏᓪᓕᒋᐊᑦᑕᐅᓂᖏᑦ: ᐃᖅᑲᓇᐃᔭᑦᑎᑦ ᐃᑲᔪᑦᑕᐅᒍᑎᖓᓂᒃ ᐱᔨᕆᒍᑎ (EAP) ᐊᒻᒪᓗ ᐃᖅᑲᓇᐃᔭᑦᑎᓂᑦ 

ᐃᑲᔪᕈᑏᑦ ᐊᔪᖏᓐᓂᔅᓴᐅᓕᑦᑎᑕᐅᒻᒪᑕ ᐱᖃᓯᐅᔾᔨᖁᓪᓗᒋᑦ: 

o ᑕᒪᒃᑮᔪᖅ ᐅᖃᐅᔾᔪᕿᓂᒻᒧᑦ ᐱᔨᔅᓯᕈᑎᓂᒃ. 

o ᓈᒻᒪᔅᓯᒑᖓᑦ ᖃᓄᐃᖏᑦᑎᐊᓐᓂᒻᒧᑦ ᖃᐅᔨᓴᑦᑕᐅᕖᑦ. 

o ᑕᖅᑭᑕᒪᑦ ᐊᕕᔅᓯᒪᓂᒻᒥ ᖃᓄᐃᒋᐊᑎᐊᓂᒻᒧᑦ ᖃᐅᔨᓴᑦᑕᐅᓃᑦ ᑕᐃᒫᑦᑕᐃᓐᓇᓕᓪᓚᕆᖁᓪᓗᒋᑦ ᐃᖅᑲᓇᐃᔭᑦᑎ ᐱᓕᕆᖃᑎᒋᔭᐅᓂᖏᑦ 

ᐊᒻᒪᓗ ᐃᑲᔪᑦᑕᐅᒍᑎᖏᑦ. 

 

• ᐃᖅᑲᓇᐃᔭᑦᑎᓚᕆᐅᓂᒻᒧᑦ ᐱᕙᓪᓕᐊᑎᑦᑎᓂᒻᒧᑦ ᐸᕐᓇᒍᑎ: ᒪᑭᑕᑦᑎᐊᕈᓐᓇᓐᓂ ᐊᔪᕈᓐᓃᔅᓴᑎᑦᑎᓂᒻᒧᑦ ᐋᖅᑭᔅᓱᔅᓯᒪᕕᐅᔪᖅ ᓴᕿᑕᐅᓯᒪᓕᒻᒪᑦ, 

ᐱᓕᕆᐊᖃᓪᓗᐊᑕᓪᓗᓂ ᒪᑯᓂᖓ: 

o ᖃᕋᑕᐅᔭᒃᑯᑦ ᐃᖅᑲᓇᐃᔭᑎᓕᕆᓂᒻᒧᑦ ᐃᓕᓴᒍᑏᑦ: ᓈᒻᒪᑦᑎᔅᓯᒪᔪᖅ ᓄᑖᓄᑦ ᐃᖅᑲᓇᐃᔭᑦᑎᓄᑦ ᐃᒪᓐᓇᐅᓚᕆᖁᓪᓗᒋᑦ 

ᑭᒡᓕᓕᔮᖏᓪᓗᓂ ᐊᖅᑭᒍᑎᓂᖅ ᐃᖅᑲᓇᐃᔮᖏᓐᓄᑦ. 

o ᑕᐃᒪᖓᓕᒫᖅ ᐱᓕᕆᑦᑎᐊᕈᓐᓇᓂᒻᒥᒃ ᐱᕙᓪᓕᐋᑎᑦᑎᓂᖅ: ᑲᔪᓰᓐᓇᑦᑐᑦ ᐱᓕᕆᒋᐊᕕᔅᓴᐅᓂᖏᑦ ᐊᔪᖏᓐᓂᔅᓴᐅᓕᖁᓪᓗᒋᑦ 

ᐱᓕᕆᑦᑎᐊᕈᓐᓇᓂᖏᑦ ᐊᒻᒪᓗ ᐊᖑᒻᒪᑏᓐᓇᓪᓗᑎᒃ ᐱᐅᓂᑉᐹᓄᑦ ᐱᓕᕆᒍᓯᓐᓄᑦ. 

o ᓯᕗᓕᑦᑎᐅᓂᒻᒧᑦ ᐊᔪᕈᓐᓃᔅᓴᑎᑦᑎᓂᖅ: ᐱᑐᐃᓐᓇᐅᖏᑦᑐᓕᐊᕆᓯᒪᔪᑦ ᐃᓕᓴᒍᑏᑦ ᐊᑐᑦᑕᐅᖁᓪᓗᒋᑦ ᐊᐅᓚᑦᑎᔨᓄᑦ 

ᐋᖅᑭᔅᓱᐃᒍᑎᒋᔭᐅᖁᓪᓗᒋᑦ ᐊᑑᑎᖃᑦᑎᐊᑦᑐᓂᒃ ᓯᕗᓕᑦᑎᐅᓂᒻᒧᑦ ᐱᓕᕆᑦᑎᐊᕈᓐᓇᓐᓂᐅᔪᓂᒃ. 

 

• ᐱᒻᒪᕆᐅᓛᖑᓂᖓᓂᒃ ᐊᔪᕈᓐᓃᔅᓴᑎᑦᑎᓂᒻᒥᒃ ᐱᔭᕇᒃᓯᖃᑦᑕᓐᓂᖏᑕ ᐅᓄᓐᓂᖏᑦ: ᑕᒪᐃᑎᒍᑦ ᐊᔪᕈᓐᓃᔅᓴᑎᑦᑎᓂᖅ: 66.6% ᐱᔭᕇᒃᑐᖅ. 

ᐱᓕᕆᒋᐋᕐᓂᕐᒨᖓᔪᖅ ᐋᖅᑭᖃᑎᒌᒍᑕᐅᒐᓱᐊᕈᓐᓇᑦᑐᑦ ᐊᐱᖅᓱᓐᓃ: 63.4% ᐱᔭᕇᒃᑐᖅ. ᐊᐅᓚᑦᑎᔨᐅᓂᒻᒥᒃ/ᐃᖅᑲᓇᐃᔭᑦᑎᐊᑦᑎᑦᑎᓂᒻᒥᒃ 

ᐊᔪᕈᓐᓃᔅᓴᓂᖅ: 58.6% ᐱᔭᕇᒃᑐᖅ. ᐃᓱᒪᒥᒎᕈᑎᖃᓐᓂᒻᒥ ᖃᓄᐃᖏᑦᑎᐊᓂᒻᒥᒃ ᓯᕗᓪᓕᑉᐸᐅᓗᓂ ᐋᓐᓂᐊᓱᕆᓂᖅ: ᐱᒋᐊᓛᑦᑐᖅ ᔮᓐᓄᐊᓕ 

2025−ᒥ. ᐃᓚᒌᓂ ᐱᓕᕆᒋᐊᕈᑎᓇᓂ ᐃᓄᓕᕆᔨᐅᓂᒻᒥᒃ ᐊᔪᕈᓐᓃᔅᓴᑎᑦᑎᓂᖅ: 62.5% ᐱᔭᕇᒃᑐᖅ. ᐱᓯᒪᔅᓯᑲᐃᓐᓇᑦᑎᐅᔪᓂᒃ ᑲᒪᔨᐅᓂᒻᒧᑦ 

ᐊᔪᕈᓐᓃᔅᓴᑎᑦᑎᓂᖅ: ᐱᒋᐊᒃᑲᓐᓂᑦᑎᑦᑎᓂᖅ ᒪᓂᓐᓇ ᕿᒥᕐᕈᔭᐅᑲᐃᓐᓇᒻᒪᑦ. ᑐᙵᓱᑦᑎᑦᑎᔨᐅᓂᒻᒧᑦ/ᐊᓪᓚᑦᑎ ᑐᓵᔨᐅᓗᓂ ᐊᔪᕈᓐᓃᔅᓴᑎᑦᑎᓂᖅ: 

72.7% ᐱᔭᕇᒃᑐᖅ. ᐃᑲᔪᑦᑕᐅᕙᒃᑐᓂᒃ ᑐᓴᐅᒪᒃᑲᐃᔨ ᐊᐅᓚᑦᑎᔨᐅᓂᒻᒥᒃ ᐊᔪᕈᓐᓃᔅᓴᑎᑦᑎᓂᖅ: 100% ᐱᔭᕇᒃᑐᖅ. 

 

• ᐃᖅᑲᓇᐃᔭᑦᑎᑖᓐᓂᖅ ᐊᒻᒪᓗ ᓄᑖᑦ ᐃᖅᑲᓇᐃᔮᑦ 

o ᖁᓕᑦ ᐊᑕᐅᓯᓪᓗ ᓄᑖᑦ ᐃᓄᓕᕆᔨᑦ ᐃᖅᑲᓇᐃᔭᓕᑦᑎᑕᐅᓚᐅᒻᒪᑕ, ᑐᕌᑦᑕᐅᒐᓱᐊᓗᑎᒃ ᐃᖅᑲᓇᐃᔭᑦᑎᑖᓐᓂᒻᒥᒃ ᐱᓕᕆᒋᐊᕈᑎᑦ 

ᐱᓕᕆᐊᕆᔭᐅᖏᓐᓇᑦᑐᑦ ᐱᓕᕆᐊᕆᔭᐅᒋᐋᖁᓪᓗᒋᑦ ᐃᖅᑲᓇᐃᔭᑦᑎᖃᐅᖏᑦᑐᑦ. 

o ᓄᑖᖅ ᐊᐅᓚᑦᑎᔨ ᐊᔪᕈᓐᓃᔅᓴᑎᑦᑎᓂᒻᒧᑦ ᐊᒻᒪᓗ ᐱᕙᓪᓕᐊᑎᑦᑎᓂᒻᒧᑦ ᐃᖅᑲᓇᐃᔭᖅ ᓴᖅᑭᑕᐅᓚᐅᒻᒪᑦ 

ᐱᔭᐅᑎᑕᐅᖁᓪᓗᒍ: ᒪᓕᒐᑦᑎᒎᕆᐊᖃᑦᑎᑦᑎᔪᖅ ᐊᔪᕈᓐᓃᔅᓴᑎᑦᑎᓂᖅ. 

o ᐃᓄᐃᑦ ᐱᓕᕆᒍᓐᓇᑦᑎᐋᖁᓪᓗᒋᑦ ᐊᔪᕈᓐᓃᔅᓴᑎᑦᑎᓂᖅ, ᐃᒪᓐᓇᐅᓪᓚᕆᖁᓪᓗᒋᑦ ᐃᓕᖅᑯᓯᒃᑯᑦ ᓈᒻᒪᑦᑎᐊᓪᓗᓂ ᐊᒻᒪᓗ ᐊᑑᑎᖃᑦᑎᐊᓪᓗᓂ 

ᐱᔨᔅᓯᕈᑎ ᐱᔭᐅᑎᑕᐅᑎᓪᓗᒍ.  

 

 



ᐱᕙᓪᓕᐊᑦᑎᐊᓐᓂᖓᓂᒃ ᐱᕙᓪᓕᐊᑦᑎᐊᓐᓂᖓᓂᒃ 
ᐅᓂᒃᑳᔅᓯᒪᔪᖅ ᐱᓯᒪᔭᒐᐅᓂᒃᑳᔅᓯᒪᔪᖅ ᐱᓯᒪᔭᒐ

ᐱᒋᐊᑦᑎᑕᐅᓯᒪᖏᑦᑐᖅ

ᐱᓕᕆᐊᖑᕙᓪᓕᐊᔪᑦ

ᐱᔭᕇᑦᑕᐅᓯᒪᔪᖅ

ᐱᔭᕇᔅᓯᒍᑎ ᐊᖏᓂᔅᓯᐅᕆᓂᖅ ᖃᐅᔨᑎᑦᑎᒍᑏᑦ ᖃᓄᐃᓕᖓᓂᖓ ᐱᔭᕇᔅᓯᒪᒋᐋᖃᑦᑎᑦᑎᕕᐅᔪᖅ

1

ᐱᓕᕆᒍᑎ ᓱᕐᕋᑦᑕᐅᒍᓐᓇᖏᒻᒪᑦ, 
ᐱᓕᕆᑦᑎᐊᕈᓐᓇᑦᑐᓂ ᐊᒻᒪᓗ 
ᐅᑉᐱᕆᔭᐅᓪᓗᓂ ᐃᓄᓕᒫᓄᑦ.

ᒪᑉᐱᖅᑐᒐᖅ 1-2

ᐱᓕᕆᔾᔪᑎᓕᐊᕆᓯᒪᔪᑦ 
ᐱᓕᕆᓂᒻᒥᒃ 
ᐱᕙᓪᓕᐊᑎᑦᑎᓂᒻᒥᒃ

  ᐳᓴᓐᑎᖏᑦ ᐊᖑᒻᒪᑎᓕᑦᑎᑕᐅᖏᐊᔅᓯᒪᔪᑦ ᐅᓪᓗᒥᒧᑦ 
ᐱᓕᕆᔾᔪᑎᓕᐊᕆᓯᒪᔪᓄᑦ ᐱᓕᕆᓂᒻᒥᒃ ᐋᖅᑭᔅᓱᑦᑕᐅᓯᒪᓪᓗᑎᒃ 
ᐊᒻᒪᓗ ᐊᑐᓕᑦᑎᑕᐅᓯᒪᓪᓗᑎᒃ ᐃᓘᓐᓇᓕᒫᖏᓐᓂ 
ᐱᔨᔅᓯᕈᑎᖃᕝᕕᐅᔪᓕᒫᓂ ᑎᑭᓪᓗᒍ ᐃᓱᓕᓐᓂᖓ 
ᑮᓇᐅᔭᓕᕆᓐᓇᐅᑉ ᐊᕐᕌᒍᖓ.

ᐅᑭᐊᒃᓵᒥ ᑲᑎᒪᓂᖅ 2025

  ᓈᓴᐅᑎᖓ ᐊᔪᕈᓐᓃᔅᓴᑎᑦᑎᓂᐅᑉ ᐃᓕᓐᓂᐊᑦᑕᐅᓂᖏᓐᓄᑦ 
ᐃᓕᓐᓂᐊᑦᑎᑦᑎᖑᑎᒋᔭᐅᔪᑦ ᐃᖅᑲᓇᐃᔭᑦᑎᑦ ᐊᑐᑦᑎᐊᖁᓪᓗᒋᑦ 
ᓄᑖᓂᒃ ᐱᓕᕆᔾᔪᑎᓕᐋᕆᓯᒪᔪᓄᑦ ᐱᓕᕆᒍᓯᒻᒥᒃ.

ᐱᓕᕆᐋᕆᔭᐅᖃᑦᑕᐃᓐᓇᑦᑐᖅ

ᐃᖅᑲᓇᐃᔭᑦᑐᓕᕆᔨᒃᑯᑦ 
ᐋᖅᑭᔅᓱᔅᓯᒪᓂᖓ ᐊᒻᒪᓗ 
ᐱᓕᕆᒍᓐᓇᑦᑎᐊᓂᖏᑦ

  ᐃᖅᑲᓇᐃᔭᑦᑎ−ᐃᑲᔪᑦᑕᐅᑎᑉᐸᑦᑐᓪᓗ ᐅᓄᓕᕇᓐᓂᖏᑦ 
ᐋᖅᑭᐅᒪᑎᑕᐅᕗᑦ ᑎᑭᐅᒪᓗᑎᒃ ᐅᕝᕙᓘᓐᓃᑦ ᑐᖔᓂᓪᓗᑎᒃ 
ᑎᑭᑕᐅᔪᒪᔫᑉ ᐱᒋᐊᕕᐅᑐᐃᓐᓇᕆᐊᖃᓕᑦᑐᓂᒃ ᐃᓘᓐᓇᓕᒫᖏᓐᓂ 
ᐊᕕᑦᑐᔅᓯᒪᔪᓕᒫᓂ.

ᐅᐱᕐᖔᒃᑯᑦ ᑲᑎᒪᓂᖅ 2026

  ᐳᓴᓐᑎᖏᑦ ᖃᔅᓰᓐᓇᐅᓂᔅᓴᐅᓕᒻᒪᑕ ᐃᖅᑲᓇᐃᔭᑦᑎᑦᑎᑦ 
ᑭᖑᕝᕕᑦᑕᐅᒐᓱᐊᓐᓂᖏᑦ ᖃᓄᑎᒋᐅᖃᑦᑕᓐᓂᖏᒃ 
ᐊᕐᕌᒍᓚᐅᑦᑐᒥᓂᒃ−ᐊᕐᕌᒍᒧᑦ, ᑕᐃᒃᑯᓂᐊᓪᓗᐊᖅ 
ᐱᓕᕆᐊᖃᓪᓗᐊᑕᕋᓱᐊᑦᑐᑦ ᐅᖓᓯᑦᑐᒦᑦᑐᓂᒃ ᓄᓇᓕᓐᓃᑦᑐᓂᒃ.

ᐅᐱᕐᖔᒃᑯᑦ ᑲᑎᒪᓂᖅ 2026

  ᐳᓴᓐᑎᖏᑦ ᐃᖅᑲᓇᐃᔭᑦᑎᑦᑎᑦ ᐱᔭᕇᔅᓯᕙᓪᓕᐊᔪᑦ 
ᐊᕐᕌᒍᑕᒪᑦ ᐃᖅᑲᓇᐃᔭᑦᑎᓚᕆᐅᓂᒻᒥ ᐱᕙᓪᓕᐊᑎᑕᐅᓂᒻᒥᒃ 
ᐊᒻᒪᓗ ᐊᔪᕈᓐᓃᔅᓴᒍᑎᓂᒃ ᑐᕌᖓᑎᑕᐅᔪᓄᑦ 
ᐊᔪᖏᓐᓂᔅᓴᐅᓕᑦᑎᑦᑎᒍᑎᒋᔭᐅᒐᓱᐊᑦᑐᑎᒃ 
ᐃᖅᑲᓇᐃᔭᑦᑎᖃᓐᓂᒻᒥᒃ.

ᐅᑭᐅᒃᑯᑦ ᑲᑎᒪᓂᖅ 2026

ᐃᑲᔪᑦᑕᐅᑎᑉᐸᑦᑐᓄᑦ 
ᖃᐅᔨᔭᐅᖃᑦᑕᔅᓯᒪᔪᓂᒃ 
ᐱᓕᕆᒍᑏᑦ

  ᐳᓴᓐᑎᖏᑦ ᐃᑲᔪᑦᑕᐅᑎᑉᐸᑦᑐᑦ ᓈᒻᒪᓴᖃᑦᑕᒪᖔᑕ 
ᐊᐱᔅᓱᑦᑕᐅᑎᓪᓗᒋᒃ ᑭᐅᒍᑎᒋᔭᐅᖃᑦᑕᔅᓯᒪᔪᑦ ᓇᓗᓇᐃᔅᓯᒻᒪᑕ 
ᐱᐅᓈᑦᑐᓂᒃ ᖃᐅᔨᖃᑦᑕᔅᓯᒪᓂᖏᓐᓂᒃ ᐱᔨᔅᓯᕈᑎᓂᒃ 
ᐱᔨᔅᓯᕈᑎᒋᔭᐅᑎᓪᓗᒋᑦ.

ᐅᑭᐊᒃᓵᒥ ᑲᑎᒪᓂᖅ 2026

  ᓈᓴᐅᑎᖓ ᐊᔪᖏᓐᓂᔅᓴᐅᓕᑦᑎᑕᐅᒍᑎᖏᑕ ᐃᑲᔪᑦᑕᐅᑎᑉᐸᒃᑐᓄᑦ 
ᐱᔨᔅᓯᕈᑎᑦ ᐱᔨᔅᓯᕈᑎᒋᔭᐅᔪᑦ ᐱᓕᕆᔾᔪᑎᖏᑦ 
ᑐᙵᕕᖃᑦᑎᑕᐅᒻᒪᑕ ᐸᐃᔅᕗᒃᒥᒃ ᐊᒻᒪᓗ ᖃᐅᔨᒐᓱᐋᔅᓯᓂᐅᔪᓂᒃ.

ᐅᑭᐅᒃᑯᑦ ᑲᑎᒪᓂᖅ 2027

2

ᓱᕈᓰᑦ ᐊᒻᒪᓗ ᒪᒃᑯᑦᑐᑦ 
ᐱᓕᕆᖃᑎᒋᔭᐅᔪᑦ ᓱᕈᓯᐅᑉ 
ᖃᓄᐃᖏᑦᑎᐊᑦᑎᑕᐅᓂᖓᓄᑦ 
ᐱᔨᔅᓯᕈᑏᑦ ᐊᒻᒪᓗ 
ᐊᑦᑕᓇᑦᑐᒦᖏᓐᓂᖓᓄᑦ, 
ᐋᓐᓂᐊᖃᖏᓐᓂᖓᓄᑦ, ᐊᒻᒪᓗ 
ᐃᑲᔪᑦᑕᐅᑦᑎᐊᓂᖓᓄᑦ.  

ᒪᑉᐱᖅᑐᒐᖅ 3-4

ᐊᑦᑕᓇᑦᑕᐃᓕᒪᓂᒻᒥᒃ 
ᑕᒻᒪᔅᓯᒪᔪᔅᓯᐅᓂᒻᒧᑦ 
ᓴᕿᑕᐅᔪᑦ

  ᖃᓄᑎᒋᐅᖃᑦᑕᓂᖏᑦ ᐊᒻᒪᓗ ᖃᐅᔨᔭᐅᔪᑦ ᐊᑦᑕᓇᑦᑕᐃᓕᒪᓂᖅ 
ᑕᒻᒪᔅᓯᒪᔪᔅᓯᐅᑦᑕᐅᑎᓪᓗᒍ ᐃᖅᑲᓇᐃᔭᑦᑎᑦᑎᓂᐅᖃᑦᑕᑦᑐᑦ.

ᐅᑭᐊᒃᓵᒥ ᑲᑎᒪᓂᖅ 2027

ᐋᓐᓂᐊᖃᖏᓐᓂᖓᓂᒃ 
ᐊᒻᒪᓗ 
ᖃᓄᐃᖏᑦᑎᐊᓂᖓᓂᒃ 
ᖃᐅᔨᓴᔅᓯᓃᑦ

  ᐳᓴᓐᑎᖏᑦ ᓱᕈᓯᑦ ᐊᒻᒪᓗ ᒪᒃᑯᑦᑐᑦ ᑕᐃᒃᑯᐊ ᐱᖃᑦᑕᑦᑐᑦ 
ᐊᕐᕌᒍᑕᒪᑦ ᑎᒥᓕᒫᖓ, ᐃᓱᒪᒥᒎᕈᑎᖃᓂᖓ, ᐊᒻᒪᓗ 
ᖃᓄᐃᓕᕙᓪᓕᐊᓂᖏᑦ ᖃᐅᔨᓇᓱᐋᔅᓯᓃᑦ. ᐱᖃᑦᑕᑦᑐᖅ 
ᓈᒻᒪᔅᓯᒑᖓᑦ ᐊᕐᕌᖑᑕᒪᑦ ᐋᓐᓂᐊᖃᖏᓐᓂᒻᒧᑦ 
ᖃᐅᔨᓴᑦᑕᐅᒍᑎᓂᒃ.

ᐅᑭᐊᒃᓵᒥ ᑲᑎᒪᓂᖅ 2027

ᒥᑭᓪᓕᒋᐊᑦᑕᐅᔪᑦ 
ᐊᑐᓕᖅᑭᖃᑦᑕᓐᓂᖓ  
ᓱᕈᓯ ᓄᖃᑦᑎᑦᑎᓃᑦ

  ᐳᓴᓐᑎᖏᑦ ᓱᕈᓯᑦ ᐊᒻᒪᓗ ᒪᒃᑯᑦᑐᑦ ᐱᔭᐅᒃᑲᓐᓂᖃᑦᑕᓐᓂᖏᑦ 
ᓱᕈᓯᐅᑉ ᐃᓄᓕᕆᔨᒃᑯᑦ ᐱᔨᔅᓯᕈᑎᖏᑎᒍ ᐃᓗᐊᓂ ᐊᕐᕌᒍ 
ᐊᓂᒍᓕᑦᑎᓪᓗᒍ.

ᓇᓗᓇᐃᖅᑕᐅᔭᕆᐊᓕᒃ

3
ᐃᓄᐃᑦ ᐃᓅᖃᑎᒌᓐᓂᒻᒧᑦ 
ᐊᓐᓂᓐᓇᑦᑐᖁᑎᖏᑦ ᐊᒻᒪᓗ 
ᑕᕝᕙᐅᖂᔨᓕᑦᑎᑦᑎᓃᑦ ᐊᔅᓲᓂᔅᓴᖅ 
ᐃᓚᓕᐅᑎᔭᐅᓯᒪᓂᔅᓴᐅᒻᒪᑕ 
ᓱᕈᓯᐅᑉ ᖃᓄᐃᖏᑦᑎᐊᓂᖓᓄᑦ 
ᒪᓕᒐᓕᐊᖑᓯᒪᔪᒧᑦ, ᐊᑐᐊᒐᒻᒧᑦ, 
ᐱᓕᕆᓂᒻᒧᑦ, ᖃᐅᔨᓇᓱᐊᓂᒻᒧᑦ, ᐊᒻᒪᓗ 
ᖃᐅᔨᓇᓱᐊᓯᓂᒻᒧᑦ.

ᒪᑉᐱᖅᑐᒐᖅ 5-6

ᐃᓕᖅᑯᓯᒻᒥ 
ᐊᔪᕈᓐᓃᔅᓴᑎᑦᑎᓂᖅ 
ᐃᖅᑲᓇᐃᔭᔭᑦᑎᓂᒃ

  ᐳᓴᓐᑎᖏᑦ ᐃᖅᑲᓇᐃᔭᑦᑎᑦ ᐱᔭᕇᔅᓯᕙᑦᑐᑦ ᐃᓄᐃᑦ 
ᐃᓕᖅᑯᓯᖏᓐᓅᖓᔪᓂᒃ ᐱᓕᕆᒍᓐᓇᑦᑎᐊᓐᓂᒻᒥᒃ 
ᐊᔪᕈᓐᓃᔅᓴᑎᑕᐅᓂᒻᒥᒃ ᐊᕐᕌᒍᑕᒪᑦ.

ᐊᐅᔭᒃᑯᑦ ᑲᑎᒪᓂᖅ 2025

ᐃᓚᓕᐅᔾᔨᓂᖅ ᐃᓄᐃᑦ 
ᖃᐅᔨᓇᓱᐊᓐᓂᒻᒧᑦ 
ᐱᓕᕆᔾᔪᓯᕆᓲᖏᓐᓂᒃ

  ᓈᓴᐅᑎᖓ ᖃᐅᔨᓇᓱᐊᓂᐅᑉ ᐊᒻᒪᓗ ᖃᐅᔨᓴᔅᓯᓂᐅᑉ 
ᐱᓕᕆᐊᒃᓴᓂᒃ ᑕᐃᒃᑯᓂᖓ ᐃᓚᓕᐅᔾᔨᔪᓂᒃ ᐃᓄᐃᑦ 
ᑐᑭᓯᐊᓂᖏᓐᓂᒃ ᖃᐅᔨᒪᓂᖏᓐᓂᓪᓗ ᐱᓕᕆᔾᔪᑎᒋᔭᐅᕙᑦᑐᓂᒃ.

ᐅᐱᕐᖔᒃᑯᑦ ᑲᑎᒪᓂᖅ 2025



4
ᓱᕈᓰᑦ ᐊᒻᒪᓗ ᒪᒃᑯᑦᑐᑦ 
ᑲᑦᑐᑎᐅᑎᓲᖑᒪᑕ ᓱᕈᓯᓐᓄᑦ ᐊᒻᒪᓗ 
ᐃᓚᒌᓄᑦ ᐱᔨᔅᓯᕈᑎᓄᑦ ᓇᙱᓂᔅᓴᒥᒃ 
ᐃᓚᓕᐅᑎᓯᒪᓂᔅᓴᐅᒻᒪᑕ ᐃᓚᒥᓐᓄᑦ, 
ᓄᓇᓕᒻᒥᓐᓄᑦ, ᐊᒻᒪᓗ ᐃᓄᐃᑦ 
ᐃᓕᖅᑯᓯᖏᓐᓄᑦ. 

ᒪᑉᐱᖅᑐᒐᖅ 7-8

ᐃᓕᖅᑯᓯᒻᒧᑦ 
ᑲᑦᑐᑎᐅᑎᓯᒪᓐᓂᒻᒧᑦ 
ᐱᓕᕆᔾᔪᑏᑦ 

  ᐳᓴᓐᑎᖏᑦ ᓱᕈᓯᑦ ᐊᒻᒪᓗ ᒪᒃᑯᑦᑐᑦ ᐱᓕᕆᖃᑎᒋᔭᐅᔪᑦ ᐃᓄᐃᑦ 
ᐃᓕᖅᑯᓯᖏᓐᓂ ᐃᓕᓐᓂᐊᕈᑎᓂ ᐊᒻᒪᓗ ᖃᓄᐃᓘᕈᑎᒋᔭᐅᔪᓂ 
ᓄᓇᓕᖏᓐᓂ ᓄᓇᓕᓐᓂ. 

ᐅᐱᕐᖔᒃᑯᑦ ᑲᑎᒪᓂᖅ 2026

ᐃᓚᒋᑦ ᑕᓱᖃᑦᑕᐅᑎᓂᖏᑕ 
ᐅᓄᓐᓂᖏᑦ

  ᐅᓄᓐᓂᖏᑦ ᓱᕈᓰᑦ ᐱᓯᒪᔭᐅᔪᑦ ᐃᓚᒋᔭᐅᓕᒃᑲᓐᓂᔅᓯᒪᔪᑦ 
ᐃᓚᖏᓐᓄᑦ ᐊᒻᒪᓗ ᓄᓇᓕᓐᓄᑦ ᐊᕐᕌᒍᑐᒪᑦ.

ᐅᐱᕐᖔᒃᑯᑦ ᑲᑎᒪᓂᖅ 2026

ᐃᓕᖅᑯᓯᒃᑯᑦ ᑲᓲᒪᓂᒻᒥᒃ 
ᑕᒻᒪᔅᓯᒪᔪᔅᓯᐅᓃᑦ

  ᓴᕿᑕᐅᓯᒪᔪᑦ ᒪᕐᕈᐃᔅᓱᓪᓗᑎᒃ−ᐊᕐᕌᒍᒥ ᕿᒥᕐᕈᖃᑦᑕᓐᓂᖏᓐᓂᒃ 
ᐃᓕᖅᑯᓯᒃᑯᑦ ᑲᓲᑎᓯᒪᑦᑎᐊᑐᑦ ᐊᒻᒪᓗ ᐃᓚᒥᓐᓃᖃᑦᑕᓪᓗᑎᒃ 
ᐱᓯᒪᔭᐅᖃᑦᑕᑦᑐᑦ ᐸᕐᓇᒍᑎᖏᓐᓃᑦᑐᑦ. 

ᐅᐱᕐᖔᒃᑯᑦ ᑲᑎᒪᓂᖅ 2026

5

ᐃᓄᓕᕆᔨᒃᑯᑦ ᐃᖅᑲᓇᐃᔭᑦᑎᖏᑦ 
ᐊᒻᒪᓗ ᐱᓕᕆᖃᑎᒋᔭᖏᑦ 
ᐱᔭᐅᑎᑦᑎᓲᖑᒻᒪᑕ ᐱᔨᔅᓯᕈᑎᓂᒃ 
ᑕᐃᒃᑯᓂᖓ ᐃᓕᖅᑯᓯᒻᒧᑦ 
ᐋᖅᑭᒍᑎᓯᒪᔪᓂᒃ ᐱᔭᐅᒋᐊᓕᓐᓄᑦ 
ᐃᓄᐃᑦ ᓄᓇᓕᖏᓐᓄᑦ. 

ᒪᑉᐱᖅᑐᒐᖅ 9-10

ᐃᓕᖅᑯᓯᒻᒧᑦ ᐋᖅᑭᒍᑎᓯᒪᔪᑦ 
ᕿᒥᕐᕈᔭᐅᓂᖏᑦ

  ᐊᕐᕌᒍᑕᒪᑦ ᕿᒥᕐᕈᔭᐅᓂᖏᑦ ᐱᔨᔅᓯᕈᑎᑦ ᐱᔭᐅᑎᑕᐅᓂᖏᓐᓄᑦ 
ᒪᓕᑦᑕᐅᖁᔭᐅᔪᑦ ᐊᒻᒪᓗ ᐱᓕᕆᒍᑎᓕᐊᕆᓯᒪᔪᑦ ᐃᓕᖅᑯᓯᒃᑯᑦ 
ᐋᖅᑭᒍᑎᓯᒪᓪᓚᕆᖁᓪᓗᒋᑦ ᐃᓄᐃᑦ ᐃᓅᖃᑎᒌᓐᓂᒻᒧᑦ 
ᐊᓐᓂᓐᓇᑦᑐᖁᑎᖏᓐᓄᑦ. 

ᐅᐱᕐᖔᒃᑯᑦ ᑲᑎᒪᓂᖅ 2026

ᐃᖅᑲᓇᐃᔭᑦᑎᑦ ᐃᓕᖅᑯᓯᒻᒥᒃ 
ᐱᓕᕆᒍᓐᓇᑦᑎᐊᓐᓂᖏᓐᓂᒃ 
ᖃᐅᔨᒐᓱᐆᔅᓯᓃᑦ

  ᐳᓴᓐᑎᖏᑦ ᐃᖅᑲᓇᐃᔭᑦᑎᑦ ᐱᓕᕆᖃᑎᒋᔭᐅᔪᑦ ᐃᓕᖅᑯᓯᒻᒥᒃ 
ᐊᔪᕈᓐᓃᔅᓴᑎᑕᐅᖃᑦᑕᑦᑐᑦ ᐊᕐᕌᒍᑕᒪᑦ. 

ᐅᐱᕐᖔᒃᑯᑦ ᑲᑎᒪᓂᖅ 2026

ᐱᓕᕆᖃᑎᒌᓐᓂᒻᒧᑦ 
ᐱᕈᓂᐅᔪᖅ

  ᓈᓴᐅᑎᖓ ᓄᑖᑦ ᐱᓕᕆᖃᑎᖃᓐᓃᑦ ᐃᓄᓐᓄᑦ−ᓯᕗᓕᑦᑕᐅᔪᓂᒃ 
ᐱᔨᔅᓯᕈᑎᒥᒃ ᐱᔭᐅᑎᑦᑎᖃᑦᑕᑦᑐᓄᑦ ᐅᕝᕙᓘᓐᓃᑦ ᓄᓇᓕᒻᒥ 
ᐃᖅᑲᓇᐃᔭᕝᕕᓐᓄᑦ.

ᐊᐅᔭᒃᑯᑦ ᑲᑎᒪᓂᖅ 2025

6

ᓱᕈᓯᑦ ᓄᓇᕗᑉ ᓯᓚᑖᓄᑦᑕᐅᓯᒪᔪᑦ 
ᐱᓲᖑᒻᒪᑕ ᐊᔅᓱᐊᓗᒃ−ᐱᐅᔪᓂᒃ 
ᐃᑲᔪᑦᑕᐅᒍᑎᓂᒃ, ᐃᓕᖅᑯᓯᒃᑯᑦ 
ᐸᖅᑭᔭᐅᑦᑎᐊᑦᑐᑎᒃ, ᐊᒻᒪᓗ 
ᑖᔅᓱᒧᖓ ᓈᒻᒪᑦᑎᑕᐅᓯᒪᓪᓗᑎᒃ 
ᐊᓯᕈᑉᐸᓪᓕᐊᓗᑎᒃ ᐊᒻᒪᓗ 
ᓄᓇᑐᖃᒻᒥᓅᒃᑲᓐᓂᑦᑎᑕᐅᓂᖓᓄᑦ 
ᐸᕐᓇᒍᑎᓂᒃ, ᐋᖅᑭᐅᒪᑎᑕᐅᓪᓗᓂ 
ᓴᙱᔪᒥᒃ ᑲᓱᔅᓯᒪᓂᖃᓐᓂᒻᒥ 
ᐃᓚᖏᓐᓄᑦ ᐊᒻᒪᓗ ᓄᓇᓕᖏᓐᓄᑦ 
ᐱᓕᕆᐊᕆᔭᐅᓂᓕᒫᖓᓂ 
ᐱᓕᕆᐊᕆᔭᐅᔪᖅ.  

ᒪᑉᐱᖅᑐᒐᖅ 11-12

ᐊᓯᕈᑉᐸᓪᓕᐊᓂᒻᒧᑦ 
ᐸᕐᓇᒍᑎᒥᒃ ᐱᔭᕇᔅᓯᓂᒻᒧᑦ 
ᖃᓄᑎᒋᐅᓂᕆᔭᐅᔪᖅ  

  ᐳᓴᓐᑎᖏᑦ ᓱᕈᓰᑦ ᓯᓚᑖᓄᑦᑕᐅᔪᑦ ᓄᓇᕗᑉ 
ᐱᔭᕇᑦᑕᐅᓯᒪᔪᓂᒃ ᐊᒻᒪᓗ ᐊᓯᕈᑉᐸᓪᓕᐊᓂᕆᔭᐅᔪᑦ ᐊᒻᒪᓗ 
ᐃᓕᖅᑯᓯᕆᓚᐅᑦᑕᖓᑎᑑᓕᑦᑎᑦᑎᓂᒻᒧᑦ ᐸᕐᓇᒍᑎ. 

ᐅᐱᕐᖔᒃᑯᑦ ᑲᑎᒪᓂᖅ 2026

ᐃᓚᒥᓐᓅᖃᑦᑕᓐᓂᖓᑕ 
ᖃᔅᓰᔅᓱᖃᑦᑕᓂᖓ

  ᖃᔅᓰᓱᖃᑦᑕᓂᖓ ᐃᓚᒥᓄᑦ ᐳᓛᕆᐊᖃᑦᑕᓂᖓᑕ ᐊᒻᒪᓗ 
ᐅᖃᖃᑎᖃᖃᑦᑕᓂᖏᑦ ᓱᕈᓰᑦ ᓄᓇᕗᑉ ᓯᓚᑖᓄᑦᑕᐅᓯᒪᔪᑦ. 

ᐅᐱᕐᖔᒃᑯᑦ ᑲᑎᒪᓂᖅ 2027

ᐃᓕᖅᑯᓯᐅᑉ 
ᑲᔪᓯᑦᑎᐊᓂᖓᓂᒃ 
ᑕᒻᒪᔅᓯᒪᔪᔅᓯᐅᓃᑦ

  ᐊᕐᕌᒍᑕᒪᑦ ᕿᒥᕐᕈᓂᖅ ᐃᓕᖅᑯᓯᒻᒥᒃ ᐊᑐᖃᑦᑕᓂᐅᔪᓂᒃ 
ᐋᖅᑭᐅᒪᑎᑕᐅᔪᑦ ᓯᓚᑖᓂᑦᑐᓄᑦ−ᓄᓇᓕᖃᕕᐅᔪᓅᑦᑎᑕᐅᓯᒪᔪᑦ. 

ᐅᐱᕐᖔᒃᑯᑦ ᑲᑎᒪᓂᖅ 2026

7

ᓱᕈᓰᑦ, ᒪᒃᑯᑦᑐᑦ, ᐊᒻᒪᓗ 
ᐃᓚᒌᑦ ᐱᐅᓂᔅᓴᒥᒃ 
ᐱᒍᓐᓴᔅᓯᑎᑕᐅᓯᒪᓕᒻᒪᑕ 
ᐃᓕᖅᑯᓯᒃᑯᑦ ᐊᑑᑎᓕᓐᓂᒃ 
ᐱᓂᓪᓗᑦᑕᐃᓕᒪᑎᑦᑎᓂᒻᒥᒃ 
ᐊᒻᒪᓗ ᓄᖃᑦᑎᑦᑎᓂᒻᒧᑦ 
ᐱᓕᕆᒍᑎᑦ ᐊᑐᑦᑕᐅᑎᑦᑎᔪᓂᒃ 
ᐃᓄᐃᑦ ᐃᓅᖃᑎᒋᓂᒻᒧᑦ 
ᐊᓐᓂᓐᓇᑦᑐᖁᑎᓂᒃ. 

ᒪᑉᐱᖅᑐᒐᖅ 13-14

ᐃᓚᒋᔭᐅᓕᓐᓂᖅ 
ᐱᓂᓪᓗᑦᑕᐃᓕᒪᑎᑦᑎᓂᒻᒧᑦ 
ᐱᓕᕆᒍᑎᓄᑦ

  ᐅᓄᓐᓂᔅᓴᐅᓕᑦᑐᑦ ᐊᒥᓲᓂᖏᑦ ᐃᓚᒋᑦᑐᑦ ᐱᖃᑦᑕᓂᖏᑦ 
ᓄᖃᑦᑎᑦᑎᓵᓕᓂᒻᒥᒃ ᐊᒻᒪᓗ ᐱᓂᓪᓗᑦᑕᐃᓕᒪᑎᑦᑎᓂᒻᒥᒃ 
ᐱᔨᔅᓯᕈᑎᓂᒃ. 

ᐅᐱᕐᖔᒃᑯᑦ ᑲᑎᒪᓂᖅ 2026

ᐱᓕᕆᔾᔪᑎᒥᒃ 
ᓈᒻᒪᔅᓴᖃᑦᑕᑦᑐᑦ 
ᖃᓄᑎᒋᐅᓂᖏᑦ

  ᓱᖅᑭᑕᐆᓯᒪᔪᑦ ᐃᓚᒌᓂᒃ ᓈᒻᒪᒋᔭᐅᖃᑦᑕᓐᓂᖏᑦ 
ᐊᕐᕌᒍᑕᒪᑦ ᐃᓚᒋᓄᑦ ᓈᒻᒪᒋᔭᐅᖃᑦᑕᓂᖏᓐᓄᑦ 
ᐊᐱᔅᓱᕈᑏᑦ ᐱᓂᓪᓗᖃᑦᑕᐅᑎᑦᑎᑦᑎᑕᐃᓕᒪᓂᕐᒧᑦ ᐊᒻᒪᓗ 
ᖃᓄᐃᓘᖃᑦᑕᐅᑎᒍᓐᓃᑦᑎᑦᑎᓂᒻᒥᒃ ᐱᓕᕆᔾᔪᑏᑦ. 

ᐅᐱᕐᖔᒃᑯᑦ ᑲᑎᒪᓂᖅ 2027

ᒥᑭᓪᓕᒋᐊᑦᑎᑦᑎᓂᖅ 
ᖁᒃᓴᓇᑦᑐᑦ 
ᖃᓄᐃᓕᖓᓂᕆᔭᐅᔪᑦ 

  ᐳᓴᓐᑎᖏᑦ ᒥᑭᓂᔅᓴᐅᓕᑦᑐᑦ ᓇᓗᓇᐃᑦᑕᐅᓯᒪᔪᓂ 
ᖁᒃᓴᓇᑦᑐᒦᒍᑎᒋᒍᓐᓇᑦᑕᖏᑦ ᓱᕈᓯᐅᑉ ᖃᓄᐃᖏᑦᑎᐊᓂᖓᓂᒃ 
ᐱᓕᕆᐊᕆᔭᐅᓂᖓᓄᑦ ᑕᐃᒪᐃᑎᑕᐅᓪᓗᓂ 
ᐱᒋᐊᑦᑕᐅᓵᓕᓂᖏᓐᓄᑦ ᐱᓂᓪᓗᑦᑕᐅᑦᑕᐃᓕᒪᑎᑕᐅᓂᖏᑦ. 

ᐅᐱᕐᖔᒃᑯᑦ ᑲᑎᒪᓂᖅ 2028

ᓱᕈᓯᑦ ᐊᒻᒪᓗ ᒪᒃᑯᑦᑐᑦ  
ᐱᒍᓐᓇᓂᖏᑦ ᐊᑦᑕᓇᑦᑐᒦᖏᓐᓂᖏᑦ, 
ᐊᓯᕈᓂᐅᓴᖏᑦᑐᒥᒃ, ᐊᒻᒪᓗ 
ᐸᖅᑭᔭᐅᖃᑦᑕᐅᓇᓕᑦᑐᑎᒃ ᐊᒻᒪᓗ 
ᐃᑲᔪᑦᑕᐅᖃᑦᑕᓕᑦᑐᑎᒃ ᐃᓗᐊᓂ 
ᓄᓇᓕᖏᑕ. 

ᒪᑉᐱᖅᑐᒐᖅ 15-16

ᐸᖅᑭᔅᓯᓂᐅᑉ 
ᐊᓯᕈᑕᖏᓐᓂᖓᑕ 
ᖃᓄᑎᒋᐅᓂᖓ 

  ᐳᓴᓐᑎᖏᑦ ᓱᕈᓰᑦ ᐊᓯᐋᓄᖃᑦᑕᖏᑦᑐᑦ 
ᐃᓂᒋᓕᑦᑎᑕᐅᒋᐊᕐᖓᔅᓯᒪᔪᓂᒃ 12 ᑕᖅᑭᓄᑦ ᐅᕝᕙᓘᓐᓃᑦ 
ᐊᑯᓂᐅᓂᔅᓴᖅ. 

ᐅᐱᕐᖔᒃᑯᑦ ᑲᑎᒪᓂᖅ 2028

ᓄᓇᓕᒻᒥ 
ᐱᒪᔭᐅᓕᑦᑎᑕᑎᓪᓗᒋᑦ 

  ᐳᓴᓐᑎᖏᑦ ᓱᕈᓰᑦ ᐱᓯᒪᔭᐅᓕᑦᑎᑕᔪᑦ ᐊᖏᕐᕋᖃᕝᕕᖓᑕ 
ᓄᓇᓕᖏᓐᓂ. 

ᐅᐱᕐᖔᒃᑯᑦ ᑲᑎᒪᓂᖅ 2025

ᓄᓇᓕᒻᒥ 
ᐱᓯᒪᔅᓯᑎᑕᐅᖃᑦᑕᑦᑐᑦ 
ᐱᕈᓐᓂᖓ

  ᐅᓄᓐᓂᖏᑦ ᓄᑖᑦ ᐱᓯᒪᔅᓯᔨᐅᖃᑦᑕᑦᑐᑦ ᐃᖅᑲᓇᐃᔭᓕᑦᑎᑕᐅᔪᑦ 
ᐃᓗᐊᓂ ᐃᓄᐃᑦ ᓄᓇᓕᖏᓐᓂ. 

ᐅᑭᐊᒃᓵᒥ ᑲᑎᒪᓂᖅ 2025

ᐃᓚᒻᒥᓐᓂᒃ ᐱᓯᒪᔅᓯᔨᐅᔪᑦ ᐱᔪᑦ 
ᐊᔪᖏᓐᓂᔅᓴᐅᓕᑦᑎᑕᐅᔪᓂᒃ 
ᐃᑲᔪᑦᑕᐅᒍᑎᓂᒃ 
ᐱᐅᓂᔅᓴᓕᖁᓪᓗᒋᑦ 
ᐋᓐᓂᐊᖃᖏᓐᓂᖏᑦ ᐊᒻᒪᓗ 
ᖃᓄᐃᖏᑦᑎᐊᓂᖏᑦ ᓱᕈᓰᑦ 
ᐊᖏᕐᕋᖏᑕ−ᐊᓯᐋᓂ 
ᐱᓯᒪᔭᐅᒋᐋᓕᑦ.

ᒪᑉᐱᖅᑐᒐᖅ 17-18

ᐱᓯᒪᔅᓯᕙᑦᑐᓄᑦ 
ᐃᑲᔪᑦᑕᐅᒍᑎᒧᑦ  
ᐱᓕᕆᒍᑎᒥᒃ ᐱᓕᕆᖃᑕᐅᔪᑦ

  ᐳᓴᓐᑎᖏᑦ ᐃᓚᒻᒥᓐᓂᒃ ᐱᓯᒪᔅᓯᕙᑦᑐᑦ ᐊᑎᓕᐅᔅᓯᒪᔪᑦ 
ᐃᑲᔪᑦᑕᐅᒍᑎᒧᑦ ᐱᓕᕆᒍᑎᓂ ᐊᕐᕌᒍᑕᒪᑦ. 

ᐅᑭᐊᒃᓵᒥ ᑲᑎᒪᓂᖅ 2027

ᐃᓚᖏᓐᓅᑦᑕᐅᔪᑦ 
ᐊᓯᕈᑉᐸᓪᓕᐊᖏᓐᓂᖓ 

  ᖃᓄᑎᒋᐅᓂᖓ ᐃᓂᑖᑦᑎᑕᐅᔪᑦ ᐸᕝᕕᓴᔅᓯᓂᖃᒻᒪᑦ ᐃᓚᖏᓐᓄᑦ 
ᐱᓯᒪᔭᐅᔪᑦ ᐋᖅᑭᔅᓱᔅᓯᒪᓂᖏᓐᓂ.

ᐅᑭᐊᒃᓵᒥ ᑲᑎᒪᓂᖅ 2027

ᐊᔪᕈᓐᓃᔅᓴᑎᑦᑎᓂᒻᒥᒃ 
ᐱᕙᕇᔅᓯᔪᑦ ᖃᓄᑎᒋᐅᓂᖏᑦ 

  ᐳᓴᓐᑎᖏᑦ ᐃᓚᒻᒥᓐᓂᒃ ᐱᓯᒪᔅᓯᔩᑦ ᐱᔭᕇᔅᓯᔪᑦ 
ᐊᔪᕈᓐᓃᔅᓴᒍᑎᒋᔭᐅᒋᐋᓕᓐᓂᒃ ᐃᓕᓴᒐᔅᓴᓂᒃ. 

ᐅᐱᕐᖔᒃᑯᑦ ᑲᑎᒪᓂᖅ 2026

ᐱᔨᔅᓯᕈᑎᒥᒃ ᐱᔭᐅᑎᑦᑎᓂᖏᑦ 
ᐃᖅᑲᓇᐃᔭᑦᑎᑦ ᐃᓄᓕᕆᔨᒃᑯᓐᓂ 
ᐱᓲᖑᒻᒪᑕ ᐱᐅᓂᔅᓴᐅᓕᑦᑎᑕᐅᓯᒪᔪᓂᒃ 
ᐃᑲᔪᕈᑎᒥᒃ ᐊᒻᒪᓗ ᐱᓕᕆᒍᑎᔅᓴᓂᒃ 
ᐱᐅᓈᓪᓚᕆᖁᓪᓗᒋᑦ 
ᐊᑑᑎᖃᓐᓂᔅᓴᐅᓗᑎᓪᓗ 
ᐃᖅᑲᓇᐃᔭᕕᒋᔭᐅᔪᖅ, 
ᐃᖅᑲᓇᐃᔭᑦᑎᖃᓂᖏᑕᓗ 
ᐅᓄᓐᓂᖏᑦ ᓈᒻᒪᓪᓗᑎᒃ ᓈᒻᒪᖁᓪᓗᒋᑦ 
ᐱᔭᐅᖏᐋᓕᓐᓄᑦ ᓄᓇᓕᒻᒧᑦ ᐊᒻᒪᓗ 
ᐱᔭᐅᑎᑦᑎᓗᑎᒃ ᐊᔅᓱᐋᓗᒃ−ᐱᐅᓚᓂᒃ, 
ᐃᓕᖅᑯᓯᒻᒧᑦ ᓈᒻᒪᑦᑎᒥᒃ ᐸᖅᑭᔭᐅᑎᒃ.  
ᒪᑉᐱᖅᑐᒐᖅ 19-20

ᐃᖅᑲᓇᐃᔭᑦᑎᑦ 
ᓈᒻᒪᔅᓴᓂᒋᓐᓂᒃ 
ᐊᐱᔅᓱᕈᑎᖃᓐᓃᑦ

  ᐳᓴᓐᑎᖏᑦ ᐃᖅᑲᓇᐃᔭᑦᑎᑦ ᐅᖃᖃᑦᑕᑦᑐᑦ ᓈᒻᒪᔅᓴᓂᒻᒥᓂᒃ 
ᐃᖅᑲᓇᐃᔭᕕᒻᒥ ᐱᓕᕆᒍᑎᔅᓴᓂᒃ ᐊᒻᒪᓗ ᐃᑲᔪᑦᑕᐅᒍᑎᖏᓐᓂᒃ. 

ᐅᑭᐊᒃᓵᒥ ᑲᑎᒪᓂᖅ 2025

ᐃᖅᑲᓇᐃᔭᑎᖃᓂᒻᒧᑦ 
ᐅᓄᓐᓂᕆᔭᐅᔪᑦ 

  ᐅᓄᓕᕇᓐᓂᖏᑦ ᐃᓄᓕᕆᓂᒻᒥ ᐃᖅᑲᓇᐃᔭᑦᑏᑦ  
ᐃᖅᑲᓇᐃᔮᖃᓱᑦ ᓱᕈᓯᓐᓂᒃ ᐊᒻᒪᓗ ᒪᒃᑯᑦᑐᓂᒃ ᐱᔨᔅᓯᑦᑕᐅᔪᓂᒃ, 
ᑎᑭᑕᐅᒍᒪᔪᓂᒃ ᐅᖓᔅᓯᑦᑐᒦᑦᑐᓄᑦ ᓄᓇᓕᓐᓄᑦ. 

ᐅᑭᐊᒃᓵᒥ ᑲᑎᒪᓂᖅ 2025

ᐃᖅᑲᓇᐃᔭᑦᑎᖁᑎᓂᒃ 
ᐱᓯᒪᐃᓐᓇᓐᓂᒻᒧᑦ 
ᖃᓄᑎᒋᐅᓂᕆᔭᐅᔪᑦ

  ᐊᕌᒍᑕᒫᑦ ᐃᓇᖏᔅᓯᓂᐅᕙᑦᑐᑦ ᖃᓄᑎᒋᐅᓂᖏᑦ 
ᐃᖅᑲᓇᐃᔭᑦᑎᓂᒃ ᓄᓇᕗᒻᒥ ᓄᓇᓕᓐᓂ. 

ᐅᑭᐅᒃᑯᑦ ᑲᑎᒪᓂᖅ 2026


